
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ: 08MN053 
ᓄᓇᕗᑦ ᐃᒪᓕᕆᔨᑦ ᑲᑎᒪᔨᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ: 2AM-MRY1325 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ: LUA-2008-008 
ᐃᖃᓗᓕᕆᔨᒃᑯᑦ ᐊᒻᒪ ᐃᒪᓕᕆᔨᒃᑯᑦ ᑲᓇᑕᒥ ᑎᑎᕋᒃᑕᐅᓯᒪᔪᑦ ᓈᓴᐅᑖ: 2008 MR 

ᐊᐃᑉᕆᓕ 6, 2021 
 
ᐆᒧᖓ: ᓄᓘᔮᖕᓂ ᑐᓂᐅᕋᐃᕕᒋᔭᕆᐊᓕᖕᓂᑦ ᑎᑎᖅᓯᕕᒃ 
 
ᐱᔾᔪᑎᓕᒃ: ᓄᓇᕗᒻᒥ ᐊᕙᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 − ᐱᓕᕆᐊᖑᓯᒪᖏᑦᑐᑦ ᐊᒻᒪᓗ 

ᓄᑖᑦ ᐱᖁᔨᕗᖔᕈᑎᑦ, ᓈᒪᒃᓴᖏᓐᓃᑦ ᐊᒻᒪᓗ ᑐᒃᓯᕋᐅᑎᑦ ᐱᓕᕆᔾᔪᓯᕐᓂᑦ ᐊᔪᕆᒃᓯᐅᔾᔨᓯᒪᔪᑦ ᐱᔭᐅᓚᐅᕐᒪᑕ 
ᑲᑎᒪᔨᒃᑯᓐᓂᑦ ᒫᔾᔨ 23, 2021-ᒥ ᑐᕌᖓᓗᓂᑦ ᐃᓚᒋᐋᕈᑎᖓᓄᑦ ᐱᒋᐋᒃᑲᓐᓂᖅᑎᑕᐅᓂᖓᓄᑦ ᐃᓄᓕᒫᓂᑦ 
ᓈᓚᒋᐊᖅᑎᑦᑎᓯᒪᓂᕐᒧᑦ ᐹᐸᓐᓛᓐᑯᑦ “ᐱᓕᕆᐊᖑᓂᖓ 2 ᐱᕙᓪᓕᐋᑎᑦᑎᓂᕐᒧᑦ ᑐᒃᓯᕋᐅᑎ” 

 
ᐃᓚᐅᖃᑕᐅᔪᓄᑦ, 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB ᐅᕝᕙᓗᓂᑦ ᑲᑎᒪᔨᑦ) ᐱᓚᐅᕐᒪᑕ ᖃᑦᓯᑲᓪᓚᖕᓂᑦ ᑎᑎᕋᒃᓯᒪᔪᓂᑦ ᐱᖁᔨᕗᖔᕈᑎᓂᑦ, 
ᓈᒻᒪᒃᓴᖏᔾᔪᑎᓂᑦ, ᐊᒻᒪᓗ ᑐᒃᓯᕋᐅᑎᓂᑦ ᐱᓕᕆᔾᔪᓯᕐᒨᖓᔪᓂᑦ ᐱᓕᕆᖁᔨᔾᔪᑎᑦ ᐱᓕᕆᖔᓕᖅᑎᓃᖓᖅᑐᑦ ᐊᑐᖅᑎᓪᓗᒍ, ᐊᒻᒪᓗ 
ᒪᓕᑐᐃᓐᓇᕐᓗᓂ ᐱᒋᐋᒃᑲᓐᓂᖅᑎᑕᐅᓂᖓᑦ ᐃᓄᓕᒫᓂᑦ ᓈᓚᒋᐊᖅᑎᑦᑎᓯᒪᓂᕐᒥᑦ ᐹᐸᓐᓛᓐᑯᑦ ᓴᕕᕋᔭᒃᓴᒥᑦ ᐅᔭᕋᒡᓂᐋᕐᕕᑦ 
ᑎᒥᖁᖓᑕ ᐋᖅᑭᒋᐊᖅᓯᓂᖓ ᓄᓘᔭᖕᓂ ᓴᓇᔭᒃᓴᒥᑦ, “ᐱᓕᕆᒋᐊᖑᓂᖅ 2 ᐱᕙᓪᓕᐊᑎᑦᑎᓂᕐᒧᑦ” ᑐᒃᓯᕋᐅᑎ 
(ᐱᒋᐋᒃᑲᓐᓂᖅᑎᑕᐅᓂᖓ ᐃᓄᓕᒫᓂᑦ ᓈᓚᒋᐊᖅᑎᑦᑎᓯᒪᓂᐅᑉ). ᐱᒋᐋᒃᑲᓐᓂᖅᑎᑕᐅᓂᖓ ᐃᓄᓕᒫᓂᑦ ᓈᓚᒋᐊᖅᑎᑦᑎᓯᒪᓂᖅ 
ᑲᑎᒪᑎᑦᑎᔪᑕᐅᓚᐅᕐᒪᑦ ᐱᒋᐊᕐᓗᓂ ᔭᓐᓄᐊᕆ 25, 2021-ᒥᑦ ᑎᑭᓪᓗᒍ ᕕᕗᐊᕆ 6, 2021 ᐊᒻᒪᓗ ᐱᓕᕆᖃᑎᒋᑦ 
ᐱᕕᖃᒃᑎᑕᐅᓚᖅᖢᑎᒃ ᐅᖃᕈᓐᓇᕐᕕᖃᒃᑎᑕᐅᓪᓗᑎᒃ ᐱᖁᔨᕗᖔᕈᑎᓂᑦ ᑕᒪᒃᑭᖏᓐᓂ ᐃᓄᓕᒫᑦ ᓈᓚᒋᐊᖅᓯᒪᑎᑕᐅᑎᓪᓗᒋᑦ 
ᐊᒻᒪᓗ ᑭᖑᓂᖓᒍᑦ ᐃᓄᓕᒫᑦ ᓈᓚᒋᐊᖅᓯᒪᑎᑕᐅᓯᒪᓚᐅᖅᑎᓪᓗᒋᑦ. ᑲᑎᒪᔨᒃᑯᑦ ᐱᓯᒪᓕᕐᒪᑕ ᑎᑎᕋᒃᓯᒪᔪᓂᑦ ᑭᐅᔾᔪᑎᓂᑦ 
ᐱᓕᕆᖃᑎᒌᓂᖓᖅᑐᓂᑦ ᐃᓚᖏᓐᓅᖓᓪᓗᑎᒃ ᑖᒃᑯᓄᖓ ᑭᓱᖃᑎᓄᑦ. ᐊᑲᐅᓈᕈᑎᖁᓪᓗᒋᑦ ᕿᒥᕐᕈᔪᓄᑦ, ᑕᒪᒃᑯᐊ ᑎᑎᖅᓯᒪᔪᑦ 
ᓇᐃᓈᖅᑎᑦᑎᖕᒪᑕ ᑕᒪᒃᑯᓂᖓ ᑭᓱᖁᑎᑦ ᐱᔭᐅᔪᓂᑦ ᐊᒻᒪᓗ ᑕᑯᒃᓴᐅᓕᖅᑎᑕᐅᓪᓗᑎᒃ ᐃᓄᓕᒫᓄᑦ ᓇᓗᓇᐃᕈᑎᑖᕐᕕᖕᒥ ᐅᓪᓗᒥᒨᑦ, 
ᐊᕕᒃᑐᖅᑕᐅᓯᒪᓪᓗᑎᒃ ᑕᐃᒃᑯᑎᒎᓇᓪᓗᐋᖅ ᐱᖁᔨᕗᖔᕈᑎᒃᑯᑦ, ᓈᒻᒪᒃᓴᖏᓐᓂᕐᒧᑦ ᐅᕝᕙᓗᓂᑦ ᐱᓕᕆᔾᔪᓯᒃᑰᖓᔪᑦ 
ᐱᓕᕆᖁᔨᔾᔪᑎᓂ. ᐊᑏ ᖃᐅᔨᒪᒋᑦ, ᓇᐃᓈᕈᑎᑦ ᑕᐅᓇᓃᑦᑐᑦ ᑕᒪᒃᑮᖏᒪᑕ ᐊᒻᒪᓗ ᐱᔭᐅᑎᑕᐅᓯᒪᓪᓗᑎᒃ ᐊᑲᐅᓈᕈᑎᖁᓪᓗᒋᑦ 
ᕿᒥᕐᕈᔨᓄᑦ, ᐊᒻᒪᓗ ᑕᒪᒃᑮᔪᑦ ᑎᑎᕋᒃᓯᒪᔪᖁᑎᑦ, ᐃᓚᒋᔭᐅᓪᓗᑎᒃ ᐃᑲᔪᖅᓱᐃᔪᑦ ᐱᓕᕆᐊᖑᔪᓂᑦ ᐃᓱᒪᒃᓴᖅᓯᐅᕈᑕᐅᓚᐅᕐᒪᑕ 
ᐃᓱᒪᓕᐅᖅᑎᓂᑦ ᖃᐅᔨᓇᓱᐋᖅᑎᑕᐅᔪᑦ ᐃᓱᒪᓕᐅᕈᑎᖃᖁᓪᓗᒋᑦ ᑕᒪᒃᑯᓂᖓ ᐱᓕᕆᐋᖑᔪᓂᑦ ᐊᒻᒪᓗ ᐊᑲᐅᙱᓕᐅᕈᑎᓂᑦ ᑖᓐᓇ 
ᐊᖑᒪᑎᓕᖅᑎᑦᑎᓚᐅᕐᒪᑦ ᐊᔪᕆᒃᓯᐅᔨᓯᒪᔪᓂᑦ. ᐱᔪᒪᔪᑦ ᐱᓕᕆᖃᑎᒌᑦ ᑲᔪᖏᖅᓴᖅᑕᐅᕗᑦ ᕿᒥᕐᕈᖁᔭᐅᓪᓗᑎᒃ ᐃᒻᒥᒃᑰᖓᔪᓂᑦ 
ᑐᓂᔭᐅᓯᒪᔪᓂᑦ ᐱᓕᕆᖃᑎᒌᓄᑦ ᐃᓗᐃᑦᑑᓂᖏᓐᓂ ᑕᐃᒪᓐᓇ ᑕᑯᔭᒃᓴᐅᑎᑕᐅᖕᒪᑕ ᐃᓄᓕᒫᓄᑦ ᓇᓗᓇᐃᕈᑎᑖᕐᕕᖕᒥ 
ᑎᑎᕋᒃᓯᒪᔪᖁᑎᓂ ᐱᔭᐅᔪᓐᓇᖅᑎᑕᐅᓪᓗᑎᒃ ᓇᕿᓪᓗᒍ ᑲᓱᕈᑎᖓ ᑎᑎᕋᒃᓯᒪᔪᒃᑯᕕᖓᓄᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ 
ᐃᓄᓕᒫᓄᑦ ᓇᓗᓇᐃᕈᑎᑖᕐᕕᒃᑯᑦ www.nirb.ca/project/124701 ᐊᒻᒪᓗ ᕿᓂᕐᕕᒋᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ 
ᑎᑎᕋᒃᓯᒪᔪᖁᑎᖓᑕ ᓇᓗᓇᐃᒃᑯᑕᖓᑕ ᓈᓴᐅᑕ ᐱᔭᐅᑎᑕᐅᔪᖅ. 

1) ᓈᒪᒃᓴᖏᔾᔪᑎ ᐅᑯᓇᖔᖅᑐᑦ ᐃᒪᕕᒃ ᐊᒡᒍᐊᓂᑦ ᐱᔭᐅᑎᑦᑎᓚᐅᕐᒪᑕ ᑲᑎᒪᔨᒃᑯᓐᓄᑦ ᕕᕗᐊᕆ 3, 2021 (ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᓯᒪᔪᖁᑎ ᓇᓗᓇᐃᒃᑯᑕᖓ ᓈᓴᐅᑕ 332896) ᓇᒪᒋᔭᐅᓇᑎᒃ ᑲᑎᒪᔨᒃᑯᑦ 
ᐱᓕᕆᖁᔨᓂᖏᑦ ᐱᔭᕆᐋᖃᓕᖅᑎᑦᑎᓯᒪᔪᑦ ᐱᓕᕆᖃᒋᑦ ᑐᓂᓯᖁᔭᐅᓪᓗᑎᒃ ᐋᖅᑭᑦᑎᐋᖅᓯᒪᔭᕆᐋᓕᖕᓂᑦ ᐊᐱᖅᑯᑎᓂᑦ 
ᑎᑎᕋᒃᓯᒪᓗᑎᒃ ᑐᕌᖓᓗᑎᒃ ᐃᒪᕕᖕᒥ ᐊᕙᑎᓕᕆᓂᕐᒧᑦ. ᐅᓇᐅᓕᖅᐸᑦ ᒫᔾᔨ 23, 2021, ᒪᑯᐊ ᑭᐅᔾᔪᑕᐅᓯᒪᔪᑦ 
ᓈᒻᒪᒃᓴᖏᓐᓂᕐᒧᑦ ᐱᔭᐅᓚᐅᕐᒪᑕ ᑲᑎᒪᔨᒃᑯᓐᓂᑦ: 

  

http://www.nirb.ca/iu/project/124701

ᐅᖃᐅᓯᒃᓴᖃᖅᑐᑦ ᑲᑎᙵᔫᔪᑦ NIRB ᑎᑎᖅᑲᐃᑦ ᓇᓗᓇᐃᒃᑯᑖᑕ 

ᓄᓇᕗᑦ ᑐᙵᕕᒃ (NTI) 332903 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (QIA) 332902 

ᓄᓇᕗᑦ ᒐᕙᒪᖓ (GN) 332907 

ᑲᓇᑕᐅᑉ ᒐᕙᒪᖏᑦ (GoC) 333012 

ᒥᑦᑎᒪᑕᓕᒃ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ (MHTO) 332901 

ᕼᐊᒻᒪᓚᖓᑦ ᒥᑦᑎᒪᑕᓕᒃ 332909 ᐊᒻᒪᓗ 333167 

ᐃᑲᔫᑎᑦ ᐊᖑᓇᓱᒃᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ 332904 

ᐃᒡᓗᓕᒃ ᐋᕿᒃᓱᐃᓂᕐᒧᑦ ᑲᑎᒪᔩᑦ 332910 

ᐊᒪᕈᖅ/ᐊᒪᕈᒃ ᐊᖑᓇᓱᒃᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ 332997 

ᓄᓇᕐᔪᐊᒥᒃ ᓂᕐᔪᑎᑦ ᑮᓇᐅᔭᖏᓐᓄᑦ ᑲᓇᑕ (WWF) 332908 

ᐹᕙᓐᓛᓐ ᓴᕕᒃᓴᕐᓯᐅᕐᑏᑦ ᑯᐊᐸᕇᓴᖓ (ᐹᕙᓐᓛᓐ) 332996 

ᑕᒪᐃᑎᒍᑦ, ᐱᓕᕆᖔᓕᖅᑎᑦ ᓂᓪᓕᕈᑎᖃᒃᐳᑦ ᐃᑲᔪᖅᓱᐃᓂᕐᒥᖕᓂᑦ ᓈᒪᒃᓴᖏᓪᓗᑎᒃ (ᒥᑦᑎᒪᑕᓕᒃ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ 
[MHTO], ᕼᒪᓚᒃᑯᑦ ᒥᑦᑎᒪᑕᓕᖕᒥ, ᐃᑲᔪᑎᑦ ᐊᖑᓇᓱᐊᖅᑎᑦ ᒥᑭᒋᐊᖃᒃᑎᓪᓗ ᐃᖃᓇᐃᔭᕐᕕᖁᑎᖓ, ᐃᒡᓗᓕᒃ ᐃᖃᓇᐃᔭᖅᑐᑦ 
ᑲᑎᑕᐅᓯᒪᔪᑦ, ᐊᒪᕈᖅ/ᐊᒪᕈᒃ ᐊᖑᓇᓱᐊᖅᑎᑦ ᒥᑭᒋᐊᖃᒃᑎᓪᓗ ᑲᑐᔾᔨᖃᑎᒋᖏᑦ ᐊᒻᒪᓗ ᓄᓇᕐᔪᐊᕐᒥ ᓂᕐᔪᑎᓕᕆᓂᕐᒧᑦ 
ᑮᓇᐅᔭᖃᒃᑎᑦᑎᔨᑦ [WWF]), ᐅᖃᐅᓯᖃᒃᑲᓂᓚᐅᕐᒪᑕ ᐱᒻᒪᕆᐅᓂᖓᓂᑦ ᐃᒪᕕᐅᑉ ᐊᕙᑎᖓᑕ ᐃᓄᖕᓄᑦ ᐊᒻᒪᓗ ᐊᒃᓱᐋᓗᕐᓗᓂ 
ᐱᓕᕆᐊᖑᑐᐃᓐᓇᕆᐊᖃᕐᓂᖓᓂᑦ ᑕᒪᑐᒧᖓ ᐱᓕᕆᒋᐊᕐᓂᖅ 2 ᑐᒃᓯᕋᐅᑕᐅᔪᒧᑦ ᐊᒃᑐᐃᒐᔭᕐᓗᓂ ᐃᒪᕕᐅᑉ ᐊᕙᑎᖓᓂᑦ. ᑖᑦᓱᒪᓂ 
ᐃᑲᔪᖅᓱᐃᔾᔪᑎᒥ, ᐱᓕᕆᖔᓕᖅᑎᑦ ᐃᑲᔪᖅᓱᐃᓂᖓ ᓈᒪᒃᓴᖏᔾᔪᑎᒥᑦ ᐱᔭᕇᕈᑎᖃᓚᐅᕐᒪᑦ ᑕᒪᓐᓇ ᑕᒪᑮᓗᓂ ᐅᖃᐅᓯᒃᑯᑦ 
ᐊᐱᖅᓱᕐᓂᖃᕐᓂᖅ ᑐᒃᓯᕋᐅᑎᓕᐅᖅᓯᒪᔪᒥᑦ ᑕᒪᑐᒨᓇ ᐃᓄᓕᒫᓂᑦ ᓈᓚᒋᐊᖅᑎᑦᑎᓯᒪᓂᒃᑯᑦ ᐃᒪᕕᐅᑉ ᐊᕙᑎᖓᓂ ᐊᒻᒪᓗ 
ᐊᓯᖏᓐᓂ ᐅᖃᓚᐅᑕᐅᔪᓂ ᐱᔪᒪᓂᖃᕐᕕᐅᔪᓂᑦ ᐃᓄᖕᓄᑦ ᓈᒻᒪᒃᑐᑐᐋᖑᖕᒪᑦ ᐱᓕᕆᓂᐅᔪᖅ ᐊᐱᖅᑯᑎᒋᔭᖏᑦ ᑭᐅᔭᐅᓚᕆᖁᓪᓗᒋᑦ 
ᑕᑦᓱᒥᖓ ᐃᒃᐱᒋᔭᐅᑦᑎᐊᕆᐊᓕᖕᒥᑦ ᐅᖃᓪᓚᐅᑕᐅᔪᒥᑦ. ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒋᑦ ᐃᑲᔪᖅᓱᐃᓚᐅᕐᒪᑕ ᐱᖁᔨᕗᖔᕈᑎᒥᑦ 
ᐊᒻᒪᓗ ᓇᓗᓇᐃᖅᓯᓪᓗᑎᒃ:  

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒋᑦ (QIA) ᖃᐅᔨᒪᖕᒪᑕ ᐃᓄᐃᑦ ᓄᓇᓕᖏᑕ ᐱᓕᕆᖃᑎᒌᖏᓐᓂᑦ 
ᐱᔪᒪᓂᖃᓗᐋᙳᐋᕐᒪᑕ ᑐᓵᔪᒪᓪᓗᑎᒃ ᐅᖃᓪᓚᒡᓗᑎᒃ ᐊᐱᖁᑎᓂᑦ ᐊᓯᖏᓐᓃᖓᖅᑐᓂᑦ ᐱᓕᕆᖃᑕᐅᔪᓂᑦ 
ᑕᐃᒃᑯᓇᖓᑦ ᐃᒪᕕᖕᒥ ᐱᓕᕆᔨᓪᓚᕆᖁᑎᖃᒃᑐᓂᑦ (ᐃᓚᒋᔭᐅᓗᑎᒃ ᐃᒪᕐᒥᐅᑕᓕᕆᔨᒃᑯᑦ [DFO], ᐃᒪᕖᑦ 
ᐊᒡᒍᐊᓂᑦ ᐊᒻᒪᓗ ᓄᓇᕐᔪᐊᕐᒥ ᓂᕐᔪᑎᓕᕆᓂᕐᒧᑦ ᑮᓇᐅᔭᖃᑦᑎᑦᑎᔨᓂᑦ), ᑕᐃᒪᓐᓇ ᑕᒪᒃᑯᐊ ᐊᐱᖅᖁᑏᑦ 
ᐱᓕᕆᐋᖃᕐᒪᑕ ᐱᓪᓗᐋᑕᕐᓂᑦ ᐅᖃᐅᑕᐅᔪᓂᑦ ᑐᑭᓯᓇᖅᓯᑎᑦᑎᔪᓂᑦ ᖃᐅᔨᔭᐅᔪᒪᔪᓂᑦ ᑕᐃᒃᑯᓇᖓᑦ 
ᐊᒃᑐᖅᑕᐅᔪᓂᑦ ᐃᓄᐃᑦ ᓄᓇᓕᖏᓐᓂᑦ. 

ᓄᓇᕗᑦ ᑐᙳᕕᒃᑯᑦ ᐱᓯᒪᖃᑕᐅᖕᒪᑕ ᑕᒪᒃᑯᓂᖓ ᐃᓱᒫᓗᑕᐅᔪᓂᑦ ᑲᑎᒪᔨᓂᑦ, ᑭᓯᐊᓂ ᐅᖃᓚᐅᕐᒪᑕ: 

ᓄᓇᕗᑦ ᑐᙵᕕᒃᑯᑦ ᑎᒥᖁᑕ [NTI] ᐃᓕᓴᖅᓯᖕᒪᑦ ᑕᒪᓐᓇ ᑎᑭᐅᒪᓂᖃᕐᓗᓂ ᑲᑎᒪᔨᑦ 
ᐅᖃᐅᓯᕆᓚᐅᖅᑕᖏᓐᓄᑦ ᐱᓕᕆᐊᖑᔪᓄᑦ ᐱᒋᐊᓕᕋᑖᕐᓂᖓᓂ ᑕᒪᑐᒪ ᐱᓇᓱᐋᕈᐅᑉ, ᓄᓇᕗᑦ ᑐᙵᕕᒃᑯᑦ 
ᑎᒥᖁᑕ ᓅᑎᑦᑎᖕᒪᑕ ᑲᑎᒪᔨᑯᓄᑦ ᐃᓱᒪᓕᐅᕈᑕᐅᓚᐅᖅᑐᒥᑦ ᓴᓂᕐᕙᐃᓯᒪᓯᓐᓇᕐᓗᑎᒃ ᐃᓘᓐᓇᖏᓐᓂᑦ 
ᒪᓕᒐᖅᑎᒍ ᐱᔪᓐᓇᕐᓂᐅᔪᓂᑦ, ᐃᓕᓴᕆᓪᓗᒋᑦ ᑖᒃᑯᓇᖓᑦ ᑲᑎᒪᔨᒃᑯᓐᓂᑦ ᐊᔪᖏᓐᓂᕆᔭᐅᖕᒪᑦ 
ᐋᖅᑭᒃᓱᖅᑕᐅᒋᐊᒃᑲᓐᓂᕈᓐᓇᕐᓗᑎᒃ ᑲᑎᒪᔾᔪᑎᒃᓴᑦ ᐊᒻᒪᓗ ᑖᒃᑯᐊ ᑲᑎᒪᔨᒃᑯᑦ ᐃᓱᒪᓕᐅᕈᑎᖏᑦ 
ᑭᒡᓕᖃᒃᑎᑦᑎᓂᖏᓐᓂᑦ ᐅᖃᓪᓚᒡᓗᑎᒃ ᐊᐱᖅᓱᕐᓂᒥᑦ ᐊᔾᔨᒋᓚᐅᖏᒻᒪᒍ ᓄᓇᕗᑦ ᑐᙵᕕᒃᑯᑦ ᑎᒥᖁᑎᖓᑕ 
ᐊᖏᑐᐃᓐᓇᓕᕈᑎᒋᓚᐅᖅᑕᖓᓂᑦ. 

ᓄᓇᕗᑦ ᒐᕙᒪᒃᑯᑦ ᐊᒻᒪᓗ ᑲᓇᑕᐅᑉ ᒐᕙᒪᖓ ᓅᑦᑎᓚᐅᕐᒪᑕ ᑲᑎᒪᔨᑦ ᐃᓱᒪᓕᐅᕈᑎᖃᕐᓂᖓᓄᑦ, ᖃᐅᔨᒪᓪᓗᒋᑦ ᑖᒃᑯᐊ ᑲᑎᒪᔨᑦ 
ᐊᐅᓚᑦᑎᓂᖏᑦ ᐊᔾᔨᓪᓗᐋᐸᓗᖏᓐᓂᑦ ᐱᓕᕆᔾᔪᓯᕐᓂᑦ ᐅᖃᐅᑕᐅᕋᑖᓚᐅᖅᑐᓂᑦ ᑲᑎᒪᑎᑦᑎᑎᓪᓗᒋᑦ ᐱᔾᔪᑎᖃᑦᑎᐋᓚᐅᕐᒪᑕ ᐊᒻᒪᓗ 
ᑎᑭᐅᒪᓪᓗᑎᒃ ᐃᓱᒪᓕᐅᕈᑎᖃᕈᓐᓇᕐᓂᖏᓐᓄᑦ. ᑭᐅᑎᓪᓗᒋᑦ, ᐹᐸᓐᓛᓐᑯᑦ ᑐᑭᓯᓇᖅᓯᑎᑦᑎᓚᐅᕐᒪᑕ ᑖᒃᑯᐊ ᐹᐸᓐᓛᓐᑯᑦ 
ᑐᓂᕋᑖᓚᐅᖅᑕᖏᑦ ᐱᒋᐋᒃᑲᓐᓂᖅᑎᑕᐅᓂᖓᓂ ᐃᓄᓕᒫᓂᑦ ᓈᓚᒋᐊᖅᑎᑦᑎᓯᒪᑎᓪᓗᒋᑦ ᑲᔪᓯᓚᐅᕐᒪᑦ ᐊᑐᖅᑕᐅᖏᓐᓇᓕᕐᓗᓂ 
ᑖᑦᓱᒧᖓ ᓈᒪᒃᓴᖏᔾᔪᑎᒧᑦ. ᑖᒃᑯᓇᓂ ᓯᕗᓂᖓᒍᑦ ᑐᓂᔭᐅᓚᐅᖅᑐᓂ, 1  ᐹᐸᓐᓛᓐᑯᑦ ᐅᖃᓚᐅᕐᒪᑕ ᑖᒃᑯᐊ ᑲᑎᒪᔨᑦ 
ᐃᓱᒪᓕᐅᕈᑎᖃᕈᓐᓇᕐᓂᕋᕐᓗᒋᑦ ᐋᖅᑭᒃᓯᔪᓐᓇᕐᓗᑎᒃ ᑭᒡᓕᒋᔭᐅᓂᐋᖅᑐᓂᑦ ᐅᖃᓪᓚᒡᓗᑎᒃ ᐊᐱᖅᑯᑎᓂ ᖃᓄᐃᓕᖓᓂᕆᔭᐅᔪᓂ 
ᐊᒻᒪᓗ ᑖᒃᑯᐊ ᐱᓕᕆᔾᔪᓯᒃᑰᖓᔪᑦ ᐊᔾᔨᒌᒃᑎᑦᑎᓂᑦ ᐋᖅᑭᒃᓯᔾᔪᑕᐅᖏᒻᒪᑕ ᐱᔪᓐᓇᕐᓂᕐᒥᑦ ᑭᒡᓕᖃᕈᓐᓃᖅᑎᑕᐅᓗᓂ ᐅᖃᓪᓚᒡᓗᓂ 
ᐊᐱᖅᓱᖅᑕᐅᒃᑲᓂᖃᑦᑕᕐᓃᑦ. ᐹᐸᓐᓛᓐᑯᑦ ᐱᓕᕆᒋᐋᖃᓯᐅᔾᔨᓚᐅᕐᒪᑕ ᐃᒪᓐᓇᐃᓗᕈᒪᓪᓗᑎᒃ: “...ᑭᐅᔭᐃᓐᓇᕆᓗᓂᒋᑦ ᐃᓘᓐᓇᑎᒃ 
ᑎᑎᕋᒃᓯᒪᔪᑦ ᐊᐱᖅᑯᑏᑦ ᐱᔭᐅᑎᑕᐅᓯᒪᔪᑦ ᐅᑯᓇᖓᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ ᐃᓗᐋᓂᓪᓗᑎᒃ 
ᐱᔭᕇᒃᓯᒪᕕᐅᖁᔭᐅᔪᑦ ᐋᖅᑭᒃᑕᐅᓯᒪᓪᓗᓂ ᑲᑎᒪᔨᓐᓂᑦ.”  

ᖃᑦᓯᑲᓪᓚᖕᓂ ᐱᓕᕆᖔᓕᖅᑎᑕᐅᔪᑉ ᐅᖃᐅᓯᕆᔭᖏᓐᓂ ᓯᕗᓪᓕᖅᐹᖅᓯᐅᑎᓂ ᑲᑎᒪᔾᔪᑎᒃᓴᓂ ᐃᓚᒋᐋᖅᑕᐅᓂᖓᓄᑦ 
ᐱᒋᐋᖅᑎᑕᐅᓂᖓᓄᑦ ᐃᓄᓕᒫᓂᑦ ᓈᓚᒋᐊᖅᓯᒪᑎᑦᑎᓂᖅ, ᑲᑎᒪᔨᑦᑕᐅᖅ ᐱᓚᐅᕐᒥᔪᑦ ᐊᔾᔨᓪᓗᐋᐸᓗᖏᓐᓂᑦ ᑭᐅᔪᑕᐅᔪᓂᑦ ᑕᐃᒪᒃ 
ᐱᔭᐅᓚᐅᕐᒪᑕ ᐱᓕᕆᖃᑎᒌᓂᑦ ᑭᐅᔾᔪᑕᐅᓗᑎᒃ ᐅᑯᓄᖓ ᐃᒪᕕᑦ ᐊᒡᒍᐊᓂ (ON) ᓇᒪᒃᓴᖏᓐᓂᑦ, ᐃᓚᒋᓪᓗᒋᑦ ᒥᑦᑎᒪᑕᓕᒃ 
ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ (MHTO) ᐊᒻᒪᓗ ᐃᒪᕕᑦ ᐊᒡᒍᐊᓂ ᑕᒪᕐᒥᒃ ᐅᖃᒃᑐᐃᓐᓇᐅᓚᐅᕐᒪᑎᒃ ᐃᓚᔭᐅᒃᑲᓐᓂᖁᓪᓗᒍ 
ᐊᑯᓂᐅᓂᖅᓴᐅᓕᕋᔭᕐᓗᓂ ᑲᑎᒪᑎᑦᑎᓂᖅ ᐱᒋᐋᒃᑲᓐᓂᖅᑎᑕᐅᓗᓂ ᐃᓄᓕᒫᓂᑦ ᓈᓚᒋᐊᖅᓯᒪᑎᑦᑎᓂᖅ ᐱᕕᖃᒃᑎᑕᐅᖁᓪᓗᒍ 
ᑭᒡᓕᓕᓯᒪᖏᓪᓗᓂ ᐅᖃᓪᓚᒡᓗᓂ ᐊᐱᖅᓱᕐᓂᖅ ᐃᒪᕕᐅᑉ ᐊᕙᑎᖓᓂ ᐱᓕᕆᖔᓕᖅᑎᓂᑦ ᑕᒃᑯᐊᓗ ᑕᐃᒪᓐᓇᐃᓘᕈᓐᓇᓚᐅᖏᒻᒪᑕ 
ᑕᐃᑦᓱᒪᓂ ᐱᒋᐋᒃᑲᓐᓂᖅᑎᑕᐅᑎᓪᓗᒍ ᐃᓄᓕᒫᓂᑦ ᓈᓚᒋᐋᖅᓯᒪᑎᑦᑎᓂᖅ. 

2) ᑐᓴᖅᑎᑦᑎᔪᑎᖓ ᐱᖁᔨᕗᖔᕈᑎᑦ ᐅᑯᓇᖔᖅᑐᑦ ᒥᑦᑎᒪᑕᓕᒃ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓂᑦ (MHTO), 
ᐅᓪᓗᓕᖅᑕᐅᓯᒪᓪᓗᓂ ᕕᕗᐊᕆ 11, 2021 ᐃᒫᖑᓂᐋᕋᑎᒡᓗ: 

o ᐱᒋᐊᕐᕕᒃᓴᓕᐅᖅᑕᐅᓗᓂ ᐊᒥᐊᒃᑯᖓ ᓄᓇᓕᖕᓂ ᑕᐃᒫᓪᓗᐊᖃᑎᒋᒡᓗᑎᒃ ᑭᐳᒥ ᒥᑦᑎᒪᑕᓕᖕᒥ 
ᐃᖃᓗᖕᓃᖏᖔᕐᓗᑎᒃ; ᐅᕝᕙᓗᓂᑦ 

o ᐃᓚᔭᐅᓗᓂ 4 ᐅᓪᓗᒃᑲᓐᓂᕐᓂᑦ ᓄᓇᓕᖕᓂ ᑕᐃᒫᓪᓗᐊᖃᑎᒋᒡᓗᑎᒃ ᑭᐳᒥ (CRT) ᐱᕕᖃᒃᑎᑕᐅᓂᖓ 
ᐊᑐᖅᑕᐅᓂᐋᕐᓗᓂ ᓄᓇᓕ ᒥᑦᑎᒪᑕᓕᖕᒥ ᐃᓚᓕᐅᑎᔭᐅᒃᑲᓐᓂᕐᓗᓂ ᓇᓪᓕᐋᖕᓄᑐᐃᓐᓇᖅ ᓄᓇᓕᖕᓂ 
ᑕᐃᒫᓪᓗᐊᖃᑎᒋᒡᓗᑎᒃ ᑭᐳᒥ (CRT) ᐅᓪᓗᖏᓐᓄᑦ ᐱᒋᐊᕐᕕᒃᓴᓕᐅᖅᑕᐅᓯᒪᔪᓂ ᐃᖃᓗᖕᓂ (ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᓯᒪᔪᖁᑎ ᓇᓗᓇᐃᒃᑯᑕᖓ: 333359). 

ᑭᐅᔾᔪᑕᐅᓗᓂ ᑖᑦᓱᒧᖓ ᐱᖁᔨᕗᖔᕈᑎᒧᑦ ᐱᔭᐅᑎᑦᑎᓚᐅᕐᒪᑕ ᒫᔾᔨ 23, 2021-ᒥ ᕼᒪᓚᒃᑯᖏᓐᓂᑦ ᓴᓂᕋᔭᒃ (ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᓯᒪᔪᖁᑎ ᓇᓗᓇᐃᒃᑯᑕᖓ: 334178). ᕼᒪᓚᒃᑯᑦ ᐃᑲᔪᖅᓱᐃᓚᐅᖏᒻᒪᑕ ᓅᑦᑎᓂᕐᒥᑦ ᓄᓇᓕᖕᓂ 
ᑕᐃᒫᓪᓗᐊᖃᑎᒋᒡᓗᑎᒃ ᑭᐳᒥ ᒥᑦᑎᒪᑕᓕᖕᒨᖅᑕᐅᓗᓂ, ᑭᓯᐊᓂ ᓇᓗᓇᐃᖅᓯᓚᐅᕐᒪᑕ ᐃᑲᔪᖅᓱᐃᓂᕋᕐᓗᑎᒃ ᑖᒃᑯᓂᖓ 4 
ᐃᓚᓕᐅᑎᔭᐅᒃᑲᓐᓂᕐᓗᑎᒃ ᐅᓪᓗᐃᑦ ᐃᓚᓕᐅᑎᔭᐅᓗᑎᒃ ᓄᓇᓕᖕᓂ ᑕᐃᒫᓪᓗᐊᖃᑎᒋᒡᓗᑎᒃ ᑭᐳᒥ ᓈᓚᒋᐋᖅᓯᒪᑎᑦᑎᓂᕐᒥᒃ 
ᒥᑦᑎᒪᑕᓕᖕᒥ ᐃᓚᓕᐅᑎᔭᐅᓗᓂ ᓇᓪᓕᐋᖕᓄᑐᐃᓐᓇᖅ ᓄᓇᓕᖕᓂ ᑕᐃᒫᓪᓗᐊᖃᑎᒋᒡᓗᑎᒃ ᑭᐳᒥ ᐅᓪᓗᖏᓐᓄᑦ ᐃᖃᓗᖕᓂ. 

3) ᓈᒪᒃᓴᖏᓃᑦ ᑐᒃᓯᕋᐅᑕᐅᔪᓂᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒋᖏᓐᓂᑦ (QIA) ᑎᑎᕋᒃᓯᒪᔪᖁᑎᓅᖅᑕᐅᓂᐊᕐᓗᑎᒃ 
ᑐᕌᖓᓗᑎᒃ ᓄᓇᓕᖕᓂᑦ ᐊᐱᖅᓱᕐᓂᕐᒧᑦ ᑕᐃᒪᐃᓕᖓᓗᑎᒃ ᑕᑯᒃᓴᐅᑎᑦᑎᔪᑎ 32 (ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
ᑎᑎᕋᒃᓯᒪᔪᖁᑎ ᓇᓗᓇᐃᒃᑯᑎᖓ: 332937), ᑕᑯᒃᓴᐅᑎᑦᑎᔪᑎ 33 (ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
ᑎᑎᕋᒃᓯᒪᔪᖁᑎ ᓇᓗᓇᐃᒃᑯᑎᖓ: 332938), ᐊᒻᒪᓗ ᑕᑯᒃᓴᐅᑎᑦᑎᔪᑎ 34 (ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
ᑎᑎᕋᒃᓯᒪᔪᖁᑎ ᓇᓗᓇᐃᒃᑯᑎᖓ: 332939) ᐃᓕᔭᐅᓗᓂ ᐃᓄᓕᒫᓂᑦ ᓈᓚᒋᐊᖅᑎᑦᑎᓂᕐᒧᑦ ᐅᓂᒃᑳᓕᐊᖑᓯᒪᔪᒧᑦ. 
ᑕᑯᓂᐊᖅᑕᑎᑦ ᓈᒪᒃᓴᖏᔾᔪᑎᑦ ᐃᓚᓕᐅᑎᕙᓪᓕᐊᔪᑦᑦ ᑖᒃᑯᓄᖓ ᑎᑎᕋᒃᓯᒪᔪᖁᑎᓄᑦ ᑕᑯᒃᓴᐅᑎᑦᑎᔪᑎᑦ ᐱᔭᐅᓚᐅᕐᒪᑕ 
ᐅᑯᓄᖓ ᐱᓕᕆᖃᑎᒋᒃᑐᓄᑦ: 

  

 
1ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᖅᑲᐃᑦ ᓇᓗᓇᐃᒃᑯᑖᑕ ᓈᓴᐅᑖ 332834. 

ᒥᑦᑎᒪᑕᓕᖕᒥ ᐊᖑᓇᓱᐊᖅᑐᓕᕆᔨᒃᑯᑦ ᐃᖃᓇᐃᔭᕐᕕᖁᑖᓂ 333166 

ᐃᒡᓗᓕᒃ ᐋᕿᒃᓱᐃᓂᕐᒧᑦ ᑲᑎᒪᔩᑦ 333176 

ᒥᑦᑎᒪᑕᓕᒃ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ (MHTO) ᓈᒪᒃᓴᓚᐅᖏᒻᒪᑕ ᑎᑎᕋᒃᓯᒪᔪᒃᑯᕕᖕᒨᖅᑕᐃᓂᖏᓐᓂᑦ ᑖᒃᑯᐊ 
ᑕᑯᒃᓴᐅᑎᑦᑎᔪᑎᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ (QIA) ᐃᑲᔪᖅᓱᐃᓪᓗᑎᒃ ᑲᑎᒪᔨᒃᑯᑦ ᐃᓱᒪᓕᐅᕈᑎᒋᕋᑖᓚᐅᖅᑕᖏᓐᓂᑦ 
ᑕᒪᓐᓇᐅᒐᓗᐋᖅᑎᓪᓗᒍ ᑲᑎᒪᔨᒃᑯᑦ ᐱᔭᐅᑎᑦᑎᓚᐅᕐᒪᑕ ᒥᑦᑎᒪᑕᓕᒃ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓄᑦ 
ᐱᖁᔨᕗᖔᕈᑕᐅᕋᑖᓚᐅᖅᑐᒥᑦ ᑎᑎᕋᒃᓯᒪᔪᒃᑯᕕᖕᒨᖅᑕᐅᖁᓪᓗᒋᑦ ᐃᓄᐃᑦ ᐊᑐᕐᓂᐅᓴᑐᐃᓐᓇᖅᑐᑦ ᐊᖏᖃᑎᒋᒍᑎᖓ (ICA) 
ᐃᓘᓐᓇᓕᒫᖓᓂ, ᑲᑎᒪᔨᑦ ᓇᓗᓇᐃᖅᓯᖃᓯᐅᔾᔨᓚᕐᒪᑕ ᑖᒃᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓱᒪᒃᓴᖅᓯᐅᕈᑕᐅᓂᖏᓐᓂᑦ 
ᐃᓄᐃᑦ ᐊᑐᕐᓂᐅᓴᑐᐃᓐᓇᖅᑐᑦ ᐊᖏᖃᑎᒋᒍᑎᖓᓂᑦ (ICA) ᑕᒃᑯᐊᓗ ᑐᕌᒃᑎᑕᐅᓇᓱᓚᐅᖅᖢᑎᒃ ᐊᐅᓚᑦᑎᓂᕐᒧᑦ, 
ᖁᒃᓴᓇᓗᐊᕈᓐᓂᖅᑎᑕᐅᓂᖓᓄᑦ ᐊᒻᒪᓗ ᖃᐅᔨᒪᒋᐊᖅᑕᐅᓂᖓᓄᑦ ᐆᒪᔪᕋᓚᓕᕆᓂᕐᒨᖓᔪᑦ ᐅᕝᕙᓗᓂᑦ 
ᐃᓅᖃᑎᒋᑦ−ᒪᑭᒪᓇᓱᐊᕈᑎᖏᓐᓄᑦ ᐊᒃᑐᖅᑕᐅᑐᐃᓐᓇᕆᐊᖃᓂᖏᓐᓄᑦ ᐱᓕᕆᒋᐊᕐᓂᖅ 2 ᐱᕙᓪᓕᐋᑎᑦᑎᓂᕐᒧᑦ ᑐᒃᓯᕋᐅᑎᒧᑦ. 
ᑲᑎᒪᔨᑦ ᐅᖃᓚᐅᕐᒥᖕᒪᑕ ᑕᒪᓐᓇᒍᖅ ᑕᒪᐃᑎᒍᑦ ᐅᖃᖃᑎᒋᒍᑕᐅᔪᓂᖓᑕ ᐋᔨᖃᑎᒋᒍᑕᐅᓂᖓ ᐊᒻᒪᓗ ᐊᐱᖅᓱᕐᓂᕐᒧᑦ ᐱᓕᕆᓂᖅ 
ᑎᑭᐅᒪᔭᖏᓐᓃᒻᒪᑦ ᐃᓄᐃᑦ ᐊᑐᕐᓂᐅᓴᑐᐃᓐᓇᖅᑐᑦ ᐊᖏᖃᑎᒋᒍᑎᖓᓂ (ICA) ᐊᑑᑎᖃᖏᒻᒪᑕ ᑲᑎᒪᔨᒃᑯᑦ ᖃᐅᔨᓴᖅᓯᓂᖓᓄᑦ. 
ᒥᑦᑎᒪᑕᓕᒃ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑕ ᓈᒪᒃᓴᖏᔾᔪᑎᖏᑦ ᐅᖃᒃᓯᒪᖕᒪᑕ ᑕᒪᓐᓇ ᐱᓕᕆᔪᓐᓇᖅᑎᑦᑎᓂᖅ ᐊᐱᖅᓱᕐᓂᕐᒥᑦ 
ᐅᓂᒃᑳᓕᐊᖑᓯᒪᔪᑦ ᐱᔭᐅᑎᑕᐅᓂᐊᕐᒪᑕ ᐊᑭᕋᒃᑐᕋᔭᖅᖢᓂᓗ ᑲᑎᒪᔨᒃᑯᑦ ᒪᓕᒃᑕᐅᖁᔨᔾᔪᑎᒋᕋᑖᓚᐅᖅᑕᖓᓂᑦ ᐅᖃᐅᓯᒪᖕᒪᑦ 
ᐃᓄᐃᑦ ᐊᑐᕐᓂᐅᓴᑐᐃᓐᓇᖅᑐᑦ ᐊᖏᖃᑎᒋᒍᑎᖓᓂ (ICA) ᐊᒻᒪᓗ ᑎᑎᕋᒃᓯᒪᔪᖁᑎᓅᖓᔪᓂ. ᐃᒡᓗᓕᒃ ᐃᖃᓇᐃᔭᑐᑦ ᑲᑎᑕᐅᓯᒪᔪᑦ 
ᐅᖃᓚᐅᕐᒪᑕ ᓈᒪᒃᓴᖏᓐᓂᕐᒥᖕᓂᒃ ᑎᑎᕋᒃᓯᒪᔪᒃᑯᕕᖕᒨᖅᑕᐅᓂᖏᓐᓂᑦ ᑎᑎᕋᒃᓯᒪᔪᖁᑏᑦ ᑭᓯᐊᓂ ᓴᕿᑦᑎᓚᐅᖏᒻᒪᑕ 
ᓇᓪᓕᐋᖕᓂᑐᐃᓐᓇᖅ ᐃᓚᒃᑲᓐᓂᖓᓂᑦ ᐱᔾᔪᑎᓪᓗᐊᑕᖓᓂᑦ. 

ᒫᔾᔨ 23, 2021-ᒥ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒋᖏᑦ (QIA) ᐱᔭᐅᑎᑦᑎᓚᐅᕐᒪᑕ ᑭᐅᔾᔪᑎᓂᒃ ᓈᒪᒃᓴᖏᓐᓂᕐᒧᑦ ᒥᑦᑎᒪᑕᓕᒃ 
ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓃᖓᖅᑐᓂᑦ (MHTO) ᐊᒻᒪᓗ ᐃᒡᓗᓕᒃ ᐃᖃᓇᐃᔭᑐᑦ ᑲᑎᑕᐅᓯᒪᔪᓃᖓᖅᑐᓂᑦ (ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᓯᒪᔪᖁᑎ ᓇᓗᓇᐃᒃᑯᑕᖓᑕ ᓈᓴᐅᑖ: 334177). ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒋᖏᑦ (QIA) 
ᐊᖏᖃᑎᖃᓚᐅᕐᒪᑕ ᒥᑦᑎᒪᑕᓕᒃ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓂᑦ (MHTO) ᑕᒪᑐᒪ ᐃᓱᒪᒃᓴᖅᓯᐅᕈᑕᐅᓂᖓ ᒪᑭᒪᓇᓱᐋᕐᓂᕐᒧᑦ 
ᐱᕙᓪᓕᕈᑎᒃᓴᖅ ᓇᓂᑦᑎᓯᓕᐋᖑᓯᒪᔪᖅ ᐃᓗᐊᓂ ᐃᓄᐃᑦ ᐊᑐᕐᓂᐅᓴᑐᐃᓐᓇᖅᑐᑦ ᐊᖏᖃᑎᒋᒍᑎᖓᓂ (ICA) ᓯᓚᑖᓂᓐᓂᕐᒪᑦ 
ᐱᓕᕆᐊᖑᔪᓐᓇᕐᓂᖓᑕ ᑲᑎᒪᔨᒃᑯᓐᓂᑦ ᖃᐅᔨᓴᖅᓯᓂᖅ ᑐᕌᖓᔪᖅ ᐊᕙᑎᓕᕆᓂᕐᒥ ᐊᐅᓚᑦᑎᕕᖕᒧᑦ, ᖁᒃᓴᓇᓗᐋᕈᓐᓂᖅᑎᑕᐅᓂᖓ 
ᐊᒻᒪᓗ ᖃᐅᔨᒪᒋᐊᖅᑕᐅᓂᖓᓂ, ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒋᖏᑦ (QIA) ᐅᖃᐅᓯᖃᓚᐅᕐᒪᑕᒪᑯᓂᖓ: 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒋᖏᑦ (QIA) ᐱᓕᕆᒋᐋᕐᓂᖏᓐᓂᑦ ᐊᑲᐅᙱᓕᐅᕈᑎᓂᑦ ᑐᕌᖓᔪᓂᑦ 
ᑐᒃᓯᕌᖑᓯᒪᔪᒧᑦ ᐊᕙᑎᓕᕆᓂᕐᒥ ᖃᐅᔨᒪᒋᐋᖅᓯᓂᕐᒧᑦ ᐊᒻᒪᓗ ᐊᐅᓚᑦᑎᓂᕐᒧᑦ ᐋᖅᑭᒃᓱᖅᓯᒪᓂᖓᓄᑦ, 
ᐱᓕᕆᐋᖑᖁᓪᓗᒋᑦ ᑕᐃᒃᑯᐋᓪᓗᐊᖅ ᐋᖅᑭᑦᑎᐋᖅᓯᒪᔭᕆᐊᓕᑦ ᐃᓱᒫᓗᑕᐅᔪᑦ ᐅᖃᐅᓯᐅᓚᐅᖅᑐᑦ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒋᖏᓐᓂᑦ (QIA) ᐊᒻᒪᓗ ᐃᓄᐃᑦ ᐱᓕᕆᖃᑎᒌᓂᑦ ᓈᓚᒋᐊᖅᑎᑦᑎᓯᒪᓂᕐᒥ, 
ᐃᓗᐋᓂᒻᒪᑕ ᐱᓕᕆᐊᕆᔭᖏᓐᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᔪᓐᓇᕐᓂᖃᕐᕕᖓᑕ ᑕᒪᒃᑯᐊ 
ᐱᓕᕆᐊᖑᓪᓗᐋᑕᕋᓱᐋᕐᒪᑕ ᐊᑐᓕᖁᔨᔾᔪᑎᓂᑦ ᐊᒻᒪᓗ ᐃᓱᒪᓕᐅᕈᑎᓂᑦ ᑖᒃᑯᓇᖓᑦ ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ ᐃᓱᒪᓕᐅᕈᑕᐅᔭᕆᐊᖃᕐᒪᑕ ᑕᒪᒃᑯᐊ ᐱᓕᕆᐊᒃᓴᒃᑲᓐᓃᑦ. 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒋᖏᑦ (QIA) ᐱᔭᐅᑎᑦᑎᖃᓯᐅᔾᔨᓚᐅᕐᒪᑕ ᐱᒻᒪᕆᐋᓗᖕᒥᑦ ᐅᖃᖃᑎᒋᒍᑎᒥᑦ ᑭᐅᔾᔪᑎᖏᓐᓂᑦ 
ᑐᓂᓯᑎᓪᓗᒋᑦ ᑐᕌᖑᔪᓂᑦ ᖃᓄᐃᓘᕈᑕᐅᓂᖓᓄᑦ ᐊᒻᒪᓗ ᑎᑭᐅᒪᔭᖓᓄᑦ ᑲᑎᒪᔨᒃᑯᑦ ᐱᓕᕆᔪᓐᓇᕐᓂᖃᕕᖓᑕ 
ᐃᓱᒪᒃᓴᖅᓯᐅᕈᑕᐅᖁᓪᓗᒍ ᒪᑭᒪᓇᓱᐊᕈᑎᒧᑦ ᐱᕚᓪᓕᕈᑎᒃᓴᐃᑦ ᖃᐅᔨᓇᓱᐊᖅᓯᔪᖃᕐᓂᖓᓂ. ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒋᖏᑦ 
(QIA) ᐃᓱᓕᑎᑦᑎᔪᑎᖃᓚᐅᕐᒪᑕ ᑐᒃᓯᕋᐅᑎᖏᓐᓂᑦ ᒪᑯᑎᒎᓇ: 

 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒋᖏᑦ (QIA) ᑕᐃᒪᐃᒻᒪᑦ ᐃᒃᐱᒍᓱᑦᑎᐋᕐᓗᑎᒃ ᑐᓂᓯᕗᑦ ᑖᒃᑯᓂᖓ 
ᓈᒻᒪᑦᑎᐊᕐᓗᑎᒃ ᐋᖅᑭᒋᐊᖅᓯᔾᔪᑎᑦ ᐱᓕᕆᐊᖑᖁᓪᓗᒋᑦ ᓈᒻᒪᒃᓴᖏᓐᓂᑦ ᐅᖃᐅᓯᐅᓚᐅᖅᑐᑦ ᒥᑦᑎᒪᑕᓕᒃ 

 
2ᐊᑕᖏᖅᖢᒋᑦ ᑐᓂᔭᐅᔪᑦ ᐱᔭᐅᓯᒪᓕᖅᑐᑦ ᑕᑯᔭᐅᔪᓐᓇᖅᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᖃᕆᑕᐅᔭᒃᑯᑦ ᑭᒃᑯᓕᒫᓄᑦ 
ᑎᑎᕋᖅᑕᐅᓯᒪᕝᕕᖓᓂᑦ ᑕᒪᑐᒧᖓ ᖃᐅᔨᓴᕐᓂᕐᒧᑦ ᐅᕝᕙᓘᓐᓃᑦ ᕿᓂᕐᓗᒍᑦ ᖁᓛᓂᑦ ᓇᓗᓇᐃᖅᓯᒪᔪᖅ ᑎᑎᖅᑲᓄᑦ ᓇᓗᓇᐃᒃᑯᑕᑦ ᓇᐃᓴᐅᑏᑦ 
ᑕᐃᑲᙵᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᖃᕆᑕᐅᔭᒃᑯᑦ ᑭᒃᑯᓕᒫᓄᑦ ᑎᑎᕋᖅᑕᐅᓯᒪᕝᕕᖓᓂᑦ ᐅᕘᓇ www.nirb.ca/project/124701 

http://www.nirb.ca/iu/project/123910

ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓂᑦ (MHTO) ᐊᒻᒪᓗ ᐃᒡᓗᓕᒃ ᐃᖃᓇᐃᔭᑐᑦ ᑲᑎᑕᐅᓯᒪᔪᓂᑦ 
ᑐᕌᖓᓪᓗᑎᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒋᖏᑕ (QIA) ᑕᑯᒃᓴᐅᑎᑦᑎᔪᑎᖏᓐᓄᑦ 32, 33, ᐊᒻᒪᓗ 34 
ᐃᒫᖑᒪᑕ: 

a. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓇᓗᓇᐃᖅᓯᖕᒪᑕ ᐱᓕᕆᖃᑎᖃᕆᐋᓕᕐᓂᕐᒧᑦ ᓇᐃᓈᖅᓯᔪᑎᓂᑦ 
ᐱᓕᕆᐋᖑᑦᑎᐋᖁᓪᓗᒋᑦ ᐃᓚᓕᐅᑎᔭᐅᓯᒪᓂᖏᑦ ᖃᐅᔨᒪᔾᔪᑕᐅᔪᓄᑦ ᓯᕗᕐᖓᓐᓂ ᑲᑎᒪᔨᑦ ᑕᕝᕙᓂ 
ᐃᓄᓕᒫᓂᑦ ᓈᓚᒋᐋᖅᓯᒪᑎᑦᑎᓂᕐᒥ; 

b. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᔪᓐᓇᖅᑎᑦᑎᖕᒪᑕ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒋᖏᓐᓂᑦ 
(QIA) ᐃᓚᓕᐅᔾᔨᔪᓐᓇᕐᓗᑎᒃ ᐋᖅᑭᒋᐋᖅᓯᒪᔪᓂᑦ ᑎᑎᕋᒃᓯᒪᓂᖏᓐᓂᑦ ᐱᐅᓂᖅᓴᐅᓕᖅᑎᑕᐅᓗᑎᒃ ᐃᓄᐃᑦ 
ᐱᓕᕆᖃᑕᐅᓂᖏᑦ ᑎᓱᑎᑦᑎᕕᒃ ᖃᕝᕙᖅᓯᒪᕕᖓᓂ, ᑭᖑᕝᕕᖅᑕᐅᓗᑎᒃ ᐊᑐᖅᑕᐅᔪᑦ ᑎᓱᑎᑦᑎᕖᑦ ᓈᓴᐅᑖ 
#10 ᐊᒻᒪᓗ #11; ᐊᒻᒪᓗ  

c. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᔭᐅᑎᑦᑎᖁᓪᓗᒋᑦ ᑐᑭᓯᓇᑦᑎᐋᖅᑐᓂᑦ ᖃᓄᐃᓘᖁᔨᔾᔪᑎᓂᑦ 
ᐱᒋᐊᒃᑲᓐᓂᖅᑎᑕᐅᓚᐅᖅᑎᓪᓗᒍ ᓈᓚᒋᐋᖅᓯᒪᑎᑦᑎᓂᖅ ᑕᐃᒃᑯᐊ ᐊᐱᖅᑯᑎᑦ ᑐᕌᖓᔪᑦ ᓇᓗᓇᐃᔭᖅᓯᒪᔪᑦ 
ᐱᕚᓪᓕᕈᑎᒃᓴᐃᑦ ᑐᒃᓯᕌᖑᓯᒪᔪᓄᑦ ᐱᓕᕆᒋᐊᕐᓂᖅ 2 ᓴᓇᔭᒃᓴᑦ ᓯᓚᑖᓂᒻᒪᑕ ᐱᓕᕆᔪᓐᓇᕐᓂᖃᕐᕕᒋᔭᖏᑕ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐊᒻᒪᓗ ᓯᓚᑖᓂᑦᖢᑎᒃ ᐊᑑᑎᖃᑦᑎᐋᕐᓂᖓᑕ 
ᓈᓚᒋᐊᖅᓯᒪᑎᑦᑎᓂᕐᐅᑉ, ᐊᒻᒪᓗ ᑕᑯᒃᓴᐅᑎᑕᐅᒃᐸᑦ, ᖃᓄᐃᓕᒋᐊᕈᑕᐅᔭᕆᐋᖃᔾᔮᖏᒻᒪᑦ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒋᖏᓐᓂᑦ (QIA). 

ᒫᔾᔨ 23, 2021-ᒥ ᐹᐸᓐᓛᓐᑯᑦ ᐱᔭᐅᑎᑦᑎᓚᐅᕐᒪᑕ ᑭᐅᔾᔪᑎᓂᑦ ᒥᑦᑎᒪᑕᓕᒃ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓄᑦ 
ᓈᒪᒃᓴᖏᔾᔪᑎᓂᒃ (ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᓯᒪᔪᖁᑎ ᓇᓗᓇᐃᒃᑯᑎᖓ: 334181), ᐅᖃᐅᓯᖃᓯᒪᓪᓗᑎᒃ 
ᐃᑲᔪᖅᓱᐃᓂᕐᒥᖕᓂᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒋᖏᑕ ᑐᒃᓯᕋᐅᑎᖓᓂᑦ ᐱᔭᐅᖁᓪᓗᒋᑦ ᑎᑎᕋᒃᓯᒪᔪᖁᑎᑦ ᐃᒪᐃᓕᖓᓗᑎᒃ: 

ᑕᒪᓐᓇᐅᑎᓪᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᒪᓐᓇᕋᑖᖑᓚᐅᖅᑐᖅ ᐅᖃᓚᐅᕐᒪᑕ ᑕᒪᓐᓇ 
ᐊᑲᐅᙱᓕᐅᕈᑎ ᓲᕐᓗ ᒪᑯᓇᓂ ᐋᔨᖃᑎᒋᒡᓂᕐᒧᑦ ᐊᒻᒪᓗ ᐊᐱᖅᓱᕐᓂᕐᒧᑦ ᑐᕌᖓᔪᑦ 
ᐱᕙᓪᓕᐊᑎᑕᐅᓂᖓᓄᑦ ᐃᓄᐃᑦ ᐊᑐᕐᓂᐅᓴᑐᐃᓐᓇᖅᑐᑦ ᐊᖏᖃᑎᒋᒍᑎᖏᑦ ᓯᓚᑖᓂᒻᒪᑕ ᐱᓕᕆᐋᖏᑕ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᖃᐅᔨᓴᖅᓯᓂᖏᑕ, ᓄᓇᓕᖕᓂᑦ ᐊᐱᖅᓱᕐᓂᕐᒧᑦ ᓈᐃᓇᖅᓯᔾᔪᑎᑦ 
ᑎᑎᕋᒃᓯᒪᔪᖁᑎᑦ ᑭᒡᒐᖅᑐᐃᖏᒻᒪᑦ ᓇᓗᓇᐃᔭᖅᓯᒪᔪᓂᑦ ᐅᖃᖃᑎᒌᒍᑎᓂᑦ ᐋᔨᖃᑎᒌᒍᑎᖏᓐᓂᑦ ᐅᑯᐋ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒋᑕ (QIA) ᐊᒻᒪᓗ ᐹᐸᓐᓛᓐᑯᑦ. ᐃᒫᖓᕐᓕ, ᓄᓇᓕᐅᑉ ᐊᐱᖅᓱᖅᑕᐅᓂᖓᓄᑦ 
ᓇᐃᓈᖅᓯᔾᔪᑎᑦ ᑎᑎᕋᒃᓯᒪᔪᖁᑎᑦ ᓇᐃᓈᖅᓯᔾᔪᑕᐅᖕᒪᑕ ᐱᓕᕆᕙᓪᓕᐋᓂᐅᔪᓂᑦ ᐱᓕᕆᐊᖑᔪᓂᑦ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒋᖏᓐᓂᑦ (QIA) ᐃᒃᐱᒋᑦᑎᐋᕐᓗᒋᑦ ᐃᖃᓇᐃᔭᖑᔪᑦ ᐱᓕᕆᐊᖑᓚᐅᖅᑐᑦ 
ᑐᕌᖓᔪᑦ ᐃᓄᐃᑦ ᐊᑐᕐᓂᐅᓴᑐᐃᓐᓇᖅᑐᑦ ᐊᖏᖃᑎᒋᒍᑎᖏᓐᓄᑦ ᐱᓕᕆᔾᔪᑕᐅᔪᑦ ᐅᖃᐅᔾᔨᒋᐋᕐᓂᕐᒥᑦ 
ᓄᓇᓕᖕᓂᒥᐅᑕᐅᖃᑕᐅᔪᓄᑦ ᐅᖃᐅᓯᖃᕐᒪᑕ ᑕᒪᒃᑯᓂᖓ ᐃᖃᓇᐃᔭᖑᔪᓂᑦ ᐊᒻᒪᓗ 
ᐱᓕᕆᖃᑎᒋᒡᓂᖏᓐᓂᑦ ᖁᒃᓴᓇᓗᐋᕈᓐᓃᖅᑎᑦᑎᓂᕐᒧᑦ ᐱᓕᕆᒋᐋᕈᑎᓂᑦ ᓯᕗᒧᐋᒃᑎᑦᑎᓪᓗᑎᒃ 
ᐊᑐᖅᑕᐅᔪᓐᓇᖅᑐᓂᒃ ᐱᓕᕆᒋᐊᕐᓂᖅ 2 ᐱᓕᕆᐋᖑᓂᖓᓂ ᑕᒪᓐᓇᓗ ᑕᕝᕗᖓᑦᖤᐊᑎᒋ 
ᐅᖃᓪᓚᐅᑎᖃᒃᖢᓂ ᐊᑲᐅᙱᓕᐅᕈᑎᓂᑦ ᐅᖃᐅᓯᐅᓚᐅᖅᑐᓂᑦ ᓄᓇᓕᖕᓂᑦ ᐱᓕᕆᐋᖑᓂᓕᒪᖓᓂ 
ᐱᓕᕆᓂᖅ.  

ᐃᓱᖓ  

7. ᓄᓇᓕᖕᓂ ᐊᐱᖅᓱᕐᓂᕐᒧᑦ ᓇᐃᓈᖅᓯᔪᑎᑦ ᑎᑎᕋᒃᓯᒪᔪᖁᑎᑦ ᐊᑑᑎᖃᑦᑎᐋᕐᒪᑦ ᐃᒫᖑᓂᖓᓄᑦ 
ᑐᕌᖓᓪᓗᓂ ᓱᓕᓂᖏᓐᓄᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᐅᔨᓴᖅᓯᓂᖏᓐᓂᑦ ᒪᑯᓇᓂ ᐃᓚᖓ 
103(1)(h)(i) ᐊᒻᒪᓗ (ii) ᓄᓇᕗᑦ ᐸᕐᓇᖕᓂᕐᒧᑦ ᓴᓇᔭᒃᓴᖁᑎᓂ ᖃᐅᔨᓴᖅᓯᓂᖅ (NuPPA), ᐊᒻᒪᓗ 
ᐱᔨᑦᓯᕐᓂᐋᕐᓗᑎᒃ ᑕᐅᕗᖓᒃᑲᓐᓂᖅ ᐃᑲᔪᕐᓗᒋᑦ ᓄᓇᓕᖕᓂᒥᐅᑕᐅᖃᑕᐅᔪᑦ ᑐᑭᓯᖁᓪᓗᒋᑦ ᐃᖃᓇᐃᔭᑦ 
ᐱᓕᕆᐋᖑᓂᖏᓐᓂᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒋᓐᓂᑦ (QIA) ᑐᕌᖓᔪᑦ ᐃᓄᐃᑦ 
ᐊᑐᕐᓂᐅᓴᑐᐃᓐᓇᖅᑐᑦ ᐊᖏᖃᑎᒋᒍᑎᖓᓄᑦ. ᑕᒃᑯᓄᖓ ᐱᔾᔪᑕᐅᔪᑦ ᐱᔭᐅᑎᑕᐅᓂᖏᓐᓄᑦ ᑕᑉᐸᒃᑯᓇᓂ, 
ᐹᐸᓐᓛᓐᑯᑦ ᐃᑲᔪᖅᓱᐃᖕᒪᑕ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒋᖏᓐᓂᑦ ᑐᒃᓯᕌᕆᔭᖏᓐᓂᑦ ᑕᒪᒃᑯᐋ 
ᑕᑯᒃᓴᐅᑎᑕᐅᓕᖁᓪᓗᒋᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓄᓕᒫᑦ ᓇᓗᓇᐃᕈᑎᑖᕐᕕᖓᓂ. 

 
4) ᐅᖃᐅᔾᔨᔪᑎᑦ ᐱᖁᔨᕗᖔᕈᑎ ᐅᑯᓇᖔᖅᑐᖅ ᐃᒪᕕᑦ ᐅᑭᐅᖅᑕᖅᕐᒥ (ᐱᔾᔪᑎᓕᒃ: ᓇᓗᓇᐃᖅᑕᐅᓂᖏᑦ 

ᖃᐅᔨᒪᓇᖅᓯᑎᑦᑎᔪᑎᑦ ᐱᔭᒃᓴᐅᑎᑦᑎᔪᑦ ᑕᒪᒃᑭᐸᓗᒡᓗᒍ [2018] ᖃᐅᔨᔾᔪᑕᐅᓗᓂ) (ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦ ᑎᑎᖅᑲᐃᑦ ᓇᓗᓇᐃᒃᑯᑖᑕ ᓈᓴᐅᑖ: 333013); ᐊᒻᒪᓗ ᓱᓕᓂᕋᕈᑎ ᐃᑲᔪᖅᓱᐃᔪᖅ ᐱᖁᔨᕗᖔᕈᑎᒥᑦ 

ᐅᑯᓇᖔᖅᑐᓂᑦ ᔨ. ᒪᒃᑕᓄᓪ (ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᖅᑲᐃᑦ ᓇᓗᓇᐃᒃᑯᑖᑕ ᓈᓴᐅᑖ: 333014). 
ᓇᐃᓈᕐᓗᒋᑦ, ᑐᙵᕕᒋᔭᖏᑦ ᐃᒪᕕᑦ ᐊᒡᒍᐊᓂ ᑐᒃᓯᕋᒃᑎᓪᓗᒋᑦ ᐱᔭᐅᑎᑕᐅᓂᖏᓐᓂᑦ ᑖᒃᑯᐊ ᐱᓕᕆᐊᖑᔪᑦ 
ᐅᖃᐅᓯᐅᓚᐅᕐᒪᑕ ᐃᒪᓐᓇᐃᓕᓪᓗᑎᒃ: 

ᑐᒃᓯᕋᐅᑎᓕᐅᖅᓯᒪᔪᑉ ᐱᒋᐋᓕᓴᕈᑎᖏᑦ ᐱᔭᒃᓴᐅᑎᑦᑎᔪᑦ ᓇᓗᓇᐃᖅᓯᔪᑕᐅᓇᓱᐋᖅᑐᓂᑦ (2018) 
ᓴᕿᑎᑦᑎᖕᒪᑕ ᐊᖏᔪᐋᓗᒥᑦ ᑎᒥᐅᓂᖓᓂᑦ ᑐᓴᐅᒪᔾᔪᑎᒃᓴᑦ ᐅᖃᐅᓯᖃᒃᓯᒪᓪᓗᑎᒃ ᓴᓇᔭᒃᓴᑦ 
ᐸᕐᓇᒃᑕᐅᓯᒪᔪᑎᖏᓐᓂᑦ ᑕᒪᒃᑯᐋᓗ ᐱᓪᓗᐊᑕᐅᓗᐊᙳᐋᖅᑐᑦ ᒪᓕᑦᑎᐊᖅᓯᒪᖏᒻᒪᑕ ᓴᓇᔭᒃᓴᒧᑦ 
ᑐᒃᓯᕋᐅᑕᐅᓯᒪᔪᓂ ᕿᒥᕐᕈᔭᐅᓂᖏᑎᒍ...ᐊᒻᒪᓗ ᑐᒃᓯᕋᐅᑎᓕᐅᖅᓯᒪᔪᑉ ᐱᓕᕆᓚᐅᖏᓐᓂᖓ ᓴᕿᑎᑦᑎᓪᓗᓂ 
ᐃᓘᓐᓇᑎᒃ ᖃᐅᔨᒪᓇᖅᓯᑎᑦᑎᔪᑎᑦ ᓴᓇᔭᒃᓴᖁᑎᖏᑕ ᐸᕐᓇᒍᑎᖏᓐᓂᑦ ᐃᒪᓐᓇᐃᓕᑎᑦᑎᓪᓗᓂ 
ᑕᐃᒪᑦᑎᐊᖑᖏᑦᑐᖅ ᐊᑑᑎᖃᒃᑎᑦᑎᓕᕐᓗᑎᒃ ᑖᑦᓱᒥᖓ ᕿᒥᕐᕈᓂᕐᒥᑦ; 

ᐃᓚᒋᒃᑲᓐᓂᕐᓗᓂᐅᒃ, ᐊᒻᒪᓗ ᑕᐃᒪᖓᓂᑦ ᑎᓯᐱᕆ 2019-ᒥ, ᑐᒃᓯᕋᐅᑎᓕᐅᖅᓯᒪᔪᖅ ᑲᔪᓯᓯᒪᖕᒪᑦ 
ᓇᓗᓇᐃᖅᓯᓪᓗᓂ ᑕᒪᓐᓇ ᐱᓕᕆᒋᐊᕐᓂᖅ 2 ᐊᖏᖅᑕᐅᓯᒪᖏᓐᓂᖓ, ᒫᓐᓇ ᓄᓘᔭᖕᓂ ᐅᔭᕋᖕᓂᐋᕐᕕᒃ 
ᐊᒻᒪᓗ ᐲᔭᐅᑎᑕᐅᕙᓪᓕᐊᓂᖓᑕ ᐊᖏᓈᕐᓂᖓᑕ ᐊᑑᑎᖃᖏᒻᒪᑕ. ᐃᒪᕕᑦ ᐊᒡᒍᐊᓂ ᑲᔪᓯᖕᒪᑕ 
ᐊᐃᕙᔾᔪᑎᖃᐃᓐᓇᕐᓗᑎᒃ ᐊᒃᓲᓂᖅᓴᖅ ᓇᓗᓇᖏᑦᑎᐋᖁᓪᓗᒋᑦ ᑕᑦᓱᒪᓂ ᐱᒻᒪᕆᐋᓗᓪᓗᓂ 
ᐊᑲᐅᙱᓕᐅᕈᑎᒥᑦ. 

ᐋᖅᑭᐅᒪᑎᑦᑎᒐᒃᑕ ᐃᒃᐱᒋᔭᐅᑦᑎᐊᕆᐊᖃᒃᖢᓂᓗ ᓇᓗᓇᐃᖅᑕᐅᑦᑎᐋᕋᔭᕐᓗᓂ ᐱᓪᓗᐊᑕᐅᓂᖓᑕ 
ᑲᔪᓯᔪᓐᓇᕐᓂᖓ ᑕᕝᕙᐅᔪᑉ ᓄᓘᔭᖕᓂ ᐅᔭᕋᒡᓂᐋᕐᕕᐅᑉ ᑮᓇᐅᔭᓕᕆᓂᕐᒧᑦ ᐊᑲᐅᙱᓕᐅᕈᑎᖓ ᑕᓐᓇ 
ᑐᒃᓯᕋᐅᑎᓕᐅᖅᓯᒪᔪᖅ ᐱᕙᓪᓕᐋᓕᑐᐃᓐᓇᕆᐋᖃᕐᓂᖓ ᑕᒪᓐᓇᐅᓂᖓᓄᑦ ᐊᒋᔪᐋᓗᖕᒥᑦ ᐊᑭᑐᔫᑎᓂᑦ 
ᐊᑭᓕᖅᓱᕆᐋᓕᑦ ᑕᐃᒪᐃᓕᑎᑕᐅᓯᒪᓪᓗᓂ ᐃᓱᒪᒋᔭᐅᓂᖓᓄᑦ ᐱᓕᕆᒋᐊᕐᓂᖅ 2 ᐊᖏᒃᑕᐅᖓ 
ᐊᒻᒪᓗ/ᐅᕝᕙᓗᓂᑦ ᑕᒪᓐᓇᐃᔾᔪᑎᖃᕐᓗᓂ ᓇᓪᓕᐊᖕᓂᑐᐃᓐᓇᖅ ᐊᑐᖏᑎᑕᒃᓴᐅᖏᑦᑐᓂᑦ ᐊᑭᓕᒃᓴᑦ 
ᐹᐸᓐᓛᓐᑯᑦ ᐱᓯᒪᑐᐃᓐᓇᕆᐊᖃᑕᖏᓐᓂᑦ ᓴᕿᑎᑕᐅᓗᑎᒃ ᑖᒃᑯᓇᖓᑦ ᐱᓕᕆᒋᐊᕐᓂᖅ 2 ᐊᑭᑐᔫᑎᑦ 
ᐊᑭᓕᖅᓱᕆᐊᓕᖕᓂᑦ. 

ᐃᒪᕕᑦ ᐊᒡᒍᐊ ᓇᓗᓇᐃᖅᓯᑦᑎᐋᖃᑕᐅᓚᐅᕐᒪᑦ ᑕᐃᒪᖓᓂᑦ ᑕᓐᓇ ᐊᑲᐅᙱᓕᐅᕈᑎ ᐃᓱᒪᒃᓴᖅᓯᐅᕈᑕᐅᓕᓚᐅᕐᓂᖓᓂᑦ ᑲᑎᒪᔨᓂᑦ 
ᓄᕕᐱᕆ 2019-ᒥ, ᐱᒋᐋᓕᓴᕈᑎᖏᑦ ᐱᔭᒃᓴᐅᑎᑦᑎᔪᑦ ᓇᓗᓇᐃᖅᓯᔪᑕᐅᓇᓱᐋᖅᑐᑦ ᑎᑭᐅᑎᓯᒪᓕᕐᒪᑕ ᐃᓄᓕᒫᑦ 
ᐱᔪᓐᓇᕐᓂᖃᕐᕕᒋᔭᖓᓄᑦ ᐊᒻᒪᓗ ᑐᓴᐅᒪᔭᐅᑦᑕᐃᓕᔪᓐᓃᖅᖢᑎᒃ ᑎᑎᕋᒃᓯᒪᔪᖁᑎᑦ. 

ᕕᕗᐊᕆ 10, 2021-ᒥ, ᒥᑦᑎᒪᑕᓕᒃ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ (MHTO) ᐱᔭᐅᑎᑦᑎᓚᐅᕐᒪᑕ ᑭᐅᔾᔪᑎᒥᖕᓂᑦ 
ᐃᑲᔪᖅᓱᐃᔪᓂᑦ ᐃᒪᕕᑦ ᐊᒡᒍᐊᑕ ᐱᖁᔨᕗᖔᕈᑎᖏᓐᓂᑦ, ᐅᖃᒃᓯᒪᓗᑎᒃ: 

ᐱᒋᐋᓕᓴᕈᑎᖏᑦ ᐱᔭᒃᓴᐅᑎᑦᑎᔪᑦ ᓇᓗᓇᐃᖅᓯᔪᑕᐅᓇᓱᐋᖅᑐᑦ ᒪᓕᑦᑎᐋᖅᓯᒪᔭᕆᐊᖃᕐᒪᑕ 
ᐱᔭᐅᔭᕆᐊᖃᕐᓂᖏᓐᓂᑦ ᒪᑯᓄᖓ ᐊᒻᒪᓗ ᑮᓇᐅᔭᑎᒍ ᑲᔪᓯᔪᓐᓇᕐᓂᖓ ᓴᓇᔭᒃᓴᖁᑎᐅᑉ ᑕᐃᒪᓐᓇ 
ᑐᒃᓯᕌᖑᓯᒪᓂᖓᓄᑦ ᐹᐸᓐᓛᓐᑯᓐᓂᑦ. ᐃᓗᓕᖃᕐᒪᑦ ᑐᓴᐅᒪᔾᔪᑎᒃᓴᒥᑦ ᒪᑯᓂᖓ ᑎᑭᐅᒪᔪᓂᒃ ᓇᓪᓕᐊᒃ 
ᓴᓇᔭᒃᓴᖅ ᐊᑐᖅᑕᖓᓂ ᐊᒻᒪᓗ ᑐᒃᓯᕌᖑᓯᒪᔪᖅ ᐊᖏᒡᓕᒋᐊᖅᑕᐅᓯᒪᔪᖅ (12 ᒥᓕᐊᓐ ᐅᖁᒪᐃᓐᓂᕐᔪᐊᑦ 
ᐊᑐᓂ ᐊᕐᕌᒍᓂ) ᐱᔭᐅᔪᓐᓇᕐᓂᖓ ᑮᓇᐅᔭᑎᒍ ᐱᔭᒃᓴᐅᔪᓐᓇᕐᒪᑦ ᐊᒻᒪᓗ ᐃᒫᖑᒃᐸᓪᓗᓂᑦ ᓯᕗᓂᒃᓴᒥ 
ᐊᖏᒡᓕᒋᐋᖅᑕᐅᔭᕆᐊᖃᓕᕋᔭᕐᓂᖅᐸᑦ ᐋᖅᑭᐅᒪᑎᑕᐅᓇᓱᐊᕐᓗᓂ ᑮᓇᐅᔭᑎᒍ ᑲᔪᓯᔪᓐᓇᕐᓂᖓ 
ᓴᓇᔭᒃᓴᐅᑉ. ᑲᑎᒪᔨᒃᑯᑦ ᐱᕚᓪᓕᕈᑎᖃᕈᓐᓇᕆᐋᓕᐅᒐᓗᐊᑦ ᑖᑦᓱᒥᖓ ᑐᓴᐅᒪᔾᔪᑎᒃᓴᒥᑦ 
ᐊᑐᓕᖁᔨᔾᔪᑎᓕᐋᖑᑎᓪᓗᒍ ᓴᓇᔭᒃᓴᒧᑦ. 

ᑕᐅᕗᖓᒃᑲᓐᓂᖅ, ᐊᔪᕐᓇᖅᑐᐋᓗᖕᒪᑦ ᑲᑎᒪᔨᑦ ᖃᐅᔨᒪᓇᓱᐊᕐᓂᖓ ᖃᓄᑎᒋᐅᒐᔭᕐᒪᖔᑦ ᐊᕕᒃᑐᖅᓯᒪᔪᑦ 
ᐊᒃᑐᖅᑕᐅᓂᖏᑦ ᐃᒫᖑᑎᓪᓗᒋᑦ, ᐅᕙᓂᐅᖕᒪᑦ, ᐹᐸᓐᓛᓐᑯᑦ ᑲᔪᓯᖕᒪᑕ ᐊᕕᒃᓯᕙᒡᓗᓂ ᓴᓇᔭᒃᓴᖁᑎᒥᖕᓂᑦ 
ᐱᓕᕆᔾᔪᑎᓕᐋᕆᓗᒋᑦ ᑕᒪᒃᑯᐋᓗ ᓴᕿᑦᑎᔪᓐᓇᕐᓇᑎᒃ ᐊᑐᕈᓐᓇᕐᓂᓕᒫᖓᓄᑦ ᓴᓇᔭᒃᓴᖁᑎᖏᑕ 
ᐸᕐᓇᒍᑎᓂᑦ. ᑕᒪᒃᑯᐊ ᐸᕐᓇᒍᑎᑦ ᑕᐃᒫᖑᖏᑐᐃᓐᓇᕆᐊᖃᕐᒪᑕ, ᑭᓯᐊᓂ ᐃᓱᒪᒃᓴᖅᓯᐅᕈᑕᐅᖏᓐᓇᕐᒪᑕ 
ᐹᐸᓐᓛᓐᑐᓐᓂᑦ. ᑲᑎᒪᔨᑦ ᐱᔪᓐᓇᖅᑎᑕᐅᖕᒪᑕ ᓇᓗᓇᖏᑦᑎᐊᕐᓂᕐᒥᑦ, ᑕᐃᒪᓐᓇᐅᖕᒪᑕᑦᑕᐅᖅ 
ᓄᓇᕗᒻᒥᐅᑕᐃᑦ. 

ᒥᑦᑎᒪᑕᓕᒃ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ (MHTO) ᐃᑲᔪᖅᓱᐃᖕᒪᑕ ᑲᑎᒪᔨᓂᑦ ᐱᔪᓐᓇᖅᑎᑕᐅᖁᓪᓗᒋᑦ 
ᐃᓘᓐᓇᖏᓐᓂᑦ ᐊᑑᑎᖃᑦᑎᐊᖅᑐᓂᑦ ᑐᓴᐅᒪᔾᔪᑎᒃᓴᓂᑦ ᐊᑐᐃᓐᓇᕆᓗᓂᒋᑦ. ᑖᓐᓇ ᓴᓇᔭᒃᓴᖅ 
ᐃᒫᖑᔪᓐᓇᑐᐃᓐᓇᕆᐋᖃᕐᒪᑦ ᐊᒃᓱᑲᓪᓛᓗᒃ ᐊᒃᑐᐃᓗᓂ ᐊᖑᓇᓱᐋᕐᓂᕐᒧᑦ ᐱᔪᓐᓇᕐᓂᕆᔭᐅᔪᓂᑦ ᐃᓄᖕᓂᑦ. 
ᐱᔭᐅᔭᕆᐊᖃᕐᓂᖓᓄᑦ ᓴᓇᔭᒃᓴᖁᑎᐅᑉ, ᑮᓇᐅᔭᑎᒍ ᑲᔪᓯᔪᓐᓇᕐᓂᖓ ᓴᓇᔭᒃᓴᖁᑎᐅᑉ ᐊᒻᒪᓗ ᓱᓕᓗᓂ 
ᐱᓕᕆᐊᖑᔪᓐᓇᕐᓂᖓ ᓴᓇᔭᒃᓴᖁᑎᐅᑉ ᐊᑑᑎᖃᑦᑎᐋᕆᐊᖃᕐᒪᑦ ᐃᓱᒪᒃᓴᖅᓯᐅᕈᑕᐅᓂᖓ ᑲᑎᒪᔨᒃᑯᓐᓂᑦ 

ᕿᒥᕐᕈᑎᓪᓗᒋᑦ ᐊᒻᒪᓗ ᐋᖅᑭᑦᑎᐋᖅᓯᒪᔪᕆᐋᖃᒃᖢᑎᒃ ᖃᐅᔨᓇᓱᐊᖅᑕᐅᓂᖏᑦ 
ᐊᖏᖅᑕᐅᓂᐋᑐᐃᓐᓇᖅᑎᓪᓗᒋᑦ ᐊᒃᑐᐃᓂᖏᑦ ᐊᖑᓇᓱᐊᕐᓂᕐᒧᑦ ᐱᔪᓐᓇᕐᓂᕆᔭᐅᔪᓂᑦ. 

ᒫᔨ 23, 2021-ᒥ, ᐹᐸᓐᓛᓐᑯᑦ ᐱᔭᐅᑎᑎᓚᐅᕐᒪᑕ ᑭᐅᔾᔪᑎᒥᖕᓂᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᓯᒪᔪᖁᑎ 
ᓇᓗᓇᐃᒃᑯᑎᖓᑕ ᓈᓴᐅᑖ: 334180) ᖃᐅᔨᒪᑎᑦᑎᓪᓗᑎᒃ ᑖᓐᓇ ᐱᖁᔨᕗᖔᕈᑎ ᐃᓚᖃᕐᓂᖓᓂᑦ ᐊᔾᔨᖓᓂᑦ ᐱᖁᔨᕗᖔᕈᑎᐅᑉ 
ᑐᓂᔭᐅᓚᐅᖅᑑᐅᑉ ᐅᑯᓇᖓᑦ ᐃᒪᕕᑦ ᐊᒡᒍᐊᓂᑦ ᐊᑐᖅᑎᓪᓗᒍ ᓄᕕᐱᕆ 2019 ᓈᓚᒋᐊᖅᑎᑦᑎᓯᒪᓂᖅ ᐊᒻᒪᓗ ᖃᐅᔨᓚᐅᖅᖢᑎᒃ 
ᑖᒃᑯᐊ ᑲᑎᒪᔨᑦ ᐲᖅᓯᔭᕆᐊᖃᒃᑐᒥᓂᐅᓂᕐᒥᖕᓂᒃ ᐱᖁᔨᕗᖔᕈᑎᖓᓐᓂᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ 
ᐅᓂᒃᑳᓕᐊᕆᓯᒪᔭᖏᓐᓂᑦ ᑲᑎᒪᑎᑦᑎᓂᖓᓐᓂ ᐊᒻᒪᓗ ᐃᓕᖅᑯᓯᖓᓐᓂ ᐱᖁᔨᕗᖔᕈᑎᑦ ᐅᓂᒃᑳᓕᐊᖑᓯᒪᔪᑦ ᓄᕕᐱᕆ 2019-ᒥ 
ᐃᓄᓕᒪᓂᑦ ᓈᓚᒋᐊᖅᓯᒪᑎᑦᑎᑎᓪᓗᒋᑦ ᐱᓕᕆᒋᐊᕐᓂᖅ 2 ᐱᕙᓪᓕᐋᑎᑦᑎᓂᕐᒧᑦ ᑐᒃᓯᕋᐅᑎᒥᑦ (ᑎᑎᕋᒃᑕᐅᓚᐅᖅᑐᖅ ᑎᓯᐱᕆ 16, 
2019-ᒥ). ᐹᐸᓐᓛᓐᑯᑦ ᐅᖃᓚᐅᕐᒪᑕ ᑕᓐᓇ ᐊᑲᐅᙱᓕᐅᕈᑎ ᐊᐃᕙᔾᔪᑕᐅᕋᑖᓚᐅᕐᒪᑦ ᐹᐸᓐᓛᓐᑯᓐᓂᑦ ᐊᑭᕋᒃᑐᕈᑕᐅᓪᓗᓂ 
ᑎᑎᕋᒃᑕᐅᒋᐋᕐᖓᓚᐅᖅᑐᖅ ᓄᕕᐱᕆ 2019 ᐱᖁᔨᕗᖔᕈᑎ, ᑲᔪᓯᓪᓗᓂ ᐊᑐᖅᑕᐅᓂᖓ (ᖃᐅᔨᒪᓇᖅᓯᑎᑦᑎᔪᑎᑦ 
ᐱᔭᒃᓴᐅᑎᑕᐅᔪᖅ ᓇᓗᓇᐃᖅᓯᔪᑕᐅᓇᓱᐋᖅᑐᖅ ᐱᔭᕇᕈᑕᐅᓚᐅᖏᒻᒪᑦ, ᐊᑑᑎᖃᕐᓇᓂᓗ ᐊᒻᒪᓗ ᑐᓴᖅᑕᐅᔭᕆᐊᖃᕐᓇᓂ). 
ᐃᒃᐱᒋᔭᐅᑦᑎᐋᕐᓗᓂ ᑐᓴᐅᒪᔭᐅᔭᕆᐊᖃᖏᓐᓂᖓ ᐊᑲᐅᙱᓕᐅᕈᑎᐅᑉ, ᐹᐸᓐᓛᓐᑯᑦ ᓇᓗᓇᐃᖅᓯᓚᐅᕐᒪᑕ ᑖᒃᑯᐊ ᐹᐸᓐᓛᓐᑯᑦ 
ᓴᒃᑯᐃᓚᐅᖅᓯᒪᓚᐅᖏᒻᒪᑕ ᑐᓴᐅᒪᔭᐅᔭᕆᐊᖃᖏᓐᓂᖓᓂᑦ ᐅᑯᓇᓂ ᖃᐅᔨᒪᓇᖅᓯᑎᑦᑎᔪᑎᑦ ᐱᔭᒃᓴᐅᑎᑕᐅᔪᑦ 
ᓇᓗᓇᐃᖅᓯᔪᑕᐅᓇᓱᐋᕐᓗᑎᒃ: 

ᐹᐸᓐᓛᓐᑯᑦ ᑐᓂᓯᖕᒪᑕ ᑕᐃᒃᑯᐋᖑᑐᐃᓐᓇᕆᐊᖃᒃᑎᓪᓗᒋᑦ ᐊᓯᖏᑦ ᐱᓕᕆᖃᑕᐅᔪᑦ, ᓲᕐᓗ ᐅᑯᐊ 
ᐱᕙᓪᓕᐊᔪᓕᕆᓂᕐᒥᑦ ᑐᓴᖅᑕᐅᑎᑦᑎᕙᒃᑐᑦ ᐊᑐᕈᓐᓃᕐᒪᑕ ᒪᓕᒃᑕᐅᖁᔭᐅᔪᓂᑦ ᐅᑯᓂᖓ 
ᖃᐅᔨᒪᓇᖅᓯᑎᑦᑎᔪᑎᓂᑦ ᐱᔭᒃᓴᐅᑎᑕᐅᔪᓂᑦ ᓇᓗᓇᐃᖅᓯᔪᑕᐅᓇᓱᐋᕐᓗᑎᒃ, ᑕᒪᓐᓇ 
ᐱᑎᑦᑎᔾᔪᑎᒋᔭᐅᖏᒻᒪᑦ ᓇᓗᓇᐃᖅᓯᔪᓐᓇᕐᓂᕐᒥᑦ ᐅᕝᕙᓗᓂᑦ ᐱᓕᕆᔪᓐᓇᖅᓯᑎᑕᐅᓇᑎᒃ ᑲᑎᒪᔨᑦ 
ᐊᑐᕈᓐᓃᕐᓗᒋᑦ ᑐᓴᐅᒪᔭᐅᔭᕆᐊᖃᖏᓐᓂᖏᓐᓄᑦ ᒪᓕᒃᑕᐅᖁᔭᐅᔪᑦ ᑎᑎᕋᒃᓯᒪᔪᖁᑎᑦ. ᖃᖓᑐᐃᓐᓇᓕᒫᖅ 
ᐹᐸᓐᓛᓐᑯᑦ ᓴᒃᑯᐃᓚᐅᖅᓯᒪᖏᓚᑦ ᑐᓴᐅᒪᔭᐅᔪᕆᐋᖃᒃᑎᑦᑎᖏᓐᓂᕐᒥᑦ ᑖᒃᑯᓂᖓ ᑎᑎᕋᒃᓯᒪᔪᖁᑎᓂᑦ. 
ᓈᒪᑲᔭᖏᒻᒪᑦ ᑖᒃᑯᐊ ᑲᑎᒪᔨᑦ, ᒪᓕᒍᓐᓃᖅᑐᒥᓂᐅᒃᐸᑕ ᑲᓇᑕᒥ ᐊᒻᒪᓗ ᐊᒥᐊᓕᒃᑲᐃᑦ ᓄᓇᖓᓐᓂ 
ᐱᖁᔭᕐᒥᑦ, ᑕᑯᔭᒃᓴᐅᓕᖅᑎᑦᑎᓂᐋᕐᓗᑎᒃ ᖃᐅᔨᒪᓇᖅᓯᑎᑦᑎᔪᑎᓂᑦ ᐱᔭᒃᓴᐅᑎᑕᐅᔪᓂᑦ 
ᓇᓗᓇᐃᖅᓯᔪᑕᐅᓇᓱᐋᕐᓗᑎᒃ ᒪᑯᓂᖓ ᒪᓕᒡᓗᒋᑦ ᒫᓐᓇᕋᑕᖅ ᑐᓴᖅᑕᐅᔪᓐᓇᖅᓯᑎᑕᐅᓚᐅᕐᓂᖏᓐᓂᑦ 
ᐊᓯᖏᓐᓄᑦ (ᐱᕙᓪᓕᐊᔪᓕᕆᔾᔪᑎᓂᑦ ᐅᖃᓕᒫᒐᓕᐊᖑᓯᒪᔪᓂᑦ) ᐃᓚᒋᔭᐅᔪᓄᑦ ᐃᓅᖃᑎᒋᓂᑦ, 
ᐊᑐᕐᓂᕐᓗᒃᑐᖃᒃᑐᒥᓂᐅᖕᒪᑦ ᑐᓴᐅᒪᔭᐅᔭᕆᐊᖃᖏᑦᑐᑦ ᐅᖃᒃᓯᒪᓂᖏᓐᓂᑦ. 

ᓇᐃᓈᕐᓗᒋᑦ, ᐹᐸᓐᓛᓐᑯᑦ ᐃᓱᓕᑦᑎᔪᑎᖃᓚᐅᕐᒪᑕ: 

ᐹᐸᓐᓛᓐᑯᑦ ᑐᓂᓯᓪᓗᑎᒃ ᑖᒃᑯᐊ ᑲᑎᒪᔨᑦ ᓄᖃᒃᑎᑦᑎᔭᕆᐋᖃᖏᓐᓂᖏᓐᓂᑦ ᒫᓐᓇᕋᑖᖅ 
ᖃᐅᔨᒪᓇᖅᓯᑎᑦᑎᔪᑎᑦ ᐱᔭᒃᓴᐅᑎᑕᐅᓚᐅᖅᑐᑦ ᓇᓗᓇᐃᖅᓯᔪᑕᐅᓇᓱᐋᕐᓗᑎᒃ ᒪᓕᒃᑕᐅᑎᓐᓇᓱᐋᖅᑕᖏᓐᓂᑦ 
ᐅᖃᐅᓯᖃᒃᓯᒪᔪᓂᑦ ᐃᓕᖅᑯᓯᖓᓐᓂᑦ ᐱᖁᔨᕗᖔᕈᑎᑦ ᐅᓂᒃᑳᓕᐊᖑᓯᒪᔪᖅ ᐊᖏᖅᑕᐅᖁᓇᒍ 
ᐃᓱᒪᒃᓴᖅᓯᐅᕈᑕᐅᒐᔭᕐᓗᓂ ᖃᐅᔨᒪᓇᖅᓯᑎᑦᑎᔪᑎᐅᑉ ᐱᔭᒃᓴᐅᑎᑕᐅᓂᖓ ᓇᓗᓇᐃᖅᓯᔪᑕᐅᓇᓱᐋᕐᓗᓂ 
ᖃᐅᔨᓇᓱᐋᖅᓯᓂᕐᒥ ᐱᓕᕆᐊᖑᓂᖓ 2 ᑐᒃᓯᕋᐅᑎᒥ. ᐱᔾᔪᑕᐅᔪᖅ ᑐᓂᔭᐅᓚᐅᖅᑐᖅ ᑲᑎᒪᔨᒃᑯᓐᓂᑦ 
ᐃᓕᖅᑯᓯᖏᓐᓂ ᐱᖁᔨᕗᖔᕈᑎᑦ ᐅᓂᒃᑳᓕᐊᖑᓯᒪᔪᖅ ᑲᔪᓯᖕᒪᑦ ᐊᑐᖅᑕᐅᖏᓐᓇᕐᓗᓂ: 
ᖃᐅᔨᒪᓇᖅᓯᑎᑦᑎᔪᑎᑦ ᐱᔭᒃᓴᐅᑎᑕᐅᔪᖅ ᓇᓗᓇᐃᖅᓯᔪᑕᐅᓇᓱᐋᕐᓗᓂ ᐱᔭᕇᒃᓯᒪᖏᒻᒪᑦ 
ᓯᕗᓪᓕᖅᐹᖅᓯᐅᑎᓕᐊᖑᓯᒪᔪᖅ ᑎᑎᕋᒃᓯᒪᔪᖁᑎ, ᓱᕐᕋᒃᓯᒪᓇᓂ ᑐᓴᐅᒪᔭᐅᔭᕆᐋᖃᖏᓐᓂᖓ, ᐊᒻᒪᓗ 
ᐊᑑᑎᖃᕐᓇᓂ ᑲᑎᒪᔨᒃᑯᑦ ᖃᐅᔨᓴᖅᓯᓂᖓᓄᑦ. ᐃᓘᓐᓇᖏᓐᓄᑦ ᐱᔾᔪᑕᐅᔪᑦ ᐱᔭᐅᑎᑕᐅᔪᓂ ᑕᑉᐸᒃᑯᓇᓂ, 
ᐹᐸᓐᓛᓐᑯᑦ ᑐᓂᓯᖕᒪᑕ ᑖᓐᓇ ᐱᖁᔨᕈᖔᕈᑎᖓ ᐃᒪᕕᑦ ᐊᒡᒍᐊᓂ ᐊᖏᖅᑕᐅᖁᓇᒍ. 

ᑕᒪᓐᓇᐅᒐᓗᐋᖅᑎᓪᓗᒍ ᑐᕌᖓᑦᖤᐅᑎᒋᖏᑦᑐᖅ ᑕᑦᓱᒧᖓ ᐃᒪᕕᑦ ᐊᒡᒍᐊᓂ ᐱᖁᔨᕗᖔᕈᑎᖓᓄᑦ, ᒫᔾᔨ 22, 2021 ᐃᒪᕕᑦ 
ᐊᒡᒍᐊᓂ ᓇᓂᑦᑎᓯᓕᐅᓚᐅᕐᒪᑕ, ᐊᒻᒪᓗ ᐃᓚᓕᐅᔾᔨᓪᓗᑎᒃ ᐱᖓᓱᓂᑦ ᑎᑎᕋᒃᓯᒪᔪᓂᑦ ᑭᐅᔾᔪᑎᒋᔭᒥᖕᓂᑦ ᑎᑎᕋᒃᓯᒪᓗᑎᒃ ᐊᐱᖅᑯᑎᑦ 
ᐅᑯᓄᖓ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ (ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ-59 ᐅᑯᓄᖓᕐᓗᓂ ᐃᒪᕕᑦ ᐊᒡᒍᐊᓂᑦ) 
ᓴᕿᑎᑦᑎᓪᓗᑎᒡᓗ ᐊᔾᔨᓪᓗᐋᐸᓗᐊᖏᓐᓂᑦ ᐊᐱᖅᑯᑎᓂᑦ ᐅᖃᐅᓯᖃᕐᓗᑎᒃ ᐱᓕᕆᐊᖑᔪᓐᓇᕐᓂᖓᓂᑦ ᑲᑎᒪᔨᓂᑦ 
ᖃᐅᔨᓇᓱᐊᖅᓯᑎᓪᓗᒋᑦ ᐊᒻᒪᓗ ᐊᑑᑎᖃᕐᓗᑎᒃ ᐊᒻᒪᓗ ᐱᔭᒃᓴᐅᑎᑕᐅᓪᓗᑎᒃ ᑎᑎᕋᒃᓯᒪᔪᖁᑎᑦ ᓴᕿᑎᑕᐅᓪᓗᑎᒃ ᓯᓚᑖᓂᑦ 
ᑲᑎᒪᔨᒃᑯᑦ ᐱᓕᕆᓂᖏᓐᓂᑦ ᖃᐅᔨᓇᓱᐋᖅᓯᓂᕐᒥ: 

 ᐊᐃᑲᓐ ᐅᔭᕋᒡᓂᐋᕐᕕᒃ ᓴᓇᔨᒃᑯᑦ ᐱᔨᑦᓯᕈᑎᖏᑦ, ᐃᒻᒥᒃᑰᖓᓂᖓ ᐊᐃᑲᓐ ᓴᓇᔨᒃᑯᑦ ᑲᑎᑕᐅᓯᒪᔪᑦ ᑎᒥᖁᑕ ᐊᒻᒪᓗ 
ᐹᐸᓐᓛᓐ ᓴᕕᕋᔭᒃᓴᓂᑦ ᐅᔭᕋᒡᓂᐋᕐᕕᑦ ᑎᒥᖁᑕ ᐊᒻᒪᓗ ᐹᐸᓐᓛᒃᑯᑦ ᓴᕕᕋᔭᒃᓴᒥᑦ ᐅᔭᕋᒡᓂᐋᕕᖏᑦ ᑭᒡᓕᓕᓯᒪᔪᑦ 
ᐱᓕᕆᖃᑎᒋᑦ. ᑎᑎᕋᒃᓯᒪᔪᑦ ᐱᖃᕐᓂᕋᕈᑎᑦ, 10ᖓᓂ ᔪᓚᐃ 2020. ᐱᓕᕆᒋᐊᕐᓂᖅ ᓈᓴᐅᑕ 08 20 228 CVC; 

 ᑕᐅᕈ E.B.C.G.P ᐊᒻᒪᓗ ᐹᐸᓐᓛᒃᑯᑦ ᓴᕕᕋᔭᒃᓴᒥᑦ ᐅᔭᕋᒡᓂᐋᕕᖏᑕ ᑎᒥᖁᑕ ᐊᒻᒪᓗ ᐹᐸᓐᓛᒃᑯᑦ ᓴᕕᕋᔭᒃᓴᒥᑦ 
ᐅᔭᕋᒡᓂᐋᕕᖏᑦ ᑭᒡᓕᓕᓯᒪᔪᑦ ᐱᓕᕆᖃᑎᒋᑦ LP ᐋᖅᑭᒋᐋᖅᑕᐅᔪᑦ ᑎᑎᕋᒃᓯᒪᔪᑦ ᐱᖃᕐᓂᕋᕈᑎᖏᑦ, ᑎᓯᐱᕆ 21, 2018. 
ᐱᓕᕆᒋᐊᕐᓂᖅ ᓈᓴᐅᑕ 08-18-812-CVC;  

 ᑎᑎᕋᑐᐃᓐᓇᖅᓯᒪᓂᖓ ᓄᓇᓯᐅᑎᑯᑖᓕᕆᓂᕐᒧᑦ ᐱᓂᕐᓗᒃᑕᐃᓕᒪᓂᕐᒧᑦ ᐊᖏᖃᑎᒋᒍᑎ. ᐅᓂᒃᑳᖅᓯᒪᔪᓕᐅᕐᓂᕐᒧᑦ 
ᓈᓴᐅᑕ. 32759 ᐱᔭᐅᑎᑕᐅᔪᖅ ᓯᑎᐱᕆ 29, 2017 4:00 ᐅᓐᓄᓴᒃᑯᑦ. ᖄᖓᓂ ᐃᖏᕐᕋᔾᔪᑎᓕᕆᓂᕐᒧᑦ ᑲᑎᒪᔨᑦ; 

ᑲᑎᒪᔨᑦ ᐊᖏᓚᐅᖏᒻᒪᑕ ᑎᑎᕋᒃᓯᒪᔪᒃᑯᕕᖕᒨᖅᑕᐅᖁᓇᒋᑦ ᑭᓱᖁᑎᑦ ᓇᓗᓇᐃᒃᑯᑕᖅᑖᕈᑎᖏᑦ, ᐊᒻᒪᓗ ᓇᓗᓇᐃᖅᓯᓪᓗᑎᒃ 
ᐱᓕᕆᖃᑎᒌᓄᑦ ᑖᒃᑯᐊ ᑲᑎᒪᔨᑦ ᖃᐅᔨᓴᖅᓯᒐᔭᕐᓗᑎᒃ ᑕᐃᒫᖑᒐᓗᐋᕐᒪᖔᑕ ᑕᒪᒃᑯᐊ ᑭᓱᖁᑎᑦ ᐃᓗᐋᓂᑐᑦ 
ᐱᓕᕆᐊᖑᔪᓐᓇᕐᓂᖏᑕ ᓄᓘᔭᖕᓂ ᐱᓕᕆᒋᐊᕐᓂᖅ 2 ᐱᕙᓪᓕᐋᑎᑦᑎᓂᕐᒧᑦ ᓴᓇᔭᒃᓴᒥᑦ ᑐᒃᓯᕋᐅᑎᓂᑦ ᑖᓐᓇᓗ 
ᖃᐅᔨᓇᓱᐋᖅᑕᐅᓪᓗᓂ ᑲᑎᒪᔨᓂᑦ, ᐊᒻᒪᓗ ᐃᓚᓯᒐᔭᕐᓗᑎᒃ ᐃᒻᒥᒃᑰᖓᓂᖓᓂᑦ ᐱᔭᐅᑎᑦᑎᓗᑎᒃ ᖃᓄᐃᓘᖁᔨᔾᔪᑎᒥᖕᓂᑦ 
ᐃᒫᖑᒐᔭᕐᓗᑎᒃ ᑕᒪᒃᑯᐊ ᑭᓱᖁᑎᑦ ᐃᓗᐊᓂᑉᐸᑕ ᐱᓕᕆᐊᖑᔪᓐᓇᕐᓂᖏᑕ ᒫᓐᓇ ᖃᐅᔨᓇᓱᐋᖅᑕᐅᔪᓂ ᐊᒻᒪᓗ 
ᐊᖏᖅᑕᐅᒐᔭᕐᓗᑎᒃ ᑲᑎᒪᔨᓅᖅᑕᐅᔪᓐᓇᖅᓯᓗᑎᒃ ᐊᑐᖅᑎᓪᓗᒍ ᐃᓕᖅᑯᓯᖓ ᐱᖁᔨᕗᖔᕈᑎᐅᑉ, ᓈᒪᒃᓴᖏᓐᓂᐅᑉ ᐊᒻᒪᓗ 
ᑐᒃᓯᕋᐅᑎᑦ ᖃᓄᐃᓘᖁᔭᐅᖕᒪᖔᕐᒥᒃ. 

ᑭᐅᔾᔪᑎᖓᑦ ᐃᒪᕕᑦ ᐊᒡᒍᐊᓂ ᐅᑯᓄᖓ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᐱᖅᑯᑎᖓᓄᑦ, ᓱᖕᒪᑦ 
ᐅᖃᓪᓚᐅᑎᖃᒃᓯᓐᓈᕈᑎᖓᑦ ᑭᓱᖁᑎᑦ ᐊᓯᕈᒃᑕᐅᔪᒥᓂᐅᖕᒪᖓᑦ ᑕᐃᒪᖓᓂᑦ ᓄᕕᐱᕆ 2019-ᒥᑦ PH, ᐅᖃᓚᐅᕐᒪᑕ ᑕᒃᑯᐊ ᐱᖓᓱᑦ 
ᐃᓚᒃᑲᓐᓂᖏᓐᓂᑦ ᑎᑎᕋᒃᓯᒪᔪᖁᑎᑦ ᐊᑑᑦᑎᖃᑦᑎᐋᓂᖏᑦ ᐱᔾᔪᑎᒋᓪᓗᒍ: 

ᑕᒪᓐᓇᐅᑎᓪᓗᒍ ᐱᔭᐅᔭᕆᐊᖃᕐᓂᖓ ᓴᓇᔭᒃᓴᐅᑉ ᓇᓗᓇᐃᖅᑕᐅᓂᖓᑕ ᐃᓕᖅᑯᓯᖅᑖᕆᔭᐅᓪᓚᕆᖕᒪᑦ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᕙᑎᓕᕆᓂᕐᒥᑦ ᖃᐅᔨᓇᓱᐊᖅᓯᓂᕐᒧᑦ ᐱᓕᕆᓂᖅ, ᐃᒪᕕᑦ 
ᐊᒡᒍᐊᓂ ᐃᓕᓴᖅᓯᓚᐅᕐᒪᑕ ᐱᔾᔪᑎᒃᓴᖃᑦᑎᐋᑐᐃᓐᓇᕐᓂᐅᓚᐅᖏᒻᒪᑦ, ᑭᓯᐊᓂ ᐱᔭᐅᔭᕆᐊᖃᓪᓚᕆᓚᐅᕐᒪᑦ, 
ᐱᔭᐅᓇᓱᐋᕐᓗᓂ ᐊᒃᓲᓂᖅᓴᖅ ᑐᑭᓯᐋᑦᑎᐋᕐᓂᖅᓴᐅᓂᖅ ᑐᒃᓯᕋᐅᑎᓕᐅᖅᓯᒪᔪᑉ ᑮᓇᐅᔭᑎᒍ 
ᖃᓄᐃᓕᖓᓂᕆᔭᖏᓐᓂ. ᐅᓂᒃᑳᓕᐊᖑᓯᒪᔪᖅ ᐱᐅᓛᖑᓪᓗᓂ ᐃᓱᓕᔾᔪᑎᖃᕐᒪᑦ ᑖᓐᓇ ᐅᔭᕋᒡᓂᐋᕐᕕᒃ 
ᑖᓐᓇᐅᓪᓗᓂ ᑮᓇᐅᔭᖅᑖᕐᓗᐊᖃᑦᑕᕈᓐᓇᕐᒪᑦ, ᐊᒻᒪᓗ ᖃᓄᐃᑦᑐᑐᐃᓐᓇᐃᑦ ᑮᓇᐅᔭᑎᒍ 
ᐱᓕᕆᐊᕆᓇᓱᒋᐋᓕᑦ ᓵᙵᔭᐅᔪᑦ ᐹᐸᓐᓛᒃᑯᑦ ᓴᕕᕋᔭᒃᓴᒥᑦ ᐅᔭᕋᒡᓂᐋᕕᖓᑕ ᑎᒥᖁᑕᓂᑦ (BIMC) 
ᓴᖅᑭᔮᖅᑎᑦᑎᖕᒪᑦ ᐱᐅᓈᖏᓐᓂᖏᓐᓂᑦ ᑮᓇᐅᔭᑎᒍ ᐃᓱᒪᓕᐅᕈᑎᖃᕐᓂᖏᓐᓂᑦ−ᒪᑯᓄᖓ 
ᑐᑭᓯᓇᕈᑎᒋᓗᒋᑦ, ᐃᓱᒪᓕᐅᕈᑕᐅᔪᑦ ᐊᑐᕈᒫᕐᓂᐊᖅᑐᓕᐅᕐᓂᒧᑦ ᐊᒃᓲᓂᖅᐸᖅ ᐋᖅᑭᒃᓱᖅᓯᒪᓂᖏᓐᓂ 
ᒪᑯᓄᙵᖓᔪᑦ ᓱᓕ−ᐊᖏᖅᑕᐅᓚᐅᖏᑦᑐᓄᑦ ᐱᓕᕆᒋᐊᕐᓂᖅ 2 ᐱᓕᕆᐊᖑᓂᖏᓐᓄᑦ. ᑖᒪᓐᓇ 
ᐊᑭᓕᖅᓱᐃᓂᖅ ᓇᓗᓇᐃᔭᖅᑕᐅᓯᒪᕗᖅ ᐅᑯᓇᓂ ᐹᐸᓐᓛᓐᑯᑦ 2018-ᒥ ᖃᐅᔨᒪᓇᖅᓯᑎᑦᑎᔪᑎᑦ 
ᐱᔭᒃᓴᐅᑎᑕᐅᔪᑦ ᓇᓗᓇᐃᖅᓯᔪᑕᐅᓇᓱᐋᕐᓗᑎᒃ (ᑎᑎᕋᒃᓯᒪᔪᒃᑯᕕᖕᒨᖅᑕᐅᕋᑖᓚᐅᑐᖅ ᐅᑯᓄᖓᖅᑕᐅᓗᑎᒃ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐱᓕᕆᐊᖑᓂᖏᓐᓄᑦ), ᐊᒻᒪᓗ ᑕᐅᕗᖓᒃᑲᓐᓂᖅ 
ᓇᓗᓇᐃᖅᑕᐅᓪᓗᑎᒃ ᐊᒥᓲᓂᖏᑎᒍ ᑎᑎᕋᒃᓯᒪᔪᖁᑎᑦ ᒫᓐᓇᕋᑖᖅ ᖃᐅᔨᓇᓱᐊᖅᑕᐅᓚᐅᖅᑐᓂᒃ ᐅᑯᓇᖓᑦ 
ᐃᒪᕕᑦ ᐊᒡᒍᐊᓂᑦ. ᑕᒪᒃᑯᐊ ᐱᖃᓯᐅᔾᔨᖕᒪᑕ ᐊᒥᐊᓕᒃᑲᐃᑦ ᓄᓇᖓᓐᓂ ᖄᖓᓂ ᐃᖏᕐᕋᔪᓕᕆᓂᕐᒧᑦ 
ᑲᑎᒪᔨᓂᑦ ᓄᓇᓯᐅᑎᑯᑕᓄᑦ ᐱᓂᕐᓗᒃᑕᐃᓕᒪᓂᕐᒧᑦ ᐊᖏᖃᑎᒋᒍᑎᑦ ᑕᐃᑦᓱᒪᓂ ᓯᑎᐱᕆ 2017-ᒥᑦ 
(ᑕᐃᑦᓱᒪᓂᓪᓗᐋᐸᓗᒃ ᐊᕐᕈᒍ ᓯᕗᓂᖓᓂ ᐱᓕᕆᒋᐊᕐᓂᖅ 2 ᐃᓱᓕᔪᑖᓂᑦ ᐊᕙᑎᐅᑉ ᐊᒃᑐᖅᑕᐅᓂᖓᓄᑦ 
ᐅᖃᐅᓯᖃᒃᓯᒪᔪᑦ [FEIS] ᐅᐃᒍᖓ ᐊᒡᓛᑦ ᐱᔭᒃᓴᐅᓕᖅᑎᑕᐅᓚᐅᕐᒪᑦ) ᐋᕿᒃᓱᐃᓗᓂ ᓂᐅᕕᕐᓂᕐᒥᑦ 
ᑕᓪᓕᒪᓂᑦ ᓄᓇᓯᐅᑎᑯᑖᕈᑎᓂᒃ, ᐃᓚᒋᔭᐅᓗᑎᒃ ᒪᕐᕈᒃ ᐊᑭᓖᑎᑦᑎᓇᓱᐋᕈᑕᐅᔪᒃ ᑐᓂᔭᐅᓯᒪᓪᓗᑎᒃ ᓄᓇᕗᑦ 
ᐃᖃᒃᑐᐃᔨᒃᑯᓐᓄᑦ ᓇᓗᓇᐃᖅᓯᓪᓗᑎᒃ ᒪᕐᕉᖕᓂᒃ ᑳᓐᑐᕌᒍᑏᖕᓂᒃ ᐱᒋᐊᖅᓯᒪᔪᖕᓂᒃ ᓯᑎᐱᕆ 2017-ᒥ 
ᐊᒻᒪᓗ ᔪᓚᐃ 2019-ᒥ (ᐊᑭᖃᓪᓗᐋᕐᓗᑎᒃ $248 ᒥᓕᐊᓐᓂᒃ ᐊᒻᒪᓗ $83 ᒥᓕᐊᓐᓂᒃ, ᐃᒻᒥᒃᑰᖓᓗᑎᒃ) 
ᑐᕌᖓᓗᑎᒃ ᐋᖅᑭᒃᓱᖅᓯᒪᓂᕐᒧᑦ ᐅᑯᓇᓂ ᐱᓕᕆᒋᐊᕐᓂᖅ 2. ᖃᐅᔨᒪᒋᐊᕋᒃᓴᑦᑎᐊᕙᐅᖕᒪᑦ ᑕᒪᓐᓇ 
ᐊᑭᓖᑎᑦᑎᓇᓱᐊᕐᓂᖅ ᐃᖃᒃᑐᐃᕕᒃᑯᑦ ᐸᓯᒃᓯᕈᑕᐅᖕᒪᑦ ᑕᒪᒃᑯᓂᖓ ᑭᓱᖁᑎᓂᑦ ᐊᒻᒪᓗ ᐱᓕᕆᔾᔪᑎᓂᑦ 
ᓂᐅᕕᐊᖑᓚᐅᕐᓂᖏᓐᓄᑦ ᐊᒻᒪᓗ ᐃᖃᓇᐃᔭᖑᓪᓗᑎᒃ ᐊᖅᑯᑎᖏᑦ ᓄᓇᓯᐅᑎᑯᑕᑦ ᐅᐃᒍᖓ−ᑐᕌᒐᔪᖅ 
ᐱᓕᕆᐊᖑᓂᖓᓄᑦ ᐱᒋᐊᖅᑕᐅᓚᐅᖅᑐᓂᑦ ᑭᖑᓂᑦᑎᐋᑐᐃᓐᓇᖓᒍᑦ ᐹᐸᓐᓛᒃᑯᑦ ᓴᕕᕋᔭᒃᓴᒥᑦ 
ᐅᔭᕋᒡᓂᐋᕕᖏᑕ ᑎᒥᖁᑕᓄᑦ (BIMC) ᐊᒻᒪᓗ ᐱᓕᕆᐊᖁᑎᓕᖕᓄᑦ ᐱᓕᕆᖃᑕᐅᔪᓄᑦ 
ᑳᓐᑐᕌᒍᑎᑖᓚᐅᖅᑐᓄᑦ. 

5) ᐃᓂᒃᓴᖃᒃᑎᑕᐅᓂᖓ ᓈᒪᒃᓴᖏᓐᓂᖓ ᒥᑦᑎᒪᑕᓕᖕᒥ ᐊᖑᓇᓱᐊᖅᑎᓕᕆᔨᒃᑯᑦ ᐃᖃᓇᐃᔭᕐᕕᖁᑎᖓᑕ ᑐᒃᓯᕋᕐᒪᑕ 
ᑐᓂᓯᔪᒪᓪᓗᑎᒃ ᐊᔾᔨᒌᖏᑦᑐᓂᑦ ᐅᖃᓕᒫᒐᓕᐊᖑᓯᒪᔪᓂᑦ ᑕᑯᒃᓴᐅᑎᑦᑎᑕᐅᓗᓂ 63 (ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦ ᑎᑎᖅᑲᐃᑦ ᓇᓗᓇᐃᒃᑯᑖᑕ ᓈᓴᐅᑖ: 332990), ᑕᑯᒃᓴᐅᑎᑦᑎᔪᑎ 64 (ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
ᑎᑎᖅᑲᐃᑦ ᓇᓗᓇᐃᒃᑯᑖᑕ ᓈᓴᐅᑖ. 332991) ᑕᑯᒃᓴᐅᑎᑦᑎᔪᑎ 65 (ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᖅᑲᐃᑦ 
ᓇᓗᓇᐃᒃᑯᑖᑕ ᓈᓴᐅᑖ: 332993), ᑕᑯᒃᓴᐅᑎᑦᑎᔪᑎ 66 (ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᖅᑲᐃᑦ 

ᓇᓗᓇᐃᒃᑯᑖᑕ ᓈᓴᐅᑖ: 332992), ᐊᒻᒪᓗ ᑕᑯᒃᓴᐅᑎᑦᑎᔪᑎ 67 (ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᖅᑲᐃᑦ 
ᓇᓗᓇᐃᒃᑯᑖᑕ ᓈᓴᐅᑖ: 332989), ᕙᐸᓐᓛᓐᑯᓐᓃᖓᖅᑐᖅ ᓴᕕᕋᔭᒃᓴᒥ ᐅᔭᕋᖕᓂᐊᕐᕕᒃ ᑯᐊᐳᕆᓴᒃᑯᓐᓂᑦ (333172); 

ᒫᔾᔨ 23, 2021-ᒥ ᐹᐸᓐᓛᓐᑯᑦ ᑐᓂᓯᓚᐅᕐᒪᑕ ᑭᐅᔾᔪᑎᓂᑦ (ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᓯᒪᔪᖁᑎ 
ᓇᓗᓇᐃᒃᑯᑎᖓᑕ ᓈᓴᐅᑖ: 333179) ᓴᒃᑯᐃᔪᑕᐅᓪᓗᑎᒃ ᐱᓕᕆᐊᕆᔪᒪᔭᖏᓐᓂᑦ ᑎᑎᕋᒃᑕᐅᓯᒪᔪᒃᑯᕕᖕᒨᖅᑕᐅᓪᓗᑎᒃ ᐃᓘᓐᓇᑎᒃ 
ᑕᒪᒃᑯᐊ ᑕᑯᒃᓴᐅᑎᑦᑎᔪᑎᑦ ᐃᒪᐃᓕᖓᓪᓗᑎᒃ: 

2. ᑭᖑᓂᖓᒍᑦ ᐃᓱᒪᒃᓴᖅᓯᐅᕈᑕᐅᓚᐅᖅᑎᓪᓗᒋᑦ ᑎᑎᕋᒃᓯᒪᔪᖁᑎᑦ, ᐹᐸᓐᓛᓐᑯᑦ ᐱᔪᒪᓕᓚᐅᕐᒪᑕ 
ᐱᑎᑕᐅᔾᔪᑎᒋᕋᑖᓚᐅᖅᑕᖏᓐᓂᑦ ᓇᓕᖃᖏᓐᓂᑦ ᑕᑯᒃᓴᐅᑎᑦᑎᔪᑎᑦ 63, 64 ᐊᒻᒪᓗ 66 ᓯᑎᐱᕆ 2020-ᒥ 
ᐋᖅᑭᑦᑎᐊᖅᓯᒪᔭᕆᐊᓕᑦ ᑲᑎᒪᓂᕐᒥ; ᑕᐃᒪᐃᒃᑲᓗᐋᖅᑎᓪᓗᒍ, ᐹᐸᓐᓛᓐᑯᑦ ᓯᕗᓂᖓᒍᑦ 
ᕿᒥᕐᕈᓚᐅᕐᓂᖏᒻᒪᑕ ᑕᑯᒃᓴᐅᑎᑦᑎᔪᑎᓂᑦ 65 ᐊᒻᒪᓗ 67. 

3. ᐹᐸᓐᓛᓐᑯᑦ ᓈᒪᒃᓴᖏᔾᔪᑎᖃᖏᒻᒪᑕ ᐱᒋᐊᖅᑕᐅᓂᖏᓐᓂᑦ ᑕᑯᒃᓴᐅᑎᑦᑎᔪᑎᑦ 63-67. ᑭᐅᔾᔪᑕᐅᓗᑎᒃ 
ᒪᕐᕉᖕᓄᒃ ᓄᑖᖕᓄᒃ ᑎᑎᕋᒃᓯᒪᔪᖁᑏᖕᓄᒃ, ᑕᑯᒃᓴᐅᑎᑦᑎᔪᑏᒃ 65 ᐊᒻᒪᓗ 67: 

(a) ᐹᐸᓐᓛᓐᑯᑦ ᑐᓂᓯᓯᒪᓕᕐᒪᑕ ᐋᖅᑭᒃᑎᐊᖅᓯᒪᔭᕆᐋᓕᒃᑯᑦ ᕿᒥᕐᕈᔭᐅᔪᓂᑦ ᐅᑯᓄᖓᕐᓗᒋᒃ 
ᑕᑯᒃᓴᐅᑎᑦᑎᔪᑎ 67 − “ᐳᓪᓕᕐᓇᖏᓐᓂᖓᑕ ᖁᕝᕙᓯᖏᓂᖏᑦ ᕿᓚᓗᒐᕐᓂ (ᐊᓪᓚᖑᐊᑦ) ᒪᒃᑖᖏᓐᓂᑦ 
ᑕᐅᕙᖓᑦ 2000-2019” ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᓯᒪᔪᖁᑎ ᓇᓗᓇᐃᒃᑯᑎᖓᑕ 
ᓈᓴᐅᑖ 332989) ᐃᓚᒋᔭᐅᓪᓗᑎᒃ ᑎᑎᕋᒃᓯᒪᔭᑦ ᑭᐅᔾᔪᑎᓄᑦ ᐊᐱᖅᑯᑎᒋᔭᐅᔪᓄᑦ ᑐᓂᔭᐅᓚᐅᖅᑐᓄᑦ ᒫᔾᔨ 
22, 2021-ᒥ. ᑖᓐᓇ ᕿᒥᕐᕈᓂᖅ ᐱᖃᓯᐅᑎᔭᐅᓯᒪᕗᖅ ᐅᑯᓇᓂᓪᓗᓂ CR-5, ᑐᓂᔭᐅᖃᓯᐅᑎᔪᖅ 1: 
ᒍᐅᓪᑐᕐ ᕿᒥᕐᕈᓂᕐᒧᑦ ᑎᑎᕋᒃᓯᒪᕕᖓ ᒪᑯᓂᖓ ᐳᓪᓕᕐᓇᖏᓐᓂᖓᑕ ᖁᕝᕙᓯᖏᓐᓂᑦ ᕿᓚᓗᖔᕐᓂ 
(ᒪᒃᐱᒐᖅ 218/339). 

(b) ᐹᐸᓐᓛᓐᑯᑦ ᑎᑎᕋᓚᐅᕐᒪᑕ ᓇᐃᑐᐋᓗᖕᓂᑦ ᑭᐅᔾᔪᑎᓂᑦ ᐅᑯᓄᖓ ᑕᑯᒃᓴᐅᑎᑦᑎᔪᑎ 65 − 
“ᐱᑕᖃᕐᓂᖏᓐᓂᑦ ᓴᕕᕋᔭᕈᔪᐃᑦ ᐊᒻᒪᓗ ᐱᑕᖃᐃᓐᓇᓱᑦ ᐱᕈᕐᓂᑯᒥᓂᑦ ᓱᕈᕐᓇᖅᑐᑦ ᑕᕝᕙᓂᑦᑕᐃᓐᓈᖅᑐᑦ 
ᕿᓚᓗᒐᕐᓂ ᑕᓯᐅᔭᕐᒦ” (ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᓯᒪᔪᖁᑎ ᓇᓗᓇᐃᒃᑯᑎᖓᑕ 
ᓈᓴᐅᑖ 332993). 

6) ᐃᓂᒃᓴᓕᐅᖅᑕᐅᓂᖏᑦ ᓈᒪᒃᓴᖏᓐᓂᕐᒧᑦ ᑭᖑᕙᓯᒃᑐᑦ−ᑐᓂᔭᐅᔪᑦ ᐅᖃᓪᓚᐅᑎᖃᒃᓯᓐᓇᕈᑎᑦ ᐱᓕᕆᔾᔪᑎᖓ ᐃᒪᕕᒃ 
ᐅᑭᐅᖅᑕᖅᑐᕐᒥ ᕙᐸᓐᓛᓐᑯᓃᖓᖅᑐᑦ ᓴᕕᕋᔭᒃᓴᒥᑦ ᐅᔭᕋᖕᓂᐊᕐᕕᒃ ᑯᐊᐳᕆᓴᒃᑯᓐᓂᑦ (333173); ᐊᒻᒪᓗ 

ᑭᐅᔪᑕᐅᔪᖃᓚᐅᖏᑦᑐᑦ ᐱᔭᐅᔪᓂᑦ ᐹᐸᓐᓛᓐᑯᓐᓃᖓᖅᑐᓂᑦ ᐃᑲᔪᖅᓱᐃᔪᓂᑦ ᑖᑦᓱᒥᖓ ᓈᒪᒃᓴᖏᓐᓂᕐᒥᑦ. 

7) ᑐᓴᖅᑎᑦᑎᒍᑎ ᐱᖁᔨᕗᖔᕈᑎᒥᑦ ᐅᕙᓐᖓᑦ ᒥᑦᑎᒪᑕᓕᒃ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ (MHTO) ᐱᔾᔪᑎᖓ: 
ᐃᓚᒋᐊᖅᑕᐅᓂᖓ ᐱᕕᒃᓴᖃᒃᑎᑕᐅᓂᐅᑉ ᐱᔭᐅᑎᑦᑎᓂᐋᕐᓗᓂ ᑎᑎᕋᒃᓯᒪᔪᓂᑦ ᐊᐱᖅᑯᑎᓂᑦ ᐅᓪᓗᓕᖅᑕᐅᓯᒪᔪᓂᑦ 
ᕕᕗᐊᕆ 10, 2021 (ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᓯᒪᔪᖁᑎ ᓇᓗᓇᐃᒃᑯᑎᖓᑕ ᓈᓴᐅᑖ 333177). 

ᑕᒪᐃᑎᒍᑦ ᐱᓪᓗᐊᑕᐃᑦ ᐊᑐᖅᑕᐅᔪᓐᓇᖅᑐᑦ ᖃᐅᔨᓇᓱᐋᖅᑎᑕᐅᔪᓄᑦ ᐃᓱᒪᒃᓴᖅᓯᐅᕈᑎᒋᓂᐋᕐᓗᓂᒋᑦ ᐱᖁᔨᕗᖔᕈᑎᑦ, 
ᓈᒪᒃᓴᖏᔾᔪᑎᑦ ᐊᒻᒪᓗ ᑐᒃᓯᕋᐅᑎᑦ ᐱᓕᕆᔾᔪᓯᕐᒥᑦ ᐱᓕᕆᖁᔨᔪᑎᑦ 

 
ᑖᒃᑯᓇᓂ ᖃᐅᔨᓇᓱᐋᖅᑎᑕᐅᔪᑦ ᐃᓱᒪᒃᓴᖅᓯᐅᕈᑎᒋᔭᖏᑦ ᐱᓕᕆᐊᖑᓯᒪᖏᑦᑐᑦ ᐱᖁᔨᕗᖔᕈᑎᑦ, ᓈᒪᒃᓴᖏᔾᔪᑎᑦ ᐊᒻᒪᓗ 
ᑐᒃᓯᕋᐅᑎᑦ ᐱᓕᕆᔾᔪᓯᕐᒥ ᐱᓕᕆᖁᔨᔪᑎᑦ, ᖃᐅᔨᓇᓱᐋᖅᑎᑕᐅᔪᑦ ᐃᓱᒪᒃᓴᖅᓯᐅᕈᑎᖃᓚᐅᕐᒪᑕ ᒪᑯᓂᖓ ᑕᒪᐃᑎᒍᑦ 
ᐊᑐᖅᑕᐅᔪᓐᓇᖅᑐᓂᑦ ᐱᓪᓗᐋᑕᕐᓂᑦ: 
 

 ᐊᓯᕈᒃᑕᐅᔪᓐᓇᕐᓗᑎᒃ ᒪᑯᓄᖓᑐᐋᖅ ᐱᓯᒪᔭᐅᔭᕆᐊᖃᒃᑎᑕᐅᔪᓄᑦ ᐱᓕᕆᔾᔪᑎᖓᒍᑦ ᐋᔾᔨᒌᒃᑎᑦᑎᓂᐅᑉ ᐊᒻᒪᓗ 
ᒪᓕᒃᐸᓪᓕᐋᓗᑎᒃ ᑐᕌᖓᔪᓂᑦ ᐃᓄᐃᑦ ᐅᖃᓪᓚᒍᓯᒃᑰᖓᔪᑦ ᐱᖅᑯᓯᖏᑎᒍ, ᓴᕐᕋᒃᓯᒪᖏᒻᒪᑦ ᐱᓕᕆᐊᖑᔪᓐᓇᐃᓐᓇᖅᖢᓂᓗ 
ᑲᑎᒪᔨᓂᑦ ᐃᓱᒪᓕᐅᕈᑎᖃᕐᓂᐋᕐᓗᑎᒃ ᐱᓕᕆᔾᔪᓯᐅᒐᔭᖅᑐᒥᒃ, ᐱᓕᕆᐊᖑᓂᖓᓄᑦ ᐊᒻᒪᓗ ᐱᓕᕆᔾᔪᓯᕐᒥᑦ ᑕᐃᒃᑯᓂᖓ 
ᐱᐅᓚᖑᓗᑎᒃ ᐋᖅᑭᑦᑎᐋᕈᑎᔪᓐᓇᖅᑐᓂᑦ ᐃᒻᒥᒃᑰᖓᔪᓂᑦ ᖃᓄᐃᓘᕈᑕᐅᔪᓄᑦ ᑕᒪᒃᑯᓂᖓ ᖃᐅᔨᓇᓱᐋᖅᑕᐅᔭᕆᐊᓕᖕᓂᑦ, 
ᐊᒻᒪᓗ ᑲᑎᒪᔨᑦ ᐱᓕᕆᔪᓐᓇᕐᓂᖃᕐᒪᑕ ᐃᓱᒪᓕᐅᕈᑎᖃᕈᓐᓇᓗᑎᒃ ᐊᑲᐅᙱᓕᐅᕈᑎᓂᑦ ᓲᕐᓗ ᒪᑯᓂᖓ ᐃᒫᖑᒃᐸᑕᓗᓂ 
ᐊᐱᖅᑯᑎᑦ ᑎᑎᕋᒃᓯᒪᔭᕆᐋᖃᕐᓗᑎᒃ ᐅᕝᕙᓗᓂᑦ ᐋᖅᑭᒃᓯᒪᓗᑎᒃ ᐅᖃᓪᓚᐅᑎᒋᔭᐅᓗᑎᒃ, ᐃᒫᖑᒃᐸᑕᓗᓂᑦ 
ᐊᐱᖅᓱᖅᑕᐅᑲᓐᓂᖃᑦᑕᕐᓗᑎᒃ ᐱᓕᕆᐊᖑᔪᓐᓇᖅᑎᑕᐅᔪᓐᓇᕐᒪᑕ, ᓂᕈᐊᖅᑕᐅᓗᓂ ᐋᖅᑭᒃᓱᖅᓯᒪᓂᖓ, 
ᐱᓕᕆᒋᐋᓕᕐᕕᒋᔭᖏᓐᓂᑦ ᐊᒻᒪᓗ ᑲᑎᒪᔾᔪᑎᓴᐃᑦ ᑲᑎᒪᔨᑦ ᑲᑎᒪᓂᖏᓐᓄᑦ; 

 ᐱᓕᕆᖃᑎᒋᑦ ᐱᔪᓐᓇᖅᑎᑕᐅᖕᒪᑕ ᐊᔾᔨᒋᒃᑎᑕᐅᓂᕐᒥᑦ ᐱᓕᕆᐊᖑᓂᕐᒥ, ᑭᓯᐊᓂ ᐊᔾᔨᒋᒃᑎᑕᐅᓗᑎᒃ ᐱᓕᕆᓃᑦ 
ᐋᖅᑭᒍᑎᑦᑎᔪᐃᓐᓇᖏᒻᒪᑕ ᐃᓘᓐᓇᖏᓐᓂᒃ ᐱᓕᕆᖃᑎᒋᑦ ᐱᔪᒪᖔᖅᑕᖏᓐᓂᑦ ᐅᕝᕙᓗᓂᑦ ᐱᔪᒥᓇᖅᑐᓂᑦ 
ᐱᓕᕆᓂᐅᔪᓂᑦ; 

 ᐱᓕᕆᐊᖑᓂᖓᓂ, ᐱᓕᕆᓂᖅ ᐊᒻᒪᓗ ᐱᓕᕆᔾᔪᓯᐅᑦ ᐃᓱᒪᓕᐅᕈᑕᐅᓂᖏᑦ ᑲᑎᒪᔨᓂᑦ, ᑲᑎᒪᔨᑦ 
ᐋᖅᑭᑦᑎᐋᖅᓯᔭᕆᐊᖃᕐᒪᑕ ᐃᓱᒪᒃᓴᖅᓯᐅᕈᑕᐅᔪᓂᑦ ᓲᕐᓗ ᒪᑯᓂᖓ ᑲᑎᒪᔨᑦ ᐱᓕᕆᐊᕆᔪᒪᔭᖏᓐᓂᑦ ᐱᓕᕆᑎᓪᓗᒋᑦ 
ᑲᑎᒪᑎᑦᑎᓂᐅᔪᓂ, ᐱᔪᓐᓇᕐᓂᕆᔭᐅᔪᓂᑦ ᐱᓕᕆᖃᑎᒌᓂᑦ ᐊᔾᔨᒌᒃᑎᑕᐅᓗᑎᒃ ᐊᒻᒪᓗ ᐊᑐᖅᑕᐅᔪᓐᓇᕐᓗᑎᒃ 
ᐱᖁᑎᓕᕆᓂᑦ ᐊᒻᒪᓗ ᐊᑑᑎᖃᑦᑎᐋᖅᑐᑦ ᑭᒡᓕᓕᕝᕖᑦ; 

 ᑲᑎᒪᔨᑦ ᐃᓱᒪᒃᓴᖅᓯᐅᕈᑎᖃᕆᐊᖃᒃᑎᑕᐅᖕᒪᑕ ᒪᑯᓂᖓᑐᐋᖅ ᑭᓱᖁᑎᓂᑦ ᑕᐃᒃᑯᓂᖓ “ᐊᑑᑎᖃᑦᑎᐋᖅᑐᓂᑦ” ᐊᒻᒪᓗ 
“ᑭᓱᖁᑎᓂᑦ” ᖃᐅᔨᓴᖅᓯᓂᕐᒨᖓᔪᓂᑦ, ᐊᒻᒪᓗ ᐃᓱᒪᓕᐅᕈᑎᓂᒃ ᐃᒫᖑᒃᐸᑕᓗᓐᓂᑦ ᑐᓴᐅᒪᔾᔪᑎᒃᓴᑦ ᓈᒻᒪᒃᑲᓗᐊᕐᒪᖔᑕ 
ᑕᒪᒃᑯᓄᖓ ᐱᔭᐅᔭᕆᐊᓕᖕᓄᑦ, ᑲᑎᒪᔨᑦ ᐃᓱᒪᒃᓴᖅᓯᐅᕈᑎᖃᓱᖑᒪᑕ ᐃᒪᖑᒐᓗᐋᕐᒪᖔᑕᓗᓂᑦ: 

o ᓱᓕᔪᑦ ᑖᒃᑯᐊ ᑐᒃᓯᕌᐅᑎᒋᔭᐅᔪᑦ ᑭᓱᖁᑎ ᐋᖅᑭᒃᓯᓇᓱᐊᕈᑕᐅᒐᔭᖅᑐᑦ ᐱᔭᐅᔭᕆᐊᖃᓪᓚᕆᒋᐋᖃᕐᒪᑕ 
ᐅᕝᕙᓗᓂᑦ ᐃᑲᔪᕈᓐᓇᑦᑎᐋᕐᓗᑎᒃ ᑲᑎᒪᔨᓂᑦ ᐱᓕᕆᐊᖑᓇᓱᐋᕐᓂᖏᓐᓂᑦ ᐱᓕᕆᐊᖑᓇᓱᐊᖅᑐᑦ 
ᐊᑲᐅᙱᓕᐅᕈᑎᓂ. ᐃᓱᒪᓕᐅᕈᑎᖃᕐᓂᕐᒥ ᑕᐃᒫᖑᒃᐸᓪᓗᓂᑦ ᐅᕝᕙᓗᓂᑦ ᓱᓕᔫᖏᑉᐸᑕ ᐱᔭᐅᔭᕆᐊᖃᕐᒪᑕ 
ᐅᕝᕙᓗᓂᑦ ᐃᑲᔪᕈᓐᓇᑦᑎᐋᖅᐸᑕ, ᑲᑎᒪᔨᑦ ᐃᓱᒪᒃᓴᖅᓯᐅᕈᑎᖃᕐᓂᐋᕐᒪᑕ ᓇᖕᒥᓂᖅ ᐱᓕᕆᑦᑎᐋᕈᓐᓇᕐᓂᕐᒥᖕᓂᒃ 
ᐱᓕᕆᐊᖑᓇᓱᐋᖅᑐᒥ. 

 ᖃᐅᔨᓇᓱᐊᕐᓂᐋᕐᓗᒋᑦ ᐊᑑᑎᖃᒃᑎᐋᕐᓂᖏᑦ ᖃᐅᔨᓇᓱᐋᖅᑕᐅᑎᓪᓗᒋᑦ ᑲᑎᒪᔨᑦ ᐃᓱᒪᒃᓴᖅᓯᐅᕈᑎᖃᓱᖑᒪᑕ 
ᐃᒫᖑᒃᐸᑕᓗᓂ ᑐᓴᐅᒪᔾᔪᑎᒃᓴᖅ ᐱᔭᐅᑎᑕᐅᔪᖅ: 

o ᐃᓗᐊᓂᒃᑲᓗᐋᕐᒪᖓᑦ ᑎᑭᐅᒪᔭᖓᑕ ᓴᓇᔭᒃᓴᖁᑎᐅᑉ ᖃᐅᔨᓇᓱᐋᖅᑕᐅᔪᑦ; 
o ᐱᓕᕆᐊᖃᕋᓱᐋᕐᒪᑦ ᐱᔭᐅᑐᓐᓇᕆᐊᖃᕐᓂᖏᓐᓂᑦ ᐆᒪᔪᕋᓚᓕᕆᓂᕐᒨᖓᔪᑦ ᐊᒻᒪᓗ 

ᐃᓅᖃᑎᒋᑦ−ᒪᑭᒪᓇᓱᐊᕈᑎᖏᓐᓅᖓᔪᑦ ᐊᒃᑐᐃᓂᖏᑦ ᓴᓇᔭᒃᓴᐅᑉ ᖃᐅᔨᓇᓱᐋᖅᑕᐅᔪᑉ; ᐊᒻᒪᓗ 
o ᐃᓗᐊᓂᒻᒪᑦ ᑎᑭᐅᒪᔭᖓᑕ ᐃᓱᒪᒃᓴᖅᓯᐅᕈᑕᐅᓂᖏᑕ ᐆᒪᔪᕋᓚᓕᕆᓂᕐᒨᖓᔪᑦ ᐊᒻᒪᓗ 

ᐃᓅᖃᑎᒋᑦ−ᒪᑭᒪᓇᓱᐊᕈᑎᖏᓐᓅᖓᔪᑦ ᐊᒃᑐᐃᓂᖏᑦ ᑖᒃᑯᐊ ᑲᑎᒪᔨᑦ ᐱᓕᕆᔪᓐᓇᕐᕕᖃᕐᒪᑕ 
ᐃᓱᒪᓕᐅᕈᑎᖃᕈᓐᓇᕐᓗᑎᒃ. 

 
ᖃᐅᔨᓇᓱᐋᖅᑎᑕᐅᔪᑉ ᐃᓕᖁᓯᖓ ᐱᒋᐊᖅᑕᐅᓚᐅᖏᑦᑐᓂᑦ ᐱᖁᔨᕗᖔᕈᑎᓂᑦ, ᓈᒪᒃᓴᖏᔾᔪᑎᓂᑦ ᐊᒻᒪᓗ ᑐᒃᓯᖃᐅᑎᓂᑦ 

ᐱᓕᕆᔾᔪᓯᕐᓂᑦ ᐊᔪᕆᒃᓯᐅᔾᔨᔾᔪᑎᓂᑦ 

ᑭᖑᓂᖓᒍᑦ ᖃᐅᔨᓇᓱᒃᑕᐅᓚᐅᖅᑎᓪᓗᒋᑦ ᐃᓗᓐᓇᑎᒃ ᐱᓕᕆᖃᑕᐅᔪᑦ ᑐᓂᓚᐅᖅᑕᖏᑦ ᐊᒻᒪᓗ ᑕᒪᐃᑎᒍᑦ ᐊᑐᖅᑕᐅᔪᓐᓇᖅᑐᑦ 
ᐱᓪᓗᐊᑕᐃᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᓱᒪᓕᐅᖅᑎᖏᑦ ᖃᐅᔨᓇᓱᐋᖅᑎᑕᐅᔪᑦ ᐱᔭᐅᑎᓚᐅᕐᒪᑕ ᒪᑯᓂᖓ 
ᐃᓕᖁᓯᖏᓐᓂᑦ ᐱᒋᐊᖅᑕᐅᓚᐅᖏᑦᑐᑦ ᐱᖁᔨᕗᖔᕈᑎᑦ, ᓈᒪᒃᓴᖏᔾᔪᑎᑦ ᐊᒻᒪᓗ ᑐᒃᓯᖃᐅᑎᑦ ᐱᓕᕆᔾᔪᓯᖏᓐᓄᑦ ᐱᓕᕆᖁᔨᔾᔪᑎᑦ: 

ᐱᓕᕆᐊᖑᔪᖅ 7: ᑐᒃᓯᕋᕐᓂᖅ ᐃᓚᒋᐊᕈᑎᖓᓂᑦ ᐱᕕᖃᕐᓂᕐᒥᑦ ᐱᔭᐅᑎᑦᑎᓂᕐᒧᑦ ᑎᑎᕋᒃᓯᒪᔪᓂᑦ ᐊᐱᖁᑎᓂᑦ 

ᑖᓐᓇ ᐱᓕᕆᐊᖑᔪᖅ ᐱᓕᕆᐊᖑᓚᐅᕐᒪᑦ ᕕᕗᐊᕆ 17, 2021-ᒥ ᑕᐃᑦᓱᒪᓂ ᑲᑎᒪᔨᑦ ᐊᙱᖏᑎᓪᓗᒋᑦ ᐃᓚᒋᐊᕈᑎᖓᓂᑦ 
ᑐᒃᓯᕌᖑᔪᒥᑦ, ᖃᐅᔨᓪᓗᑎᒃ ᑲᑎᒪᔨᑦ ᐋᖅᑭᑦᑎᐊᖅᓯᓂᕐᒪᑕ ᐊᒥᓱᓂᑦ ᐃᓱᒪᒃᓴᖅᓯᐅᕈᑕᐅᔪᓂᑦ ᐃᓱᒪᓕᐅᕈᑕᐅᖁᓪᓗᒋᑦ ᓈᒪᖕᓂᖏᑦ 
ᐱᒋᐊᕐᕕᒃᓴᓕᐅᖅᑕᐅᓂᖏᑦ ᑕᐅᖅᓰᓂᕐᒧᑦ ᑐᓴᐅᒪᔾᔪᑎᓂᑦ ᐊᒻᒪᓗ ᐱᑕᖃᓚᐅᕐᓇᓂ ᖁᓄᑐᐃᓐᓈᕐᕕᖃᖏᓐᓂᖓᓂᑦ 
ᐊᑐᖅᑕᐅᔪᓐᓇᖁᓪᓗᒍ ᐃᓚᒋᐊᖅᓯᓂᑦ ᐱᔭᕆᒃᓯᒪᕕᐅᖁᔭᐅᔪᒧᑦ. 

ᐱᓕᕆᐊᖑᔪᖅ 1: ᓈᒪᒃᓴᖏᓐᓂᖅ ᑲᑎᒪᔨᑦ ᐃᒫᖑᔭᕆᐋᖃᒃᑎᑦᑎᓂᖏᓐᓄᑦ ᐱᓕᕆᖃᑎᒋᒃᑐᓂᑦ ᑐᓂᓯᖁᓪᓗᒋᑦ 
ᐋᖅᑭᑦᑎᐊᖅᓯᒪᔭᕆᐊᓕᖕᓂᑦ ᐊᐱᖅᑯᑎᓂᑦ ᑎᑎᕋᒃᓯᒪᓗᑎᒃ ᑐᕌᖓᓗᑎᒃ ᐃᒪᕕᐅᑉ ᐊᕙᑎᖓᓄᑦ 

ᑕᐃᑦᓱᒪᓂ ᖃᐅᔨᓇᓱᐋᖅᑎᑕᐅᔪᑦ ᑎᑎᕋᒃᑎᓪᓗᒋᑦ ᑖᑦᓱᒥᖓ ᐱᓕᕆᔾᔪᓯᑦ ᐱᓕᕆᖁᔨᔾᔪᑎᖓᓂᑦ ᐊᑐᖅᑎᓪᓗᒍ 
ᐱᒋᐋᒃᑲᓐᓂᖅᑎᑕᐅᓂᖓ ᐃᓄᓕᒫᓂᑦ ᓈᓚᒋᐊᖅᑎᑦᑎᓯᒪᓂᖅ, ᖃᐅᔨᓇᓱᐋᖅᑎᑕᐅᔪᑦ ᖃᐅᔨᓚᐅᕐᒪᑕ ᑕᓐᓇ ᐱᓗᐊᙳᐊᖅᑐᒥᑦ 
ᐱᓕᕆᔪᓐᓇᖅᑎᑦᑎᖕᒪᑦ ᐅᑯᑎᒎᓇ ᒪᓕᒃᑕᐅᖁᔭᖏᑎᒍ ᐱᓕᕆᔾᔪᓯᐅᑦ ᐊᒻᒪᓗ ᐱᓕᕆᔾᔪᓯᑦ ᐊᔾᔨᒌᒃᑎᑦᑎᓂᖓ ᐅᖃᐅᔾᔪᐃᓯᒪᓇᑎᒃ 
ᑕᒪᒃᑯᐊ ᐊᐱᖅᑯᑎᑦ ᐊᐱᖅᑯᑕᐅᔭᕆᐊᖃᕐᓂᖏᓐᓂᑦ ᐅᖃᓪᓚᒡᓗᑎᒃ. ᖃᐅᔨᓇᓱᐊᖅᑎᑕᐅᔪᑦ ᐊᑐᖅᑕᐅᒃᑲᓐᓂᓕᖅᑎᑦᑎᖕᒪᑦ 
ᐊᐱᖅᓱᓂᕐᒥᑦ ᐊᑐᖅᑎᓪᓗᒍ ᐃᓄᓕᒫᓂᑦ ᓈᓚᒋᐊᖅᓯᒪᑎᑦᑎᓂᖅ ᐃᓂᖃᒃᑎᑕᐅᔭᕆᐋᖃᕐᒪᑕ ᐃᓗᐊᓂ ᑕᐃᒫᑦᑎᐋᕐᓗᑎᒃ 
ᐋᖅᑭᒃᓱᖅᓯᒪᓂᖏᑦ ᑲᑎᒪᔨᑦ ᖃᐅᔨᓇᓱᐊᖅᓯᓂᖏᑕ ᐱᓕᕆᐊᖑᓂᖓᓂ. ᐃᓄᓕᒫᓂᑦ ᓈᓚᒋᐊᖅᓯᒪᑎᑦᑎᓂᖅ ᓯᕗᓪᓕᖅᐹᒍᖏᒻᒪᑦ 
ᐅᕝᕙᓗᓂᑦ ᐱᕕᒃᓴᖃᕐᕕᒃᓴᑑᖏᒻᒪᑦ ᑖᒃᑯᐊ ᐱᓕᕆᖃᑎᒋᑦ ᐱᕕᒃᓴᖃᕕᒋᔪᓐᓇᖅᑕᖓᓂ ᐊᐱᕆᔪᓐᓇᖅᓯᓗᑎᒃ ᐊᐱᖅᑯᑎᒥᖕᓂᑦ 
ᐅᖃᓪᓚᒡᓗᑎᒃ ᐊᒻᒪᓗ ᑎᑎᕋᒃᓯᒪᓗᑎᒃ ᐋᖅᑭᒃᓯᒪᓂᖏᑦ, ᐅᖃᖃᑎᒋᒍᑎᒋᓂᐋᕐᓗᒋᑦ ᑐᒃᓯᕋᐅᑎᓕᐅᖅᓯᒪᔪᑉ ᐅᐃᒍᓯᔾᔪᑎᖓ 
ᐱᔭᕇᒃᓯᔾᔪᑎᖓᓄᑦ ᐊᕙᑎᑦᑕ ᐊᒃᑐᖅᑕᐅᓂᖓᓄᑦ ᑐᑭᓯᓇᖅᓯᑎᑦᑎᔪᑎᑦ ᐊᒻᒪᓗ ᓴᕿᑐᐃᓐᓇᕆᐊᖃᕐᓂᖓᓄᑦ 
ᐆᒪᔪᕋᓛᓕᕆᓂᕐᒨᖓᔪᑦ ᐊᒻᒪᓗ ᐃᓅᖃᑎᒋ−ᒪᑭᒪᓇᓱᐊᕈᑎᖏᑕ ᐊᒃᑐᖅᑕᐅᓂᖏᓄᑦ. ᐅᓪᓗᒥᒧᑦ, ᐱᖃᓯᐅᑎᓪᓗᒍ 
ᐱᒋᐋᒃᑲᓐᓂᖅᑎᑕᐅᓂᖓ ᐃᓄᓕᒫᓂᑦ ᓈᓚᒋᐊᖅᑎᑦᑎᓯᒪᓂᖅ, ᑲᑎᒪᔨᑦ ᖃᐅᔨᓇᓱᐋᖅᓯᓂᖓ ᐱᖃᓯᐅᔾᔨᓯᒪᖕᒪᑦ ᐊᒥᓲᓂᖅᓴᓂᑦ 30 
ᐅᓪᓗᓂᑦ ᑲᑎᒪᓗᒍ−ᐃᓄᒃ ᑲᑎᒪᖃᒋᓗᒋᑦ, ᐃᓚᒋᐋᖅᓯᔾᔪᑕᐅᓚᐅᕐᒪᑦ ᐅᖄᓚᐅᑎᒃᑯᑦ ᑲᑎᒪᖃᑎᖃᕐᓂᕐᒧᑦ ᐊᒻᒪᓗ ᑎᑎᕋᒃᓯᒪᔪᑦ 
ᑐᓂᔭᐅᓂᖏᓄᑦ ᐊᑐᖅᑎᓪᓗᒋᒃ ᒪᕐᕉᒃ ᐊᒻᒪᓗ ᐊᕝᕙᖓ (2 ½) ᐊᕐᕌᒍᒃ, ᐊᖏᔪᐋᓗᖕᒥᑦ ᐱᓕᕆᔾᔪᑕᐅᓗᓂ 
ᐊᒃᑐᐃᑐᐃᓐᓇᕆᐋᖃᕐᓂᖓᓂᑦ ᐃᒪᕕᐅᑉ ᐊᕙᑎᖓᓂ. ᐱᓕᕆᐊᖑᓇᓱᐋᕐᓂᖓ ᐃᓄᓕᒫᓂᑦ ᓈᓚᒋᐊᖅᓯᒪᑎᑦᑎᓯᒪᓂᐅᑉ, ᑕᐃᒪᒃ 

ᐅᖃᓚᖃᑎᒋᒍᑕᐅᓚᐅᓂᖓᑎᑐᑦ ᐱᓕᕆᖃᑎᒌᓄᑦ ᑕᒪᒃᑭᖏᓐᓂ ᐃᓄᓕᒫᓂᑦ ᓈᓚᒋᐊᖅᓯᒪᑎᑦᑎᓂᕐᒥ 2019-ᒥ, 
ᓈᓚᒋᐊᖅᓯᒪᑎᑦᑎᓂᕐᒧᑦ ᑲᑎᒪᕙᒌᕐᓂᐅᓚᐅᖅᑐᒧᑦ ᐊᒻᒪᓗ ᐅᖃᐅᓯᐅᒃᑲᓐᓂᓗᑎᒃ ᐊᑐᖅᑎᓪᓗᒍ ᐱᒋᐋᒃᑲᓐᓂᖅᑎᑕᐅᓂᖓ 
ᐃᓄᓕᒫᓂᑦ ᓈᓚᒋᐊᖅᑎᑦᑎᓯᒪᓂᖅ ᐊᐱᖅᑯᑕᐅᔪᓂᐋᕐᒪᑕ ᑐᕌᖓᓗᑎᒃ ᐱᓕᕆᐊᖑᓚᐅᖏᑦᑐᓄᑦ ᐅᕝᕙᓗᓂᑦ ᐋᖅᑭᒃᑕᐅᓚᐅᖏᑦᑐᓄᑦ 
ᐋᖅᑭᑦᑎᐊᖅᓯᒪᔭᕆᐊᓕᑦ ᐊᑲᐅᖏᓕᐅᕈᑎᓄᑦ. ᐱᓕᕆᖃᑎᒋᑦ ᐃᒫᖑᔭᕆᐊᖃᒃᑎᑕᐅᖏᒻᒪᑕ ᐅᖃᓚᐅᑎᒋᔭᐅᒃᑲᓐᓂᓕᕐᓗᑎᒃ 
ᐅᕝᕙᓗᓂᑦ ᐊᐱᖅᑯᑎᒋᔭᐅᒃᑲᓐᓂᓕᕐᒥᓗᑎᒃ ᑲᑎᒪᔨᑦ ᐅᓂᒃᑳᓕᐊᕆᓯᒪᔭᖏᑦ ᖃᐅᔨᓇᓱᐋᖅᓯᓂᕐᒧᑦ ᓴᓇᔭᒃᓴᒥᑦ ᐊᑐᖅᑎᓪᓗᒍ 
ᐋᖅᑭᑦᑎᐋᖅᓯᒪᔭᕆᐊᓕᖕᓂ ᑲᑎᒪᑎᑦᑎᓂᕐᒥ ᐃᓄᓕᒫᓂᑦ ᓈᓚᒋᐊᖅᓯᒪᑎᑦᑎᓂᕐᒥ ᐱᓕᕆᐊᖑᔪᓐᓇᖅᓯᑎᑦᑎᔪᑕᐅᓗᓂ ᑲᑎᒪᔨᑦ 
ᐃᓱᒪᒃᓴᖅᓯᐅᕈᑎᒋᒃᑲᓐᓂᕈᓐᓇᖅᓯᓗᓂᒋᑦ.  
ᑕᑦᓱᒪᓂ ᕿᒥᕐᕈᔭᐅᑎᓪᓗᒋᑦ ᐃᓘᓐᓇᑎᒃ ᐊᒻᒪᓗ ᑕᐃᒫᑦᑎᐋᖅᑐᑦ ᑎᑎᕋᒃᓯᒪᓂᖏᑦ, ᑲᑎᒪᔨᑦ ᑲᔪᓯᖕᒪᑕ ᐃᓱᒪᒃᓴᖅᓯᐅᕈᑎᖃᕐᓗᑎᒃ 
ᑭᒡᓕᓕᓯᒪᓂᖏᓐᓂᑦ ᐊᑐᕆᐊᖃᓕᖅᑎᑕᐅᔪᑦ ᐅᖃᓪᓚᒡᓗᓂ ᐊᐱᖅᓱᕐᓂᕐᒥ ᐊᑐᖅᑎᓪᓗᒍ ᐱᒋᐋᒃᑲᓐᓂᖅᑎᑕᐅᓂᖓ ᐃᓄᓕᒫᓂᑦ 
ᓈᓚᒋᐊᖅᑎᑦᑎᓯᒪᓂᖅ ᐱᔾᔪᑎᖃᑦᑎᐋᖁᓪᓗᒍ ᐊᒻᒪᓗ ᓵᓚᒃᓴᕈᑕᐅᓗᓂ ᓈᒻᒪᒃᓴᖏᓐᓂᖓᓂᑦ ᐃᒪᕕᑦ ᐊᒡᒍᐊᑕ ᑕᑦᓱᒪᓂ 
ᐅᖃᐅᑎᒋᔭᐅᔪᒥ. ᑕᐃᒪᐃᒃᑲᓗᐊᖅᑎᓪᓗᒍ, ᑲᑎᒪᔨᑦ ᖃᐅᔨᖕᒪᑕ ᑖᒃᑯᐊ ᐱᔾᔪᑎᒋᓪᓗᒋᑦ ᐱᓕᕆᖃᑎᒋᑦ 
ᐊᐱᕆᖁᑎᖃᕈᓐᓇᖅᓯᓚᐅᖏᑦᑐᑦ ᐊᐱᖅᑯᑎᒥᖕᓂᑦ ᐅᖃᓪᓚᐅᑕᐅᔪᓂ ᐱᒋᐋᒃᑲᓐᓂᖅᑎᑕᐅᓂᖓ ᐃᓄᓕᒫᓂᑦ ᓈᓚᒋᐊᖅᑎᑦᑎᓯᒪᓂᖅ 
ᑐᓂᓯᔪᒥᓂᐅᔪᒃᓴᐅᔫᒐᓗᐊᑦ ᐊᒥᓲᓂᖅᓴᐃᑦ ᑎᑎᕋᒃᓯᒪᔪᓂᑦ ᐊᐱᖅᑯᑎᓂᑦ ᐊᓯᖏᓐᓂᓪᓕ ᐱᓕᕆᖃᑕᐅᔪᓂᑦ, ᑲᑎᒪᔨᑦ ᐃᓚᓯᓚᐅᕐᒪᑕ 
ᐊᑕᐅᓯᕐᒥᑦ ᐃᑲᕐᕋᕐᒥᒃ ᖃᐅᔨᒋᐊᖅᓯᔾᔪᑎᖏᓐᓂᑦ ᐊᐱᖅᑯᑎᒋᔭᐅᔪᓂᑦ ᐊᑐᓂ ᐱᓕᕆᖃᑕᐅᔪᓄᑦ ᑕᐃᒃᑯᓂᖓ 
ᐊᐱᕆᔪᓐᓇᖅᓯᓚᐅᖏᑦᑐᓂᑦ ᐱᒋᐋᒃᑲᓐᓂᖅᑎᑕᐅᓂᖓ ᐃᓄᓕᒫᓂᑦ ᓈᓚᒋᐊᖅᑎᑦᑎᓯᒪᓂᖅ ᑕᒪᒃᑯᓇᓂ ᐅᖃᐅᑕᐅᔪᓂ ᐃᒪᕕᐅᑉ 
ᐊᕙᑎᖓᓂᑦ. ᑲᓇᑕᐅᑉ ᒐᕙᒪᖓ ᑐᓂᓯᔭᐅᓯᒪᖕᒪᑦ 90 ᒪᓇᑦᓯᓂᒃ ᖃᐅᔨᒋᐋᕋᔭᕐᓗᑎᒃ ᐊᐱᖅᑯᑎᓂᑦ, ᐃᓕᓴᕆᓗᒋᑦ ᑕᐃᒃᑯᐊ 
ᖃᑦᓯᒃᑲᓪᓚᐃᑦ ᐱᓕᕆᕕᑦ ᐊᐱᖅᑯᑎᒃᓴᖃᑐᐃᓐᓇᕆᐊᖃᕐᒪᑕ ᑕᒪᑐᒧᙵᖓᔪᓂᑦ ᐅᖃᓪᓚᐅᑕᐅᔪᒧᑦ. 
 
ᐱᓕᕆᐊᖑᔪᖅ 2: ᒥᑦᑎᒪᑕᓕᐅᑉ ᐊᖑᓇᓱᐋᖅᑐᓕᕆᔨᖏᑦ (MHTO) ᖃᐅᔨᑎᑦᑎᔪᑎᖓ ᐱᖁᔨᕗᖔᕈᑎᒥᑦ ᑲᑎᒪᖁᓪᓗᒋᑦ ᓄᓇᓕᖕᒥ 
ᑕᐃᒫᓪᓗᐊᖃᑎᒋᒡᓗᑎᒃ ᐅᖃᖃᑎᒋᒡᓂᕐᒥᒃ (CRT) ᒥᑦᑎᒪᑕᓕᖕᒥ ᐅᕝᕙᓗᓂᑦ ᐃᓚᓗᒋᑦ 4 ᐅᓪᓗᒃᑲᓐᓂᕐᓂᑦ 
ᐊᑯᓂᐅᓂᖅᓴᐅᓕᖁᓪᓗᒍ ᓈᓚᒋᐋᖅᑎᑦᑎᓯᒪᓂᖅ ᐊᒻᒪᓗ ᑲᑎᒪᑎᑦᑎᓗᑎᒃ 4 ᐅᓪᓗᓂᑦ ᓄᓇᓕᖕᒥ ᑕᐃᒫᓪᓗᐊᖃᑎᒋᒡᓗᑎᒃ 
ᐅᖃᖃᑎᒋᒡᓂᕐᒥᒃ (CRT) ᒥᑦᑎᒪᑕᓕᖕᒥ 
 
ᑕᐃᒪᒃ ᐅᖃᐅᑕᐅᓚᐅᕐᓂᖓᓄᑦ ᒪᓐᓇᕋᑖᖅ ᑲᑎᒪᔨᓂᑦ, ᐊᒥᒐᕐᒪᑕ ᑐᔪᕐᒥᕕᐅᒐᔭᖅᑐᑦ ᐱᕕᖃᒃᑎᑕᐅᓇᓱᐋᖅᐸᑕ ᑲᑎᒪᔨᑦ 
ᐃᓘᓐᓇᖏᓐᓂᑦ ᓄᓇᓕᖕᓃᖓᖅᑐᓂᑦ ᑭᒡᒐᖅᑐᐃᔪᓂᑦ ᐊᓯᖏᓐᓃᖓᖅᑐᓂᑦ ᐊᒃᑐᖅᑕᐅᖃᓯᐅᑎᑐᐃᓐᓇᕆᐋᓕᖕᓂᑦ ᐊᒡᒍᐊᓂ 
ᕿᑭᖅᑖᓗᑉ ᓄᓇᓕᖏᓐᓂ ᐊᒻᒪᓗ ᑭᒡᒐᖅᑐᐃᔪᓂᑦ ᑐᒃᓯᕋᐅᑎᓕᐅᖅᓯᒪᔪᓂᑦ ᐊᒻᒪᓗ ᐱᓕᕆᖔᓕᖅᑎᑦ ᐃᓘᓐᓇᑎᒃ 
ᐅᐸᒍᑎᔪᐃᓐᓇᐅᒐᔭᖅᐸᑕ ᐊᑕᐅᑦᑎᒃᑰᕐᓗᑎᒃ ᒥᑦᑎᒪᑕᐅᓕᖕᒧᑦ ᓄᓇᓕᖕᒥ ᑕᐃᒫᓪᓗᐊᖃᑎᒋᒡᓗᑎᒃ ᐅᖃᖃᑎᒋᒡᕕᖕᒧᑦ (CRT). 
ᑲᑎᒪᔨᑦ ᓇᓗᓇᐃᖅᓯᓚᐅᕐᒪᑕ ᑖᒃᑯᐊ ᐱᓕᕆᔭᕆᐋᖃᓕᖅᑎᑦᑎᔪᑎᑦ ᑲᔪᓯᖁᓪᓗᒋᑦ ᐊᑐᖅᑕᐅᖏᓐᓇᕐᓗᑎᒃ ᑕᒃᑯᐊ ᓄᓇᓕᖕᒥ 
ᑕᐃᒫᓪᓗᐊᖃᑎᒋᒡᓗᑎᒃ ᐅᖃᖃᑎᒋᒃᑎᑦᑎᔪᑦ (CRT) ᓈᓚᖕᓂᖃᒃᐸᒌᒃᑎᑦᑎᓚᐅᖅᑎᓪᓗᒋᑦ ᑲᑎᒪᑎᑦᑎᓗᑎᒃ ᐅᑐᐱᕆ 2020-ᒥ, 
ᒥᑦᑎᒪᑕᓕᒃ ᐱᓪᓗᐊᑕᐅᓗᓂ ᐱᔪᒪᓂᖃᕐᓂᖓᓂᑦ. 
ᑕᐃᒪᐃᒪᑦ, ᖃᐅᔨᓇᓱᐋᖅᑎᑕᐅᔪᑦ ᐊᖏᓚᐅᙱᓚᑦ ᒥᑦᑎᒪᑕᓕᐅᑉ ᐊᖑᓇᓱᐋᖅᑐᓕᕆᔨᒃᑯᖏᑕ ᐱᖁᔨᕗᖔᕈᑎᖓᓂᑦ 
ᑲᑎᒪᑎᑦᑎᔪᒪᑎᓪᓗᒋᑦ ᓄᓇᓕᖕᒥ ᑕᐃᒫᓪᓗᐊᖃᑎᒋᒡᓗᑎᒃ ᐅᖃᖃᑎᒋᓂᕐᒥᑦ (CRT) ᒥᑦᑎᒪᑕᓕᖕᒥ. ᑕᒪᒃᑯᓄᙵᖓᔪᓂ 
ᐃᓚᒃᑲᓐᓂᖅᓯᓂᕐᒧᑦ 4 ᐃᓚᓕᐅᑎᒃᑲᓐᓂᕐᓗᒋᑦ ᐅᓪᓗᐃᑦ ᑕᕝᕗᖓ ᓄᓇᓕᖕᒥ ᑕᐃᒫᓪᓗᐊᖃᑎᒋᒡᓗᑎᒃ ᐅᖃᖃᑎᒋᒡᓂᕐᒧᑦ (CRT) 
ᑲᑎᒪᑎᑕᐅᓂᐋᕐᓂᖏᓐᓄᑦ ᒥᑦᑎᒪᑕᓕᖕᒥ, ᑖᓐᓇ ᐊᐅᓚᑦᑎᓂᕐᒧᑦ ᐱᔭᒃᓴᐅᖏᒻᒪᑦ. ᑕᐃᒪᐃᒃᑲᓗᐊᖅᑎᓪᓗᒍ, ᐱᓪᓚᕆᖁᓪᓗᒋᑦ 
ᒥᑦᑎᒪᑕᓕᖕᒥᐅᑕᐃᑦ ᑲᔪᓯᓗᑎᒃ ᐱᓕᕆᖃᑕᐅᔪᓐᓇᖁᓪᓗᒋᑦ ᑕᒪᐃᓐᓂ, ᑲᑎᒪᔨᒃᑯᑦ ᐋᖅᑭᒃᓯᓯᒪᓕᕐᒪᑕ ᐱᔪᓐᓇᖅᓯᖁᓪᓗᒋᑦ 
ᐱᓕᕆᖃᑎᒌᑦᑎᐋᑐᐃᓐᓇᐅᓗᑎᒃ ᐱᔪᒪᓂᖃᕐᕕᐅᔪᓂᑦ ᒥᑦᑎᒪᑕᓕᐅᑉ ᑲᑎᒪᕕᖓᓂ ᑕᒪᒃᑯᐊ ᐃᓚᒋᔭᐅᔪᑦ ᐃᓄᓕᒫᓄᑦ ᒥᑦᑎᒪᑕᓕᖕᒥ 
ᐊᔪᕐᓂᐋᖏᒻᒪᑕ ᐊᐱᕆᔪᓐᓇᕐᓗᑎᒃ ᐃᓄᓕᒫᑦ ᑲᑎᒪᑎᑕᐅᑎᓪᓗᒋᑦ, ᖃᐅᑕᒪᑦ ᓄᓇᓕᖕᒥ ᑕᐃᒫᓪᓗᐊᖃᑎᒋᒡᓗᑎᒃ ᐅᖃᖃᑎᒋᒡᕕᖓᓂ 
(CRT), ᐊᒻᒪᓗ ᓄᓇᓕᖕᓂᑦ ᑭᒡᒐᖅᑐᐃᔪᑦ ᒥᑦᑎᒪᑕᓕᖕᒥᑦ ᐃᒃᓯᕚᖅᑎᑕᐅᓂᐋᕐᒪᑕ ᑭᐳᒥ ᖃᐅᑕᒪᑦ ᓄᓇᓕᖕᒥ 
ᑕᐃᒫᓪᓗᐊᖃᑎᒋᒡᓗᑎᒃ ᐅᖃᖃᑎᒋᒡᕕᐅᔪᒥ (CRT) ᐊᒻᒪᓗ ᐱᕕᒃᓴᖃᒃᑎᑕᐅᓂᐋᖅᖢᑎᒃ ᐊᐱᕆᔪᓐᓇᕐᓗᑎᒃ ᐊᐱᖅᑯᑎᓂᑦ ᐊᒻᒪᓗ 
ᐅᖃᕈᓐᓇᕐᓗᑎᒃ ᐃᓚᒋᔭᐅᓗᑎᒃ 2 ᐊᓯᖏᓐᓂᖔᖅᑐᑦ ᐊᒡᒍᐊᓂᑦ ᕿᑭᖅᑖᓗᑉ ᓄᓇᓕᖏᓐᓂᑦ ᐃᒃᓯᕚᖃᑕᐅᓗᑎᒃ ᑭᐳᒥ ᐊᑐᓂ 
ᓯᕗᓪᓕᕐᓂ ᐱᖓᓱᓂ (3) ᐅᓪᓗᐃᑦ ᓄᓇᓕᖕᒥ ᑕᐃᒫᓪᓗᐊᖃᑎᒋᒡᓗᑎᒃ ᐅᖃᖃᑎᒋᒡᕕᐅᔪᒥ (CRT) ᐊᒻᒪᓗ ᐃᓚᒋᔭᐅᓗᑎᒃ 
ᐃᓘᓐᓇᑎᒃ ᓄᓇᓕᖕᓂᑦ ᑭᒡᒐᖅᑐᐃᔪᑦ ᓇᓪᓕᐋᖕᓂᑐᐃᓐᓈᖅᑐᑦ ᐊᒃᑐᖅᑕᐅᓯᒪᔪᓂ ᐊᒡᒍᐊᓂ ᕿᑭᖅᑖᓗᑉ ᓄᓇᓕᖏᓐᓂ ᐅᓪᓗᓂ 4 
ᐊᒻᒪᓗ 5 ᓄᓇᓕᖕᒥ ᑕᐃᒫᓪᓗᐊᖃᑎᒋᒡᓗᑎᒃ ᐅᖃᖃᑎᒋᒡᕕᐅᔪᒥ (CRT). 
 
ᐱᓕᕆᐊᖑᔪᖅ 3: ᓈᒪᒃᓴᖏᓐᓃᑦ ᑐᒃᓯᕋᑎᖓᓂᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒋᑦ ᐊᑐᖅᑕᐅᖁᓪᓗᒋᑦ ᑕᑯᒃᓴᐅᑎᑦᑎᔪᑏᑦ 32-34 
(ᑎᑎᕋᒃᓯᒪᔪᕈᑎᑦ ᑐᕌᖓᔪᑦ ᓄᓇᓕᑦ ᐊᐱᖅᓱᖅᑕᐅᓂᖏᓐᓄᑦ) ᐃᓄᓕᒫᓂᑦ ᓈᓚᒋᐊᖅᑎᑦᑎᓯᒪᔪᖃᒃᑎᓪᓗᒍ ᐅᓂᒃᑳᓕᐊᖑᓯᒪᔪᑦ 
ᐊᒻᒪᓗ ᑐᒃᓯᕋᐅᑕᐅᔪᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒋᖏᓐᓂᑦ (QIA) ᓇᓗᓇᐃᖅᑕᐅᖁᓪᓗᒍ ᑲᑎᒪᔨᒃᑯᑦ ᐱᓕᕆᔪᓐᓇᕐᓂᖃᕐᕕᖓ 
ᐃᓱᒪᒃᓴᖅᓯᐅᕈᑕᐅᖁᓪᓗᒍ ᒪᑭᒪᓇᓱᐋᕈᑎᑦ ᐱᕚᓪᓕᕈᑎᒃᓴᐃᑦ 

ᒪᓕᑦᑎᐋᖅᓯᒪᓗᑎᒃ ᑲᑎᒪᔨᒃᑯᑦ ᐱᓕᕆᖁᔨᔾᔪᑎᒋᕋᑖᓚᐅᖅᑕᖓᓄᑦ ᐃᓄᐃᑦ ᐊᑐᕐᓂᐅᓴᑐᐃᓐᓇᖅᑐᑦ ᐊᖏᖃᑎᒋᒍᑎᖓᓂ (ICA), 
ᑲᑎᒪᔨᑦ ᐃᓱᒪᒃᓴᖅᓯᐅᕈᑎᖃᖏᒻᒪᑕ ᐅᖃᖃᑎᒋᒍᑕᐅᓚᐅᖅᑐᓂᒃ ᒪᑯᓂᖓ ᖃᓄᖅ ᑖᒃᑯᐊ ᐃᓄᐃᑦ ᐊᑐᕐᓂᐅᓴᑐᐃᓐᓇᖅᑐᑦ 
ᐊᖏᖃᑎᒋᒍᑎᖓ (ICA) ᐋᔨᖃᑎᒌᒍᑕᐅᓚᐅᕐᒪᖔᑦ ᐅᑯᓇᖓᑦ ᐹᐸᓐᓛᓐᑯᓐᓂᑦ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒋᖏᓐᓂᑦ 
(QIA) ᐊᑑᑎᖃᕐᓂᐋᕐᓗᓂ ᑲᑎᒪᔨᒃᑯᑦ ᖃᐅᔨᓴᖅᓯᓂᖓᓄᑦ. ᑕᐃᒪᐃᒃᑲᓗᐊᖅᑎᓪᓗᒍ, ᐅᖃᖃᑎᒋᒍᑕᐅᔪᑦ ᑕᐃᒃᑯᓇᖓᓪᓗᐋᖅ ᐃᓄᐃᑦ 
ᐊᑐᕐᓂᐅᓴᑐᐃᓐᓇᖅᑐᑦ ᐊᖏᖃᑎᒋᒍᑎᖓ (ICA) ᐅᖃᒃᓯᒪᓂᖏᑦ ᒪᓕᒃᑕᐅᖁᔭᐅᔪᓪᓗ ᐱᓕᕆᖃᑕᐅᑎᑦᑎᓪᓗᑎᒡᓗ ᐊᐅᓚᑦᑎᓂᕐᒥᑦ, 
ᐊᒃᓱᐋᓗᕈᓐᓃᖅᑎᑦᑎᓂᕐᒨᖓᔪᑦ ᐅᕝᕙᓗᓂᑦ ᖃᐅᔨᒪᒋᐋᖅᓯᓂᕐᒨᖓᔪᑦ ᐆᒪᔪᕋᓛᖃᕐᕕᐅᔪᓄᖓᔪᓐᓇᖅᑐᑦ ᐅᕝᕙᓗᓂᑦ 
ᐃᓄᖃᑎᒋᑦ−ᒪᑭᒪᓇᓱᐊᕈᑎᖏᑕ ᐊᒃᑐᐃᓂᖏᑦ ᑕᐃᒃᑯᐊ ᐋᖅᑭᒃᑕᐅᓚᐅᖅᑐᑦ ᐱᓕᕆᐋᖑᖁᓪᓗᒋᑦ ᐱᔭᕆᐋᑐᔪᑦ ᐊᑲᐅᖏᓕᐅᕈᑎᑦ 
ᐃᓱᒪᒃᓴᖅᓯᐅᕈᑕᐅᔪᓐᓇᖅᑐᑦ ᑲᑎᒪᔨᓂᑦ. ᖃᓄᐃᓕᖓᓂᖏᑦ ᑕᑯᒃᓴᐅᑎᑕᐅᔪᑦ ᑕᐃᒃᑯᐊ ᐅᖃᓪᓚᒡᕕᓕᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒋᑕ ᐱᓕᕆᓇᓱᐋᕐᓂᖏᓐᓂᑦ ᐱᓇᓱᐋᕐᓗᑎᒃ ᑭᐅᔾᔪᑕᐅᔪᓂᑦ ᓄᓇᓕᖕᓃᖓᖅᑐᓂᑦ ᐊᐅᓚᑦᑎᓂᕐᒨᖓᔪᓕᕆᔪᑦ, 
ᐊᒃᓱᐋᓗᕈᓐᓃᖅᑎᑦᑎᓂᕐᒨᖓᔪᑦ ᐅᕝᕙᓗᓂᑦ ᖃᐅᔨᒪᒋᐋᖅᓯᓂᕐᒨᖓᔪᑦ ᐆᒪᔪᕋᓛᖃᕐᕕᐅᔪᓄᖓᔪᑦ ᐅᕝᕙᓗᓂᑦ 
ᐃᓄᖃᑎᒋᑦ−ᒪᑭᒪᓇᓱᐊᕈᑎᖏᓅᖓᔪᑦ ᐊᒃᑐᐃᓂᖏᑦ ᐅᖃᐅᓯᐅᔪᓐᓇᕐᒪᑕ ᑖᒃᑯᓇᖓᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒋᓂᑦ (QIA), 
ᐊᒻᒪᓗ ᑕᐃᒪᐃᒻᒪᑦ, ᑲᑎᒪᔨᒃᑯᑦ ᐱᔪᓐᓇᖅᑎᑦᑎᓂᐋᕐᒪᑕ ᑖᑯᓂᖓ ᑕᑯᒃᓴᐅᑎᑦᑎᔪᑎᓂᑦ. ᑲᑎᒪᔨᒃᑯᑦ ᐃᒪᓐᓇᐃᓘᖁᔨᓇᓱᐋᖏᒻᒪᑦ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒋᖏᑦ (QIA) ᑎᑎᕋᒃᓯᒪᔪᒃᑯᕕᖕᒧᐋᖅᓯᖁᓗᒋᑦ ᐋᖅᑭᒋᐊᖅᓯᒪᓗᑎᒃ ᑕᑯᒃᓴᐅᑎᑦᑎᔪᑎᑦ, ᑭᓯᐊᓂ 
ᐃᒫᖓᖅ ᑕᐃᒃᑯᐊ ᐱᓕᕆᖃᑎᒋᑦ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒋᖏᑦ (QIA) ᑐᕌᖓᑎᑦᑎᓇᓱᐋᖁᓪᓗᒋᑦ 
ᐊᐱᖅᑯᑎᒋᔭᖏᓐᓂᑦ ᐊᒻᒪᓗ ᐅᖃᐅᓯᕆᔭᖏᓐᓂᑦ ᑕᐃᒃᑯᓄᖓ ᑕᑯᒃᓴᐅᑎᑦᑎᔪᑎᓄᑦ ᐊᑑᑎᖃᒃᑐᑐᐋᓄᖓᓗᑎᒃ ᖃᓄᐃᓕᖓᓂᖏᑦ 
ᐊᐱᖅᓱᕐᓂᕐᒧᑦ ᐅᓂᒃᑳᓕᐊᖑᓯᒪᔪᑦ. 
ᖃᐅᔨᓇᓱᐋᖅᑎᑕᐅᔪᑦ ᐊᖏᓚᐅᖏᒻᒪᑕ ᐱᔭᐅᑎᑦᑎᖁᔭᐅᓂᕐᒥᖕᓂᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒋᖏᓐᓄᑦ ᑐᒃᓯᕌᖑᔪᓂᑦ 
ᓇᓗᓇᐃᖅᓯᔾᔪᑎᓄᑦ ᐊᔪᕆᒃᓯᐅᔾᔨᓯᒪᔪᓂᑦ ᑐᕌᖓᓗᑎᒃ ᑲᑎᒪᔨᒃᑯᑦ ᑭᒡᓕᓕᓯᒪᓂᖏᓐᓄᑦ ᐱᓕᕆᔪᓐᓇᕐᓂᖃᕐᕕᒋᔭᖏᑕ 
ᐃᓱᒪᒃᓴᖅᓯᐅᕈᑕᐅᖁᓪᓗᒋᑦ ᒪᑭᒪᓇᓱᐊᕈᑎᑦ ᐱᕚᓪᓕᕈᑕᐅᓂᖏᑦ. ᑕᐃᒪᐃᒃᑲᓗᐊᖅᑎᓪᓗᒍ, ᑲᑎᒪᔨᒃᑯᑦ ᑐᑭᓯᓇᖅᓯᑎᑦᑎᑎᐋᕈᒪᖕᒪᑕ 
ᑕᒪᓐᓇᒐᓗᐋᖅᑎᓪᓗᒍ ᑲᑎᒪᔨᒃᑯᑦ ᐱᓕᕆᔪᓐᓇᕐᓂᖃᕐᕕᖓ ᐊᑐᓕᖁᔨᔾᔪᑎᓕᐅᕋᔭᕐᓗᑎᒃ ᑐᕌᖓᔪᓂᑦ ᒪᑭᒪᓇᓱᐋᕈᑎᑦ 
ᐱᕚᓪᓕᕈᑕᐅᓂᖏᓄᑦ ᑕᐃᒃᑯᓄᖓ ᐃᓚᓕᐅᑎᓯᒪᖏᑦᑐᓄᑦ ᐆᒪᔪᕋᓛᖃᕐᕕᐅᔪᓄᖓᔪᑦ ᐊᒃᑐᖅᑕᐅᓂᖏᑦ ᑭᒡᓕᓕᓯᒪᖕᒪᑕ, ᑲᑎᒪᔨᑦ 
ᖃᐅᔨᓇᓱᐊᖅᓯᓂᖏᑦ ᐱᔭᐅᔪᓐᓇᑐᐃᓐᓇᕆᐊᖃᕐᓂᖏᓐᓂᑦ ᓴᓇᔭᒃᓴᖁᑎᑦ ᐱᐅᓈᕐᓗᑎᒃ ᐅᕝᕙᓗᓂᑦ ᐱᐅᓈᖏᓪᓗᑎᒃ 
ᐃᓅᖃᑎᒋᑦ−ᒪᑭᒪᓇᓱᐊᕈᑎᖏᑕ ᐊᒃᑐᖅᑕᐅᓂᖏᑦ ᑕᐃᒫᖑᔭᕆᐊᖃᕐᓂᖏᓐᓄᑦ ᐱᓕᕆᖃᑕᐅᑎᑦᑎᖕᒪᑕ ᑲᑎᒪᔨᑦ 
ᓈᓚᒋᐊᖅᑎᑦᑎᓯᒪᓂᖏᓐᓄᑦ ᖃᐅᔨᒪᓇᕈᑎᖕᓐᓂᑦ ᐊᒻᒪᓗ ᐃᓱᒪᒋᖃᓯᐅᑎᓗᒋᑦ ᖃᓄᐃᑦᑑᓂᖏᑦ ᐊᒻᒪᓗ ᖃᓄᑎᒋᐅᓂᖏᑦ 
ᒪᑭᒪᓇᓱᐊᕈᑎᑦ ᐱᕚᓪᓕᕈᑕᐅᓂᖏᑦ ᑕᐃᒃᑯᐊ ᑐᕌᖓᑐᐃᓐᓇᕆᐊᓕᑦ ᑕᒪᒃᑯᓄᖓ ᐱᔭᐅᑎᑕᐅᔪᓄᑦ ᓴᓇᔭᒃᓴᖁᑎᒧᑦ. ᑖᒃᑯᐊ 
ᐱᓕᕆᖃᑎᒌᑦ ᖃᐅᔨᒪᖕᒪᑕ ᑲᑎᒪᔨᒃᑯᑦ ᖃᐅᔨᓇᓱᐋᖅᓯᓂᕆᓚᐅᖅᓯᒪᔭᖓᓂᑦ, ᑕᒪᒃᑯᐊᖑᒐᓗᐋᖅᑎᓪᓗᒋᑦ ᓇᓗᓇᐃᔭᖅᓯᒪᓂᖏᑦ 
ᑕᐃᒃᑯᐋᓪᓗᐊᖅ ᒪᑎᒪᓇᓱᐊᕈᑎᑦ ᐱᕚᓪᓕᕈᑕᐅᓂᖏᑦ ᐋᔨᖃᑎᒋᒍᑕᐅᓚᐅᖅᑐᑦ ᑐᒃᓯᕋᐅᑎᓕᖅᓯᒪᔪᒃᑯᓐᓂᑦ ᐊᒻᒪᓗ 
ᐱᓕᕆᖁᔭᐅᓯᒪᔪᓂᑦ ᐃᓄᐃᑦ ᐃᖃᓇᐃᔭᕐᕕᖁᑎᖏᓐᓂᑦ ᐅᑯᓇᓂ ᐃᓄᐃᑦ ᐊᒃᑐᖅᑕᐅᓂᖏᓐᓄᑦ ᐱᕚᓪᓕᕈᑎᑦ 
ᐊᖏᖃᑎᒋᒍᑎᖏᓐᓂᑦ ᖃᐅᔨᒪᔭᐅᓪᓗᐋᑕᓱᖑᒪᑕ ᑕᐃᑦᓱᒪᓂ ᖃᐅᔨᓇᓱᐋᖅᑕᐅᑎᓪᓗᒋᑦ ᑐᓂᔭᐅᓯᒪᔪᑦ ᓴᓇᔭᒃᓴᖁᑎ, ᑲᑎᒪᔨᑦ 
ᐱᑎᑕᐅᒐᔪᓲᖑᒪᑕ ᑕᒪᐃᑎᒍᑦ ᑐᓴᐅᒪᔾᔪᑎᒃᓴᓂᑦ ᑐᕌᖓᔪᓂᑦ ᖃᓄᑎᒋᐅᓂᖏᓐᓄᑦ ᐊᒻᒪᓗ 
ᐱᓕᕆᐊᖑᔪᓐᓇᑐᐃᓐᓇᕆᐊᖃᕐᓂᖏᓐᓄᑦ ᒪᑭᒪᓇᓱᐊᕈᑎᑦ ᐱᕚᓪᓕᕈᑎᖏᑦ ᐱᓕᕆᐊᕆᔭᕐᓂᖅᓯᑎᑕᐅᖁᓪᓗᒋᑦ ᑲᑎᒪᔨᒃᑯᑦ 
ᖃᐅᔨᓇᓱᐋᕐᓂᖏᓐᓄᑦ ᐱᔭᐅᔪᓐᓇᑐᐃᓐᓇᕆᐋᓕᖕᓄᑦ ᐃᓄᖃᑎᒋᑦ−ᒪᑭᒪᓇᓱᐊᕈᑎᖏᑕ ᐊᒃᑐᐃᓂᖏᓐᓄᑦ. 
ᐱᓕᕆᐊᖑᔪᖅ 4: ᖃᐅᔨᑎᑦᑎᔪᑎ ᐱᖁᔨᕗᖔᕈᑎᒥᑦ ᐅᑯᓇᖔᖅᑐᖅ ᐃᒪᕕᑦ ᐊᒡᒍᕐᒥ (ᐱᓪᓗᒍ: ᓇᓗᓇᐃᖅᓯᓂᖓ 
ᖃᐅᔨᒪᓇᖅᓯᑎᑦᑎᔪᑎᑦ ᐱᔭᒃᓴᐅᑎᑕᐅᔪᖅ ᓇᓗᓇᐃᖅᓯᔪᑕᐅᓇᓱᐋᕐᓗᓂ (2018) ᖃᐅᔨᒪᓇᕈᑕᐅᓗᓂ ᐊᒻᒪᓗ ᑐᒃᓯᕌᖑᓯᒪᔪᑦ 
ᑐᓂᔭᐅᓂᖏᓐᓂᑦ 3 ᑎᑎᕋᒃᓯᒪᔪᖁᑎᑦ ᐃᓚᒋᐋᖅᓯᔪᑕᐅᓪᓗᓂ ᑭᐅᔾᔪᑎᖏᓐᓂᑦ ᑲᑎᒪᔨᑦ ᐊᐱᖅᑯᑎᖏᓐᓄᑦ) 
 

ᑕᐃᒪᒃ ᖃᐅᔨᔭᐅᓚᐅᕐᒪᑦ ᑲᑎᒪᔨᓂᑦ ᒫᓐᓇᕋᑖᖑᓚᐅᖅᑐᖅ ᓄᕕᐱᕆ 2019-ᒥ, ᐱᓕᕆᐊᖑᔪᓐᓇᑐᐃᓐᓇᕆᐊᓕᑦ ᑲᑎᒪᔨᓂᑦ 
ᖃᐅᔨᓴᖅᓯᓂᑦ ᐱᓕᕆᐊᖑᓂᖓ 2 ᐱᕙᓪᓕᐊᑎᑦᑎᓂᕐᒧᑦ ᑐᒃᓯᕋᐅᑕᐅᔪᖅ ᑭᒡᓕᓕᓯᒪᖕᒪᑦ ᐱᓕᕆᐊᖑᔪᓐᓇᑐᐃᓐᓇᕆᐊᖃᕐᓂᖓᓄᑦ 
ᓴᓇᔭᒃᓴᐅᑦ ᑕᐃᒪᓐᓇ ᓇᓗᓇᐃᖅᑕᐅᖕᒪᑕ ᑐᒃᓯᕋᐅᔪᓂ ᐅᖃᐅᑕᐅᔪᑦ ᑖᒃᑯᓇᓂ ᓄᓇᕗᑦ ᐸᕐᓇᖕᓂᕐᒧᑦ ᐱᓕᕆᖁᔨᔾᔪᑎᑦ, ᐊᒻᒪᓗ 
ᐱᓕᕆᐊᖃᕐᒪᑦ ᐊᐅᓪᓚᖅᑎᑕᐅᔪᓂᑦ ᐃᒪᓐᓇᑎᒋᓂᑦ 12 ᒥᓕᐊᓐ ᐅᖁᒪᐃᓐᓂᕐᔪᐊᓂᑦ ᓴᕕᕋᔭᒃᓴᓂᑦ ᐊᑐᓂ ᐊᕐᕌᒍᒥ 
ᑕᐃᒪᓐᓇᐃᑦᑑᓗᑎᒃ ᑕᐅᕙᖓᑦ ᐃᒃᐱᑭᑦᑐᕐᔪᐊᑉ ᑐᓚᒃᑕᕐᕕᖓᓂᑦ. 

ᑭᓱᖁᑎᒃᓴᐃᑦ, ᓲᕐᓗ ᒪᑯᐊ ᓯᕗᒧᑦ−ᑕᐅᑐᒐᓱᐋᕐᓂᕐᒧᑦ ᑐᓴᐅᒪᔾᔪᑎᒃᓴᑦ ᐱᔭᐅᑎᑕᐅᔪᑦ ᐊᑐᕈᒫᕐᓂᐋᖅᑐᓕᐅᖅᑎᓄᑦ ᓲᕐᓗ 
ᑐᓴᐅᒪᖃᑎᒋᒃᑎᑦᑎᔪᑕᐅᓪᓗᑎᒃ ᖃᐅᔨᒪᓇᖅᓯᑎᑦᑎᔪᑎᑦ ᐱᔭᒃᓴᐅᑎᑕᐅᔪᖅ ᓇᓗᓇᐃᖅᓯᔪᑕᐅᓇᓱᐋᕐᓗᓂ ᑲᑎᒪᔨᑦ ᐱᓕᕆᓂᖏᓐᓂᑦ 
ᐊᓯᕈᐃᖏᒻᒪᑦ ᐱᓕᕆᐊᖑᔪᓐᓇᑐᐃᓐᓇᕆᐊᓕᖕᓂᑦ ᖃᐅᔨᓴᖅᓯᔪᓂᐅᔪᓂᑦ ᐅᑯᓂᖓ 18 ᒥᓕᐊᓐ ᐅᖁᒪᐃᓐᓂᕐᔪᐊᑦ 
ᐊᐅᓪᓚᖅᑎᑕᐅᑎᓪᓗᒋᑦ ᐊᐅᓚᔾᔪᑎᖏᓐᓄᑦ. ᐱᔾᔪᑕᐅᔪᑦ ᖃᐅᔨᔭᐅᓯᒪᓕᕇᒃᑐᑦ ᑲᑎᒪᔨᓂᑦ 2019-ᒥ, ᐊᒻᒪᓗ ᖃᐅᔨᒪᓇᓛᖑᓪᓗᓂ 

ᐊᑑᑎᖃᕐᓂᖓ ᐱᓕᕆᐊᖑᔪᓐᓇᑐᐃᓐᓇᕆᐊᓕᑦ ᑲᑎᒪᔨᓄᑦ ᐱᓕᕆᓂᖏᓐᓄᑦ, ᖃᐅᔨᓇᓱᐋᖅᑎᑕᐅᔪᑦ ᐊᖏᓚᐅᖏᒪᒋᑦ 
ᐱᖁᔨᕗᖔᕈᑎᑦ ᑎᑎᕋᒃᓯᒪᔪᒃᑯᕕᖕᒨᖅᑕᐅᖁᔨᔪᑦ ᖃᐅᔨᒪᓇᖅᓯᑎᑦᑎᔪᑎᑦ ᐱᔭᒃᓴᐅᑎᑕᐅᔪᖅ ᓇᓗᓇᐃᖅᓯᔪᑕᐅᓇᓱᐋᕐᓗᓂ. 
ᑕᒪᓐᓇᐅᒐᓗᐋᖅᑎᓪᓗᒍ ᖃᐅᔨᓇᓱᐋᖅᑎᑦ ᐱᓕᕆᔪᓐᓇᖅᑎᑦᑎᓚᐅᕐᒪᑕ ᐃᒪᕖᑦ ᐊᒡᒍᐊ ᑎᑎᕋᒃᓯᒪᔪᓄᐋᖅᓯᓂᐋᕐᓗᑎᒃ 
ᑕᑯᔭᐅᔪᓐᓇᖅᑎᑕᐅᔪᑦ ᐅᖅᓱᐋᓗᓕᕆᓂᕐᒧᑦ ᐅᓂᒃᑳᓕᐊᖑᓯᒪᔪᑦ ᑖᒃᑯᐊᓗ ᓇᓂᑦᑎᓯᓕᐅᖅᓯᒪᓪᓗᑎᒃ ᑐᓴᐅᒪᔾᔪᑎᒃᓴᓂ 
ᖃᐅᔨᒪᓇᖅᓯᑎᑦᑎᔪᑎᑦ ᐱᔭᒃᓴᐅᑎᑕᐅᔪᖅ ᓇᓗᓇᐃᖅᓯᔪᑕᐅᓇᓱᐋᕐᓗᓂ, ᑕᑯᔭᐅᔪᓐᓇᖅᑎᑕᐅᔪᑦ ᐅᖅᓱᐋᓗᓕᕆᓂᕐᒧᑦ 
ᐅᓂᒃᑳᓕᐊᖑᓯᒪᔪᑦ ᑐᙵᕕᖃᒃᑎᑕᐅᖕᒪᑦ ᑐᓴᐅᒪᔾᔪᑎᒃᓴᓂᑦ ᐱᔭᐅᑎᑕᐅᓯᒪᔪᓂᑦ ᐹᐸᓐᓛᒃᑯᓂᑦ ᖃᐅᔨᓴᖅᓯᔾᔪᑕᐅᔪᓃᑦᑐᓂᑦ, ᐊᒻᒪᓗ 
ᕿᒥᕐᕈᔭᐅᔭᕆᐋᑐᖏᒻᒪᑕ ᖃᐅᔨᒪᓇᖅᓯᑎᑦᑎᔪᑎᑦ ᐱᔭᒃᓴᐅᑎᑕᐅᔪᖅ ᓇᓗᓇᐃᖅᓯᔪᑕᐅᓇᓱᐋᕐᓗᓂ ᑐᑭᓯᔭᐅᖁᓪᓗᒋᑦ 
ᑕᑯᔭᐅᔪᓐᓇᖅᑎᑕᐅᔪᑦ ᐅᖅᓱᐋᓗᓕᕆᓂᕐᒧᑦ ᐅᓂᒃᑳᓕᐊᖑᓯᒪᔪᑦ ᐃᓗᓕᖏᓐᓂᑦᑐᑦ. 

ᐃᒃᐱᒋᑦᑎᐋᕐᓗᒋᑦ ᑖᒃᑯᐊ ᐱᖓᓱᑦ ᑎᑎᕋᒃᓯᒪᔪᖁᑎᑦ ᐃᓚᒋᓕᐅᑎᔭᐅᓯᒪᔪᑦ ᐃᒪᕖᑦ ᐊᒡᒍᐊᓂᑦ ᑭᐅᔾᔪᑕᐅᓯᒪᔪᑦ ᐊᐱᖅᑯᑎᓄᑦ 
ᑎᑎᕋᒃᓯᒪᔪᒃᑯᕕᖕᒨᖅᑕᐅᓚᐅᖅᑐᓄᑦ ᒫᔾᔨ 22, 2021-ᒥ, ᖃᐅᔨᓇᓱᐋᖅᑎᑦ ᐃᓱᒪᓕᐅᕈᑎᖃᓚᐅᕐᒪᑕ ᑕᒃᑯᓂᖓ ᐊᑭᓕᖅᓱᕆᐋᓕᖕᓂᑦ 
ᐊᒻᒪᓗ ᐸᕐᓇᒃᑕᐅᓯᒪᔪᓄᑦ ᐱᓕᕆᓂᐅᔪᓂᑦ ᑕᐃᒃᑯᓂᖓ ᐃᓱᒪᒃᓴᖅᓯᐅᕈᑕᐅᓚᐅᖅᑐᑦ ᐅᕝᕙᓗᓂᑦ 
ᐋᖅᑭᒃᑕᐅᔪᒥᓂᐅᑐᐃᓐᓇᕆᐋᓕᖕᓂᑦ ᐹᐸᓐᓛᒃᑯᓂᑦ ᐱᕙᒌᔭᕈᑕᐅᓗᑎᒃ ᐱᕙᓪᓕᐋᑎᑦᑎᓂᕐᒧᑦ ᐱᓕᕆᐊᖑᕙᓪᓕᐊᓂᖓ 2 
ᐱᕙᓪᓕᐊᑎᑕᐅᓂᖓᓄᑦ ᑐᒃᓯᕋᐅᑕᐅᔪᒧᑦ ᑐᕌᖓᖏᒻᒪᑕ ᑲᑎᓯᔩᑦ ᖃᐅᔨᓴᖅᓯᓂᖓᓄᑦ. ᑕᒪᓐᓇᐅᑎᓪᓗᒍ ᑭᒡᓕᓕᓯᒪᓂᖓ 
ᐊᐅᓪᓚᖅᑎᑦᑎᓂᕐᒧᑦ ᐅᖃᐅᓯᐅᓯᒪᖏᓐᓂᖓ ᐊᒻᒪᓗ ᓴᓇᓂᕐᒧᑦ ᐱᒋᐋᕐᕕᒃᓴᐃᑦ, ᐊᔾᔨᐅᖏᑦᑑᖏᒻᒪᑕ ᓴᓇᔭᒃᓴᓂᑦ 
ᑐᒃᓯᕋᐅᑎᓕᐅᖅᓯᒪᔪᑦ ᖃᐅᔨᓇᓱᐊᕋᔭᕐᓗᑎᒃ ᓇᓕᐊᒃᑰᕐᕕᒃᓴᐅᒻᒪᖔᑕ ᐊᒻᒪᓗ ᐱᒋᐋᕐᓗᑎᒃ ᑳᓐᑐᓛᒍᑎᓂᒃ ᐋᖅᑭᒃᓱᐃᓂᐋᕐᓗᑎᒃ 
ᓯᕗᓂᒃᓴᒧᑦ ᒪᓕᒃᑕᐅᔭᕆᐋᓕᖕᓂᑦ ᐊᖏᖅᑕᐅᒐᔭᖅᑐᓄᑦ. ᑕᐃᒫᒃᑕᐅᖅ ᑕᐃᔅᓱᒪᓂᐅᓚᐅᖅᑐᖅ ᖃᐅᔨᓴᖅᓯᓃᑦ, ᑲᑎᒪᔨᑦ 
ᐃᓱᒪᒋᔭᐅᖃᓯᐅᔾᔨᖏᒻᒪᑕ ᑕᐃᒪᓐᓇᐃᑦᑐᓂᑦ ᑐᓱᐅᒪᔾᔪᑎᒃᓴᓂᑦ ᐊᑑᑎᖃᕐᒪᖔᑕ ᖃᐅᔨᓴᖅᓯᓂᕐᒧᑦ. ᑐᒃᓯᕋᐅᑎᓕᐅᖅᓯᒪᔪᑦ 
ᖃᐅᔨᒪᑦᑎᐋᕐᒪᑕ ᑖᒃᑯᐊ ᒪᓕᒃᑕᐅᔭᕆᐋᓕᑦ ᓈᒪᒋᔭᐅᓂᖏᑦ ᑭᖑᓂᑦᑎᐋᑐᐃᓐᓇᖓᒍᑦ ᐱᔭᐅᑎᑕᐅᓚᐅᖏᒻᒪᑕ ᒪᓕᒃᑕᐅᔭᕆᐊᓕᖕᓂ 
ᐱᔪᓐᓇᕐᓂᓕᖕᓄᑦ, ᖁᒃᓴᓇᑐᖅᑕᖃᕐᒪᑦ ᑕᒃᑯᐋ ᐊᔪᖏᓐᓂᖅᓴᐃᑦ ᐸᕐᓇᒍᑎᑦ ᓅᑕᐅᑐᐃᓐᓇᕆᐋᖃᕐᒪᑕ ᐊᒻᒪᓗ ᑕᒪᒃᑯᓄᙵᖓᔪᑦ 
ᐊᑭᖏᑦ ᐱᔭᐅᑐᓐᓇᕆᐋᖃᕐᒪᑕ. 
 
ᐱᓕᕆᐊᖑᔪᖅ 5: ᓈᒪᒃᓴᖏᓐᓂᖅ ᒥᑦᑎᒪᑕᓕᐅᑉ ᐊᖑᓇᓱᐋᖅᑐᓕᕆᔨᖏᑕ ᑐᓂᓯᓂᖏᑦ ᑕᑯᒃᓴᐅᑎᑦᑎᔪᑎᓂᑦ 63-67  
 
ᑐᙵᕕᒋᓗᒍ ᑖᓐᓇ ᓈᒪᒃᓴᖏᓐᓂᖅ ᐲᖅᑕᐅᓚᐅᕐᓂᖓ ᐹᐸᓐᓛᓐᑯᓐᓂᑦ, ᖃᐅᔨᓇᓱᐋᖅᑎᑕᐅᔪᑦ ᐃᒪᐃᓘᖁᔨᓕᕐᒪᑕ ᑖᒃᑯᐊ 
ᑕᑯᒃᓴᐅᑎᑦᑎᔪᑎᑦ 63-67 ᐊᑐᖅᑕᐅᓂᐋᓕᕐᒪᑕ ᐃᓄᓕᒫᓂᑦ ᓈᓚᒋᐊᖅᑎᑦᑎᓯᒪᓂᕐᒧᑦ ᐅᓂᑳᓕᐊᖑᓯᒪᔪᓂ. 
 
ᐱᓕᕆᐊᖑᔪᖅ 6: ᐃᓂᒃᓴᓕᐅᖅᑕᐅᓂᖏᑦ ᓈᒪᒃᓴᖏᓐᓂᕐᒧᑦ ᑭᖑᕙᓯᒃᑐᑦ−ᑐᓂᔭᐅᔪᑦ ᐅᖃᓪᓚᐅᑎᖃᒃᓯᓐᓇᕈᑎᑦ ᐱᓕᕆᔾᔪᑎᖓ 
ᐃᒪᕕᒃ ᐅᑭᐅᖅᑕᖅᑐᕐᒥ ᕙᐸᓐᓛᓐᑯᓃᖓᖅᑐᑦ ᓴᕕᕋᔭᒃᓴᒥᑦ ᐅᔭᕋᖕᓂᐊᕐᕕᒃ ᑯᐊᐳᕆᓴᒃᑯᓐᓂᑦ 
 
ᑐᙵᕕᒋᓗᒍ ᑖᓐᓇ ᓈᒪᒃᓴᖏᓐᓂᖅ ᐅᖃᐅᓯᐅᓯᒪᓕᕐᒪᑦ ᑕᐅᕗᖓᒃᑲᓐᓂᖅ ᐹᐸᓐᓛᓐᑯᓂᑦ, ᖃᐅᔨᓇᓱᐋᖅᑎᑕᐅᔪᑦ 
ᐃᒪᓐᓇᐃᓘᖁᔨᓕᕐᒪᑕ ᑖᒃᑯᐊ ᐅᖃᓪᓚᐅᑎᖃᒃᓯᓐᓈᕈᑎᑦ ᑎᑎᕋᒃᓯᒪᔪᑦ ᐊᑐᖅᑕᐅᖁᓕᕐᓗᒋᑦ ᑕᑯᒃᓴᐅᑎᑦᑎᔪᑕᐅᓗᑎᒃ ᐃᓄᓕᒫᓂᑦ 
ᓈᓚᒋᐊᖅᑎᑦᑎᓂᕐᒧᑦ ᐅᓂᑳᓕᐊᖑᓯᒪᓗᑎᒃ ᑕᐃᒪᓐᓇ ᑎᑎᕋᒃᓯᒪᔪᖁᑎᓅᖅᑕᐅᓂᖏᓐᓄᑦ. 

ᑖᓐᓇ ᐃᓱᓕᔾᔪᑎᒋᒻᒪᒍ ᖃᐅᔨᓇᓱᐋᖅᑎᑕᐅᔪᑦ ᐱᓕᕆᔾᔪᓯᕆᖕᒪᒍ ᑲᒪᒋᔭᐅᓚᐅᖏᑦᑐᓂᑦ ᐱᖁᔨᕗᖔᕈᑎᓂᑦ, ᓈᒻᒪᒋᔭᐅᖏᑦᑐᓄᑦ 
ᐊᒻᒪᓗ ᑐᒃᓯᕋᐅᑎᓄᑦ ᐱᓕᕆᔾᔪᓯᕐᒧᑦ ᖃᓄᐃᓘᖁᔨᔾᔪᑎᓄᑦ. ᐊᐱᖁᑎᒃᓴᖃᕈᑦᓯ ᑐᕌᖓᔪᓂᑦ ᐊᑐᕐᓂᐊᑐᐃᓐᓇᖅᑐᒧᑦ 
ᐱᒋᐋᒃᑲᓐᓂᖅᑎᑕᐅᓂᖓ ᐃᓄᓕᒫᓂᑦ ᓈᓚᒋᐊᖅᑎᑦᑎᓯᒪᓂᕐᒥᑦ ᐊᑏ ᐅᖃᕐᕕᐅᓚᐅᕈᒃ ᑯᕈᐃ ᕙᐃᑯᕐ, ᐋᖅᑭᑦᑎᐋᖅᓯᒪᔭᕆᐊᓕᖕᓂ 
ᐅᖃᐅᔾᔨᒋᐋᖅᑎ, ᐅᕘᓇ cbarker@nirb.ca. ᖃᓄᐃᑦᑐᑐᐃᓐᓇᕐᓂᑦ ᑐᕌᖓᔪᓂᑦ ᐊᐱᖁᑎᒃᓴᖃᕈᑦᓯ ᑐᕌᖓᔪᓂᑦ 
ᐱᓕᕆᔾᔪᓯᕐᓅᖓᔪᓄᑦ ᐅᖃᐅᑕᐅᔪᓄᑦ ᑐᕌᒃᑎᑕᐅᔭᕆᐊᓖᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᖓᔪᖃᐅᑎᑦ 
ᑐᑭᒧᐊᒃᑎᑦᑎᔨᖓᓄᑦ, ᑭᐅᕆᓐ ᑲᔅᑎᓪᓗ ᐅᕘᓇ (867) 983-4608 ᐅᕝᕙᓗᓂᑦ kcostello@nirb.ca. 

ᓱᓕᓪᓗᖓ, 

 
ᒫᔾᔪᕆ (ᑲᕕᖅ) ᑲᓗᕋᖅ 
ᐃᒃᓯᕙᐅᑕᐅᔪᖅ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
 
ᐊᔾᔨᖓᓂ ᐅᕗᖓ: ᒥᒐᓐ ᓗᐊᑦ−ᕼᐅᐃᓕ, ᐹᕙᓐᓛᓐ ᓴᕕᒃᓴᕐᓯᐅᕐᑎᑦ ᑯᐊᐸᕇᓴᖓ 

